
Дар бораи Барномаи давлатии рушд 
ва татбиқи технологияҳои иттилоотию 

коммуникатсионӣ дар Ҷумҳурии Тоҷикистон

14 январи соли 2020 ҷаласаи васеи Му-
шовараи Кумитаи андози назди Ҳукумати 
Ҷумҳурии Тоҷикистон барпо гашт, ки дар он 
Ёрдамчии Президенти Ҷумҳурии Тоҷикистон 
оид ба масъалаҳои иқтисодӣ Солеҳзода 
Ашӯрбой Абдувоҳид, муовини Вазири мо-
лияи Ҷумҳурии Тоҷикистон Гулмуродзода 
Карим Гулмурод, сардори шуъбаи назорати 
иҷрои қонунгузории андози Прокуратураи 
генералии Ҷумҳурии Тоҷикистон Халифазо-
да Муҳаммадризо Ниёз, прокурори шуъбаи 

назорати иҷрои қонунгузории андози Про-
куратураи генералии Ҷумҳурии Тоҷикистон 
Халилов Абдураҳмон Раҷабович, муовини 
сардори Хадамоти гумруки назди Ҳукумати 
Ҷумҳурии Тоҷикистон Ҳурматзода Изатулло 
Зариф, муовини сардори Хадамоти иҷрои наз-
ди Ҳукумати Ҷумҳурии Тоҷикистон Ҳаётзода 
Фирдавс Ҷурахон ва сардори Раёсати ташкил 
ва назорати Хадамоти иҷрои назди Ҳукумати 
Ҷумҳурии Тоҷикистон Ниёзӣ Қиёмиддин иш-
тирок карданд. 

Барои иштирок дар ҷаласаи васеи Мушо-
вараи Кумитаи андоз сардорони сарраёсатҳо 
ва раёсатҳои Кумитаи андоз, муовинони 
сардорони раёсатҳо, сардорони шуъбаҳо, сар-
дорони Раёсати андозсупорандагони калон, 
сардорони шуъбаҳои Раёсат ва нозиротҳои он 
дар вилоятҳо ва шаҳри душанбе, сардорон, 
муовинони сардорон ва сардорони раёсатҳои 
андоз дар вилоятҳо ва шаҳри Душанбе, сар-
дорони нозиротҳои андоз, муовинони сар-
дор-сардорони шуъбаҳои хизматрасонӣ ба 

андозсупорандагони нозиротҳои андоз дар 
шаҳру ноҳияҳои ҷумҳурӣ даъват шуда буданд.

Ҷаласаи васеи Мушовараи Кумитаи ан-
дозро Раиси Кумитаи андози назди Ҳукумати 
Ҷумҳурии Тоҷикистон Давлатзода Нусратулло 
Муқим ифтитоҳ намуда, барои ироаи Ҳисобот 
“Оид ба муҳокимаи натиҷаҳои фаъолияти 
мақомоти андоз дар соли 2019 ва вазифаҳо 
барои соли 2020” суханро ба муовини якуми 
Раиси Кумитаи андоз Солеҳзода А.М. дод.

(Давомаш дар саҳ.3-4)

Фаъолият дар партави роњнамоињои Пешвои миллат
Ҳисобот дар бораи натиҷаи фаъолияти мақомоти андоз дар соли 2019 ва вазифаҳо барои соли 2020

8 январи соли 2020 
Асосгузори сулҳу 
ваҳдати миллӣ — 
Пешвои миллат, 
Президенти Ҷумҳурии 
Тоҷикистон муҳтарам 
Эмомалӣ Раҳмон ва 
Раиси шаҳри Душанбе 
муҳтарам Рустами 
Эмомалӣ дар ноҳияи 
Синои шаҳри Душанбе 
бо фаъолияти коргарону 
мутахассисони 
Ҷамъияти дорои 
масъулияти маҳдуди 
“Пайванд”, ки асосан 
ба парвариши қаламча, 
ниҳол ва гулу буттаҳои 
ороишии нодир 
машғуланд, шинос 
шуданд.

Ба Сарвари давлат муҳтарам 
Эмомалӣ Раҳмон иттилоъ до-
данд, ки дар масоҳати қариб 5 
гектар, аз ҷумла дар 4 гармхона 
ва замини боқимонда беш аз 50 
намуд қаламчаи ниҳол, дарахто-
ни гуногуни мевадиҳандаю со-
яафкан ва гулу буттаҳои ороишӣ 
парвариш меёбанд.

Дар ин ҷо 25 нафар мардон ва 
занони гулдаст ба парвариш ва 
нигоҳубини дарахтон машғуланд.

Бештар ин ҷоро дарахтони ге-
лос, каштан, дуб, махония, пихта 
конкалор, кипарис, магнолияи 
баргрез ва 3 намуди дигари ин 
дарахт, секвоя, можевелник, 
туя, сосна, береза, клен, принус, 
амиландр, сирени ҳиндӣ, зелол, 
саликс хакуро, лекадамбр, ос-
мантус, тис, каталпа, абиесс нор-
дман, воодбриҷ, тсерсис ва гулу 
буттаҳои ороишӣ хушу муаттар 
кардаанд.

Тавре мутахассисон иттилоъ 
доданд, иқлими кишвари мо 
субтропикӣ ва зудтағйирёбанда 
мебошад, аз ин рӯ дар заминҳои 
ин қитъа ниҳоли дарахтони гуно-
гуни ба иқлими ҷумҳурӣ мутобиқ 
аз Италия, Белгия ва Ҳолланд 
ворид карда мешаванд.

Дар гармхонаҳо коргарон ба 
парвариши қаламчаи ниҳолҳо ва 
гулҳои гуногун машғуланд.

Сарвари давлат Эмомалӣ 
Раҳмон баъди шиносоӣ бо фа-
ъолияти коргоҳ ба мутахассисон 
барои рушди соҳа ва ҳамкорӣ бо 
аҳолӣ баҳри ободонии диёр да-
стуру ҳидоятҳои муфид доданд.

Инчунин, Президенти мам-
лакат ба масъулини соҳа супо-
риш доданд, ки барои иҷрои 
корҳои ободонӣ ва боз ҳам зе-
бову дилнишин гардонидани 
Муассисаи давлатии “Боғи пар-
чами миллӣ”, “Боғи муҷассамаи 
нишони давлатӣ”, Муассисаи 
давлатии илмии марказии “Боғи 

Ирам”, Муассисаи давлатии 
“Боғи ба номи устод Абӯабдуллоҳ 
Р ӯ д а к ӣ ”,  б о ғ ҳ о и  Х а й ё м , 
Наврӯзгоҳ, Ҷавонон, Фирдавсӣ, 
кӯчаву хиёбонҳои пойтахт ва ди-
гар шаҳру ноҳияҳо аз ниҳолҳои 
дарахтони ҳамешасабзу ба 
саломатӣ фоидаовар истифода 
намоянд.

Дар ҳамин ҷо мағозаи “Пай-
ванд” фаъолият дорад, ки дар 
он намунаи зиёди ниҳолҳои со-
яафкану мевадиҳанда, дарахтони 
хонагӣ, гулу буттаҳои ороишӣ, 
асбобу зарфҳои гуногун барои 
парвариш ва нигоҳубини ниҳолҳо 
ба фурӯш гузошта шудаанд.

Мағозаи зебову барҳавои 
фурӯши гулу буттаҳои ороишӣ 
бо ҳидояти Сарвари давлат 
муҳтарам Эмомалӣ Раҳмон оид 
ба рушди корҳои ободонию 
сабзазоркунӣ аз ҷониби корга-
рону мутахассисони Ҷамъияти 
дорои масъулияти маҳдуди “Пай-
ванд” бунёд ёфта буд.

Ҳадаф аз ифтитоҳи мағоза 
фароҳам овардани шароит ба 
нафарони дорои завқи баланди 
зебоипарастӣ мебошад. Мута-
хассисон дар баробари фурӯши 
ниҳолҳо ва буттаҳои ороишӣ, 
инчунин имкон доранд барои 
парвариши ниҳолҳои ороишӣ 
ба мардум маслиҳатҳои муфид 
диҳанд.

Ёдовар мешавем, ки 7 июни 
соли 2019 Пешвои миллат 
муҳтарам Эмомалӣ Раҳмон дар 
ноҳияи Шоҳмансури пойтахт 
Боғи “Куруши Кабир”-ро ифтитоҳ 
карданд.

Масоҳати боғи “Куруши Ка-
бир” қариб 5 гектарро ташкил 
медиҳад ва нигоҳубини он ба 
уҳдаи коргарону мутахассисони 
Ҷамъияти дорои масъулияти 
маҳдуди “Пайванд” вогузор шу-
дааст. Барои ободу зебо кардани 
ҳудуди боғ дар ин ҷо 550 ҳазор 

дона гули лола ва дарахтони 
ороишӣ шинонида шудаанд.

Дар рӯзи ба истифода додани 
боғ дар ин ҷо 5700 адад дарахту 
буттаҳои ҳамешасабзи кипарис, 
магнолия, фотиния, самшит, 
пихта, туя ва ғайра, зиёда аз 40 
намуд аз давлатҳои Аврупо, аз 
ҷумла Италия, Испания, Фран-
сия, Германия ва Ҳолланд ворид 
карда шуд.

Ҳамчунин, 27 сентябри соли 
2016 Президенти мамлакат 
муҳтарам Эмомалӣ Раҳмон зим-
ни сафари корӣ дар ноҳияи 
Рашт бо боғи интенси-
вии “Пайванд-Рашт”, ки 
аз ҷониби Ҷамъияти до-
рои масъулияти маҳдуди 
“Пайванд”  ба  хотири 
рушди соҳаи боғдорӣ ва 
ниҳолпарварӣ бунёд гар-
дида буд, шинос шуданд.

Боғи интенсивӣ дар 
масоҳати 6 гектар бунёд 
шуда, дар он навъҳои 
беҳтарини себу нок парва-
риш меёбанд, ки ба соди-
рот нигаронида шудаанд.

С а р в а р и  д а в л а т 
муҳтарам Эмомалӣ Раҳмон 
зимни суҳбат бо коргарони 
Ҷамъияти дорои масъулия-
ти маҳдуди “Пайванд” оид 
ба соҳаи боғдорӣ, васеъ 
кардани майдони боғот, 
ба маҳал мутобиқ кар-
дани навъҳои беҳтарини 
мева, афзоиши содиро-
ти меваҳои хуштаъми 
Тоҷикистон ва дигар ҳадафҳои 
Ҳукумати Ҷумҳурии Тоҷикистон 
бобати рушди боғу токпарварӣ 
андешаронӣ карда, маслиҳатҳои 
муфид доданд.

Ташкили боғҳои нав агар аз 
як ҷиҳат омили таъсиси ҷойҳои 
корию беҳдошти сатҳи зиндагии 
мардум бошад, аз тарафи дигар 
истеҳсолу содироти меваҳо ва 

хушкмеваҳо ба хориҷи мамлакат 
афзоиш меёбад.

Имрӯз, ҳамчунин, Президен-
ти мамлакат муҳтарам Эмомалӣ 
Раҳмон бо Раиси шаҳри Душан-
бе муҳтарам Рустами Эмомалӣ 
бо нашъунамои дарахтони 
мевадиҳандаю сояафкан дар 
“Боғи миллии Тоҷикистон”, воқеъ 
дар қисми ғарбии пойтахт, шинос 
шуданд.

Масоҳати умумии заминҳои 
боғ наздики 95 гектарро ташкил 
медиҳад. Дар майдони 63 гек-
тар боғи дарахтони себ, ангур, 

бодом, анҷир, нок, гелос, олу, 
шафтолу, хурмо, биҳӣ, чормағз, 
зардолу ва писта мавҷуд аст, ки 
нашъунамои хуб доранд. Аз да-
рахтони мевадиҳанда ҳосили ак-
сари онҳо ба хориҷи кишвар со-
дирот мегарданд. Дар масоҳати 
қариб 10 гектар ниҳолҳои сояаф-
кан ва ороишӣ парвариш карда 
мешаванд.

Зимни шиносоӣ бо нашъуна-
мои дарахтони боғи мазкур Пеш-
вои миллат муҳтарам Эмомалӣ 
Раҳмон ба Раиси шаҳри Душанбе 
муҳтарам Рустами Эмомалӣ, 
раисони ноҳияҳои пойтахт, 
роҳбарони боғҳои фарҳангию 
фароғатии пойтахт ва мутахас-
сисони соҳаи боғдорӣ дастур 
доданд, ки ба хотири ба шаҳри 
гулҳо табдил додани пойтахти 
мамлакат ба таври васеъ аз да-
рахтони дар ин боғ парваришшу-
да истифода намоянд.

Дар Боғи миллӣ шумораи да-
рахтони мевадиҳанда беш аз 17 
ҳазор, теъдоди умумии 30 намуд 
дарахтони сояафкану ороишӣ 
ва ҳамешасабз беш аз 65 ҳазор 
бехро ташкил медиҳанд. Инчу-
нин, дар ин ҷо барои ба иқлими 
Тоҷикистон мутобиқ кардан 8 
намуди дарахт, ки шумораашон 
355 бехро ташкил медиҳад, 
мавҷуд аст ва онҳо нашъунамои 
хуб доранд.

Дар Боғи миллӣ кормандон 
аз тухм ва қаламча ниҳолҳои 
дарахтони гуногунро аз қабили 
сосна, маржевика, кипариси 
аризонӣ, туя, сафора, липа, каш-
тан, магнолияи ҳамешасабз, 
магнолияи баргпарто, инчунин 
гулҳо, аз қабили гули садбарг, со-
квойа, зирк, легустра, брисклет, 
фарзетсия, туяи тиллоранг ва 
шамшод парвариш кардаанд.

Дар муассисаи мазкур, 
ҳамчунин, ба хотири таъмини 
дигар хоҷагиҳои боғпарварӣ пар-

вариши қаламчаи дарахтон 
ва гулу буттаҳои ороишӣ ба 
роҳ монда шудааст.

Д а р ах то н и  н од и р и 
ороишӣ аз хориҷ ворид кар-
да, дар ин ҷо минтақабоб 
карда мешаванд.

Дар Муассисаи дав-
л а т и и  “ Б о ғ и  м и л л и и 
Тоҷикистон” беш аз 100 
нафар ба таври доимӣ фа-
ъолият мекунанд ва дар 
вақти ҷамъоварии ҳосили 
дарахтони боғ, инчунин, 
даҳҳо нафар коргарони 
мавсимӣ ба кор ҷалб карда 
мешаванд.

Ҳамаи ниҳолҳои оро-
ишию сояафкан ва гулу 
буттаҳои нодири ороишӣ 
ва хушбӯи дар Боғи миллӣ 
парваришшуда барои зебо 
кардани боғҳои пойтахт ва 
ташкили боғҳои нав дар 
хиёбонҳои шаҳри Душанбе 

нигаронида шудаанд.
Мавриди зикр аст, ки бо ша-

рофати истиқлолияту ваҳдати 
комили сартосарӣ ва дасту-
ру ҳидоятҳои Пешвои миллат 
муҳтарам Эмомалӣ Раҳмон дар 
саросари мамлакат боғҳои куҳна 
аз нав таҷдиду барқарор ва дар 
майдони ҳазорҳо гектар боғҳои 
нав бунёд карда мешаванд.

Пешвои миллат Эмомалї Рањмон бо фаъолияти ЉДММ 
“Пайванд” ва Муассисаи давлатии “Боѓи миллї”  

дар шањри Душанбе шинос шуданд

(Аввалаш дар саҳ.1)
Тавре маърӯзачӣ қайд на-

муд, мақомоти андози Ҷумҳурии 
Тоҷикистон дар соли 2019 дастурҳои 
Асосгузори сулҳу ваҳдати миллӣ-
Пешвои миллат,  Президенти 
Ҷумҳурии Тоҷикистон, муҳтарам 
Э м о м а л ӣ  Р а ҳ м о н  в а  қа р о р у 
фармоишҳои Ҳукумати Ҷумҳурии 
Тоҷикистонро роҳнамои кори худ 
қарор дода, ҷиҳати таъмини иҷрои 
нишондиҳандаҳои Қонуни Ҷумҳурии 
Тоҷикистон «Дар бораи Буҷети давла-
тии Ҷумҳурии Тоҷикистон барои соли 
2019», иҷрои дастуру супоришҳои 
Президенти Ҷумҳурии Тоҷикистон 
муҳтарам Эмомалӣ Раҳмон, ки аз 
мулоқот бо кормандони соҳаҳои 
молия, андоз, гумрук, сармоягузорӣ 
ва бонкдорӣ бармеоянд, чораҷӯӣ 
намуданд.

Аммо сарфи назар аз чораҳои 
зиёди аз ҷониби мақомоти ан-
доз тибқи дастуру супоришҳои 
Ҳукумати Ҷумҳурии Тоҷикистон ан-
дешидашуда дар соли 2019 нақшаи 
андозҳо ва дигар пардохтҳои ҳатмӣ, 
ки ҷамъоварии онҳо ба зиммаи 
мақомоти андоз гузошта шудааст, 
дар маҷмӯъ, таъмин нашуд. Иҷрои 
нақша ба андозаи 96,1% таъмин 
гардида, ба ҷойи 11 млрд. 571,1 
млн. сомонии пешбинишуда, ба 
буҷети давлатӣ 11 млрд. 121,8 млн. 
сомонӣ ворид карда шуд, ки нисбат 
ба нишондиҳандаҳои пешбинишуда 
450,0 млн. сомонӣ кам ва нисбат ба 
маблағҳои дар ҳамин давраи соли гу-
зашта ба буҷет воридшуда 600,0 млн. 
сомонӣ, ё 5,7 фоиз зиёд мебошад. 

Иҷрои нақшаи воридоти андозҳо 
ва пардохтҳо дар Вилояти Мухтори 
Кӯҳистони Бадахшон ба андозаи 
106,1%, вилояти Хатлон – 100,1%, ви-
лояти Суғд – 100,0%, шаҳри Душанбе 
– 100,9% ва Нозироти андозсупоран-
дагони калон, ки воридоти маблағҳо 
аз ин ҳисоб ба буҷети ҷумҳуриявӣ 
пешбинӣ шуда буд, 67,1% таъмин 
карда шуд.

Дар баробари ин, дар давраи 
ҳисоботӣ дар 9 шаҳру ноҳия иҷрои 
нишондиҳандаҳои буҷети давлатӣ 
таъмин нагардид: Қубодиён – 91,6%, 
Абдураҳмони Ҷомӣ – 79,3%, Ҷайҳун 
– 95,7%, Панҷ – 86,6%, Исфара – 
95,4%, Хуҷанд – 94,0%, Спитамен – 
97,8%, Роғун – 80,6% ва Турсунзода 
– 96,6%. 

Дар давраи ҳисоботӣ таъмин на-
гардидани иҷрои нақшаи воридоти 
андозҳо ва пардохтҳо ба як қатор 
сабабҳо, аз ҷумла, ҳангоми таҳияи 
буҷети ҷумҳуриявӣ ва муқаррар на-
мудани нақша нисбати корхонаҳои 
калон ва ширкатҳои мобилӣ тайи 
солҳои охир ба инобат нагирифтани 
коҳиш ёфтан ва ё афзоиш нагар-
дидани манбаъҳои андозбандӣ 
дар ин корхонаҳо ва ширкатҳо, аз 
ҳисоби санҷишҳои маҷмӯии андоз 
кам шудани маблағҳои ҳисоб ва ба 
буҷет пардохтшуда, аз тарафи вазо-
рату идораҳо ва мақомоти иҷроияи 
маҳаллии ҳокимияти давлатӣ сари 
вақт ва нокифоя маблағгузорӣ шу-
дани лоиҳаҳои сармоягузорӣ ва 
иншоотҳои муҳими давлатӣ, кам 
шудани даромади корхонаҳои ка-
лони саноатӣ бо сабаби дар бозори 
ҷаҳонӣ паст шудани нархи баъзе ашё 
ва моли ба содирот нигаронидашуда, 
афзоиш наёфтан ва ё нокифоя афзо-
иш ёфтани манбаъҳои андозбандӣ 
дар баъзе шаҳру ноҳияҳо ва аз 
ҷониби кормандони мақомоти андоз 
дар сатҳи зарурӣ таъмин нашудани 
иҷрои уҳдадориҳои мансабӣ вобаста 
мебошад. 

Т а ъ м и н  н а г а р д и д а н и 
нишондиҳандаҳои пешбинишуда аз 
ҷониби нозиротҳои андози шаҳру 
ноҳияҳои номбурда мутаносибан ба 
таъмини сифатнокии иҷрои нақша 
таъсири манфӣ расонд ва дар ин 
давра нақшаи 2 намуд - андоз аз 
даромад – 95,6% ва андоз аз арзиши 

иловашуда – 77,7% таъмин гашт, ки 
аз ин ҳисоб ба буҷет, дар маҷмӯъ, 
728,0 млн. сомонӣ, аз ҷумла аз 
ҳисоби андоз аз арзиши иловашуда 
640,0 млн. сомонӣ ворид нагардид.

Сифатан таъмин нашудани иҷрои 
нақшаи андозҳо, пеш аз ҳама, ба 
нисбатан кам шудани манбаъҳои 
андозбандии ширкатҳои мобилӣ, аз 
ҷониби корхонаҳои сементбарорӣ 
содирот намудани маҳсулот, ки бо 
меъёри сифрии андоз аз арзиши 
иловашуда андозбандӣ карда ме-
шаванд, кам гардидани даромади 
корхонаҳои калони истеҳсолӣ, тайи 
солҳои охир муқаррар гардида-
ни имтиёзҳои иловагии андозӣ, 
инчунин, аз ҷониби кормандо-
ни мақомоти андоз пурра татбиқ 
карда нашудани муқаррароти 
қонунгузории андоз, дар сатҳи кофӣ 
таъмин накардани супоришҳои 
роҳбарияти Кумитаи андоз оид ба 
пешгирии қонунвайронкуниҳо, сари 
вақт ва дар сатҳи дахлдор анҷом на-
додани корҳои назоратӣ, тавзеҳотию 
фаҳмондадиҳӣ ва дигар омилҳо во-
баста мебошад.

Дар бораи бақияи қарзи андоз ва 
чораҳо барои рӯёнидани онҳо

Бақияи қарзи андозҳо дар 
миқёси ҷумҳурӣ ба ҳолати 1 январи 
соли 2020 маблағи умумии 581,0 
млн. сомониро ташкил дода, нисбат 
ба 1 январи соли 2019 ба андозаи 
144,0 млн. сомонӣ  кам гардидааст. 

Бо яд  қайд намуд ,  ки  дар 
натиҷаи тадбирҳои аз ҷониби 
мақомоти андоз андешидашуда, 
тайи солҳои охир ҳиссаи бақияи 
қарзи андозҳо нисбат ба ҳаҷми уму-
мии воридоти андозҳо кам гардида 
истодааст. Аз ҷумла, агар дар соли 
2015 ҳиссаи бақияи қарзи андозҳо 
нисбат ба воридоти андозҳо 8,7 
фоизро ташкил дода бошад, пас 
дар соли 2019 ин нишондиҳанда 
ба 5,2 фоиз баробар гардидааст, ки 
нисбат ба соли 2015 ба андозаи 3,5 
фоиз  кам мебошад.

Дар давраи ҳисоботӣ бақияи 
қарзи андозҳо дар 67 шаҳру ноҳия 
дар ҳаҷмҳои гуногун кам гардида 
бошад ҳам, мутаассифона, дар 
нозиротҳои андози шаҳру ноҳияҳои 
Роғун 5,4 млн. сомонӣ, Рашт 88,0 
ҳазор сомонӣ, Сангвор 194,0 ҳазор 
сомонӣ, Хуҷанд 1,2 млн. сомонӣ, 
Ҷайҳун 551,0 ҳазор сомонӣ, Лева-
канд 146,0 ҳазор сомонӣ, Муъмино-
бод 407,0 ҳазор сомонӣ, Норак 617,0 
ҳазор сомонӣ, Дарвоз 160,0 ҳазор 
сомонӣ, Нозироти  андозсупоранда-
гони калон дар вилояти Суғд 4,5 млн. 
сомонӣ ва Нозироти андозсупоран-
дагони калон дар шаҳри Душанбе 4,8 
млн. сомонӣ зиёд гардидааст.

Дар  соли 2019  аз  тарафи 
мақомоти андоз нисбати 5743 андоз-
супорандаи қарздор, дар маҷмӯъ, 
дар бораи маҷбуран ситонидани 
андозҳо ба маблағи умумии 940,2 
млн. сомонӣ 8410 адад қарор қабул 
карда шудааст. Аз ҳисоби қарорҳои 
мазкур ба буҷети давлатӣ 808,0 
млн. сомонӣ ва аз ҳисоби қарорҳои 
дар соли 2018 қабулгардида, ки 
иҷрои онҳо идома доштанд, 41,0 
млн. сомонӣ ворид шудааст, ки дар 
натиҷа, маблағи умумии ба буҷет 
воридшуда 849,0 млн. сомониро 
ташкил дода, нисбат ба соли 2018 

ба андозаи 129,0 млн. сомонӣ зиёд 
мебошад. 

Аз 8410 адад қарори маҷбуран 
ситонидани қарзи андозҳои дар 
давоми соли 2019 қабулшуда, 
иҷрои 6409 адад ё 76,2 фоизи он 
пурра таъмин гардидааст. Агар 
шумораи қарорҳои иҷрошуда 
нисбат ба соли 2018 ба миқдори 
1 357 адад зиёд шуда бошанд 
ҳам, дар давраи ҳисоботӣ иҷрои 
қарорҳо оид ба маҷбуран сито-
нидани қарзи андозҳо нисбати як 
қатор андозсупорандагони қарздор 
қабулгардида пурра таъмин карда 
нашуда, дар баъзе аз нозиротҳои 
андоз маблағҳои аз ҳисоби қарорҳо 
воридшуда ҳамагӣ то 60 фоизи 
маблағи қарори қабулгардидаро 
ташкил менамояд. 

Аз ин лиҳоз, ба Раёсати ситони-
дани қарзи андозҳо ва раёсатҳои ан-
доз дар Вилояти Мухтори Куҳистони 
Бадахшон, вилоятҳои Суғду Хатлон ва 
шаҳри Душанбе таъкид карда меша-
вад, ки оид ба таъмини иҷрои пурра 
ва саривақтии қарорҳои дар самти 
маҷбуран ситонидани қарзи андозҳо 
қабулгардида чораҳои мушаххас ан-
дешида, бо мақсади кам намудани 
бақияи қарзи андозҳо ва шумораи 
андозсупорандагони қарздор, ин-
чунин, расонидани кӯмаки амалӣ 
ба мақомоти ҳудудии андоз , мун-
тазам гурӯҳҳои корӣ ташкил ва ба 
нозиротҳои андоз сафарбар карда, 
фаъолияти онҳоро назорат намоянд. 

Дигар масъалаи ташвишовар 
бақияи қарзи андози иҷтимоии таш-
килоту муассисаҳои буҷетӣ ба ҳисоб 
меравад, ки нисбат ба 1 январи соли 
2019 ба андозаи 8,7 млн. сомонӣ  
зиёд гардида, ба санаи 1 январи соли 
ҷорӣ 25,6 млн. сомониро ташкил 
намудааст. Бақияи қарзи нисбатан 
зиёд аз ҳисоби андози иҷтимоии 
ташкилоту муассисаҳои буҷетӣ дар 
шаҳру ноҳияҳои зерин ба назар ме-
расад: Вахш 6,2 млн. сомонӣ, Кӯлоб 
2,1 млн. сомонӣ, Кушониён 2,8 млн. 
сомонӣ, Абдураҳмони Ҷомӣ 2,2 млн. 
сомонӣ, Ховалинг 1,7 млн. сомонӣ, 
Фархор 1,1 млн. сомонӣ, Восеъ 1,8 
млн. сомонӣ, Шаҳритус 1,1 млн. 
сомонӣ, Ҷайҳун 1,3 млн. сомонӣ, 
Муъминобод 818,0 ҳазор сомонӣ, 
Панҷ 715,0 ҳазор сомонӣ, Ёвон 586,0 
ҳазор сомонӣ, Қубодиён 217,0 ҳазор 
сомонӣ, Хуросон 176,0 ҳазор сомонӣ,  
Рӯдакӣ 861,0 ҳазор сомонӣ ва Ваҳдат 
1,4 млн. сомонӣ.

Қобили қайд аст, ки вобаста ба 
масъалаи пешгирии пайдоиш ва сари 
вақт ситонидани бақияи қарзи андо-
зи иҷтимоии ташкилоту муассисаҳои 
буҷетӣ, инчунин, татбиқи ҷаримаҳои 
маъмурӣ нисбати шахсони масъули 
раёсатҳои молияи шаҳру ноҳияҳое, 
ки ба пайдоиши бақияи қарзи ин 
намуди андоз роҳ додаанд, ба 
мақомоти ҳудудии андоз мактубҳои 
дастурӣ (аз 21.01.2019, №769/8 
ва аз 18.03.2019, №3953/8) ирсол 
гардидааст.

Б а р о и  р и о я  н а к а р д а н и 
муқаррароти қонунгузорӣ ва роҳ 
додан ба пайдоиши қарзи андози 
иҷтимоии ташкилоту муассисаҳои 
буҷетӣ тибқи муқаррароти Кодекси 
ҳуқуқвайронкунии маъмурӣ нисбати 
18 нафар масъули раёсатҳои молияи 
шаҳру ноҳияҳо ба маблағи 76,7 ҳазор 
сомонӣ ҷаримаҳои маъмурӣ татбиқ 

карда шуда, 48,0 ҳазор сомонии он 
ба буҷет руёнида шудааст.

Бояд гуфт, ки новобаста аз 
тадбирҳои дар ин самт андешидаи 
Кумитаи андоз, мутаассифона, дар 
соли 2019 шаҳру ноҳияҳои зерин 
ба зиёдшавии бақияи қарзи андози 
иҷтимоии буҷетӣ роҳ додаанд: Кушо-
ниён 2,3 млн. сомонӣ, Абдураҳмони 
Ҷомӣ 2,2 млн. сомонӣ, Ҷайҳун 1,2 
млн. сомонӣ, Кӯлоб 1,2 млн. сомонӣ, 
Фархор 1,0 млн. сомонӣ, Восеъ 
793,0 ҳазор сомонӣ, Шаҳритус 702,0 
ҳазор сомонӣ, Панҷ 590,0 ҳазор 
сомонӣ, Рӯдакӣ 820,0 ҳазор сомонӣ 
ва ғайраҳо.

Бинобар ин, мақомоти ҳудудии 
андоз бори дигар вазифадор карда 
мешавад, ки ба масъалаи кам кар-
дани қарзи андози иҷтимоии таш-
килоту муассисаҳои буҷетӣ аҳамияти 
ҷиддӣ зоҳир намуда, нисбати шахсо-
не, ки ба пайдоиши бақияи қарзи ин 
намуди андоз роҳ додаанд, тибқи та-
лаботи қонунгузорӣ чораҳои иловагӣ 
андешанд. 

Андози фоида яке аз андозҳои 
ташаккулдиҳандаи буҷет ба ҳисоб 
рафта, ҳарчанд дар солҳои охир 
иҷрои сифатноки нақшаи ин намуди 
андоз беҳтар шуда бошад ҳам, аммо 
ҳанӯз доир ба маъмурикунонии ан-
доз аз фоида проблемаҳои ҳалталаб 
зиёд ба назар мерасанд.

Дар соли 2019 нақшаи андоз аз 
фоида дар ҳаҷми 103,1 фоиз таъмин 
гардида, ба ҷои 1 млрд. 838,1 млн. 
сомонӣ ба буҷет 1 млрд. 894,8 млн. 
сомонӣ ворид карда шуд, ки нисбати 
нишондиҳандаҳои пешбинишуда 
56,8 млн. сомонӣ зиёд мебошад. 

Новобаста аз барзиёд иҷро гар-
дидани нақшаи андоз аз фоида, 
мутаассифона, дар давраи ҳисоботӣ 
11 шаҳру ноҳия аз уҳдаи иҷрои 
ҷамъоварии нақшаи ин намуди ан-
доз баромада натавонистанд, ки аз 
ин ҳисоб ба буҷети давлатӣ 73,0 млн. 
сомонӣ маблағ ворид нагардид. Аз 
ҷумла, иҷрои нақшаи андоз аз фои-
да дар шаҳру ноҳияҳои Бохтар 67%, 
Ёвон 60%, Конибодом 90%, Хуҷанд 
97%, Панҷакент 78%, Истаравшан 
91%, Айни 91%, Ҷаббор Расулов 88%, 
Бобоҷон Ғафуров 76%, Роғун 68,% ва 
Варзоб 92%-ро ташкил дод.

Натиҷаи таҳлилу омӯзишҳо ни-
шон медиҳад, ки то имрӯз аз 4519 
адад шумораи умумии супорандаго-
ни андоз аз фоида 4134 адад  ё 91,5 
фоизи онҳо аз натиҷаи фаъолияти 
молиявии соли 2018 эъломияи соло-
наи андоз аз фоидаро ба мақомоти 
андоз пешниҳод намудаанд.

Баррасии ҳолати эъломияҳои 
андоз аз фоидаи барои соли 2018 
пешниҳодшуда нишон медиҳанд, ки 
аз 4134 адад эъломияи қабулшуда, 
дар 3363 адад ё 81,3 фоизи он, 
субъектҳои хоҷагидор фаъолияти 
худро бо гирифтани фоида ҷамъбаст 
намуда, фоидаи бадастовардаи онҳо 
7 млрд. 355,0 млн. сомониро ташкил 
намудааст. 

Боиси нигаронист, ки то ба имрӯз 
аз ҷониби 385 адад супорандаи 
андоз аз фоида эъломияи андоз ва 
ҳисоботи муҳосибӣ барои соли 2018 
ба мақомоти андоз пешниҳод карда 
нашудааст. Аз ин шумора 10 адад ба 
Вилояти Мухтори Кӯҳистони Бадах-
шон, 89 адад ба вилояти Хатлон, 104 
адад ба вилояти Суғд, 138 адад ба 

шаҳри Душанбе ва 40 адад ба шаҳру 
ноҳияҳои тобеи ҷумҳурӣ рост меояд.

Хотиррасон менамоем,  ки 
дар асоси тартиби қаблии таҳия, 
пешниҳод ва қабули эъломияи андоз 
аз фоида, ки бо Фармоиши Раиси 
Кумитаи андоз аз 3 январи соли 
2017, №2 тасдиқ гардидааст, андоз-
супорандагон эъломияи андоз аз 
фоидаро ба мақомоти андоз барои 
баррасӣ пешниҳод намуда, танҳо 
пас аз баррасӣ ва қабули эъломия 
аз ҷониби шахсони мутасаддӣ, 
нишондиҳандаҳои эъломия дар 
варақаи ҳисоббаробаркунии андоз-
супорандагон дарҷ карда мешуд. Гар-
чанде, ки тартиби мазкур ҷиҳати таъ-
мини иҷрои нақшаи ин намуди андоз 
мусоидат карда бошад ҳам, аммо 
дар баробари ин, боиси аз ҷониби 
баъзе кормандони мақомоти андоз 
ҳангоми қабули эъломияи андоз аз 
фоида роҳ додан ба саҳлангорӣ ва 
ба миён омадани норозигии як қатор 
андозсупорандагон гардид.

Аз ин лиҳоз, ҷиҳати боз ҳам 
беҳтар намудани маъмурикунонии 
андоз аз фоида ва аз байн бурдани 
баҳсҳои беасос, дар асоси Фармоиши 
Раиси Кумитаи андоз аз 27.12.2019, 
№565 Тартиби дар мақомоти андоз 
ба таври автоматӣ қабул намудани 
эъломияи андоз аз фоида ба роҳ 
монда шуд. 

Мақсади асосии ба роҳ мондани 
тартиби нави қабули эъломияи ан-
доз аз фоида, пеш аз ҳама, баланд 
бардоштани сатҳи хизматрасонӣ ба 
андозсупорандагон, инчунин, мусо-
идат намудан ба пурра пешниҳод 
гардидани эъломияи андоз аз фоида, 
дуруст ба ҳисоб гирифтани хароҷоти 
тарҳшаванда дар эъломияи андоз аз 
фоида ва дарёфти манбаъҳои илова-
гии андоз ба шумор меравад.

Қобили қайд аст, ки тибқи тар-
тиби нав эъломияи андоз аз фоидаи 
андозсупорандагон барои соли 2019 
ва давраҳои минбаъда дар мақомоти 
андоз ба таври электронӣ бе барра-
сии пешакӣ қабул карда мешаванд.

Ҳангоми аз ҷониби шахсони 
ҳуқуқӣ пешниҳод нагардидани 
замимаҳои алоҳида, ки бо Фармо-
иши номбурда тасдиқ шудаанд, аз 
ҷониби Кумитаи андоз дар асоси 
маълумоти дар Системаи муттаҳидаи 
иттилоотии идоракунии андозҳо 
ҷойдошта эъломияи андоз аз фои-
да дар шакли электронӣ ташаккул 
дода шуда, маблағи андоз аз фоида 
ва андоз аз суди саҳмияҳо тибқи 
муқаррароти Кодекси андоз дар 
варақаи ҳисоббаробаркунии андоз-
супорандагон ба таври автоматӣ 
дарҷ карда мешаванд.

Инчунин, тартиби мазкур ба 
мақомоти андоз имконият медиҳад, 
ки бе даъвати андозсупоранда маъ-
лумоти заруриро оид ба фаъолияти 
он, аз махзани маълумоти барномаи 
компютерӣ дастрас ва барои пеш-
гирии ҳама гуна қонуншиканӣ дар 
самти дуруст ҳисоб ва пардохт кар-
дани маблағи андоз аз фоида корҳои 
назоратиро амалӣ намоянд. Зеро 
маълумоти замимаҳо, ки аз ҷониби 
субъектҳои хоҷагидор ба Кумитаи ан-
доз ба тариқи электронӣ пешниҳод 
мешаванд, ҷиҳати пурра ва дуруст 
ба андозбандӣ ҷалб намудани да-
ромади субъектҳо - конрагентҳое, 
ки бидуни қайд дар мақомоти андоз 
ба таҳвили молҳо, иҷрои корҳо ва 
хизматрасониҳо машғул мебошанд, 
замина фароҳам меорад.

Таҳлилу омӯзишҳои пешакӣ аз 
он гувоҳӣ медиҳанд, ки дар маҷмӯъ, 
ҷиҳати ба ҳадди назаррас беҳтар 
намудани маъмурикунонии андоз 
аз фоида ва мутаносибан афзун на-
мудани ҳаҷми воридоти маблағҳо аз 
ин ҳисоб ҳоло ҳам имкониятҳои зиёд 
вуҷуд доранд ва бо дарназардошти 
дар марҳалаи қабули эъломияи ан-
доз аз фоидаи андозсупорандагон 
барои соли 2019 қарор доштани 

Фаъолият дар партави 
роњнамоињои Пешвои миллат

Ҳисобот дар бораи натиҷаи фаъолияти мақомоти андоз 
дар соли 2019 ва вазифаҳо барои соли 2020

мақомоти ҳудудии андоз, зарур аст, 
ки чунин имкониятҳо самаранок ис-
тифода карда шаванд.

Андоз аз арзиши иловашуда низ 
яке аз андозҳои ташаккулдиҳандаи 
буҷет ба ҳисоб меравад. Мутаасси-
фона, бо дарназардошти таъсири 
омилҳои гуногун иҷрои нақшаи ин 
намуди андоз тайи солҳои охир дар 
миқёси ҷумҳурӣ таъмин нагардида 
истодааст. Аммо, новобаста аз ин 
нақшаи андоз аз арзиши иловашуда 
дар панҷ соли охир ба ҳисоби миё-
на бо афзоиши аз 13,0 то 15,0 фоиз 
қабул гардидаст. 

Дар соли 2019 нақшаи андоз аз 
арзиши иловашуда дар ҳаҷми 77,7 
фоиз таъмин гардид, ки дар натиҷа, 
аз ин ҳисоб ба буҷети давлатӣ 639,0 
млн. сомонӣ ворид нашуд.

Ба таъмин нагардидани иҷрои 
нақшаи андоз аз арзиши иловашуда 
омилҳои зерин таъсир расонида-
анд: Дар соли 2019 бо сабаби кам 
гардидани манбаъҳои андозбан-
дии ширкатҳои мобилӣ ва баъзе 
корхонаҳои калонтарини дар қайди  
Раёсати андози андозсупорандагони 
калонбуда ба буҷет зиёда аз 400,0 
млн. сомонӣ, инчунин бо сабаби 
зиёд гардидани амалиётҳои аз 
андоз аз арзиши иловашуда озод 
ва муомилоти бо меъёри сифрӣ ан-
дозбандишавандаи андоз аз арзиши 
иловашуда ба маблағи зиёда аз 200,0 
млн. сомонӣ маблағи андоз ба буҷет 
ворид нагардид.

Омили дигаре, ки ба таъмин на-
шудани нақшаи андоз аз арзиши ило-
вашуда таъсир расонид ин аз ҷониби 
субъектҳои ба воридот машғулбуда 
бо болонархии ночиз таҳвил наму-
дани молу маҳсулот ва аз 1 январи 
соли 2019 то 1 сентябри соли 2019 
бо меъёри 5-фоизаи андоз аз арзи-
ши иловашуда андозбандӣ шудани 
амалиётҳо оид ба иҷрои корҳои 
сохтмонӣ, истеҳсол ва фурӯши хӯроки 
умумӣ ва хизматарсонии таълимӣ ба 
шумор меравад.

Таҳлили маълумоти замимаҳои 
алоҳидаи эъломияи андоз аз арзиши 
иловашуда нишон медиҳад, ки шах-
сони ҳуқуқии дар низоми содакарда-
шудаи андозбандӣ фаъолияткунанда 
ва соҳибкорони инфиродии тибқи 
шаҳодатнома ва патент амалкунан-
да аз корхонаву ташкилотҳое, ки ба 
фурӯши яклухти молҳо машғул ме-
бошанд, ба маблағҳои калон, ҳатто 
аз ҳадди ниҳоии даромади умумии 
дар низомҳои андозбандӣ фаъоли-
яткунанда зиёд, хариди мол, иҷрои 
кор ва хизматрасониҳоро анҷом 
дода, дар ҳисоботи андозии худ онро 
нишон надода истодаанд.

Бинобар ин, мақомоти ҳудудии 
андозро зарур аст, ки ҷиҳати пур-
ра ба андозбандӣ ҷалб намудани 
амалиётҳои анҷомдодаи супоран-
дагони андоз аз арзиши илова-
шуда ва дар ин замина, давра ба 
давра зиёд намудани маблағҳои 
ҳисобшавандаи андоз аз арзиши 
иловашуда ҳармоҳа дар асоси 
махзани маълумоти барномаҳои 
компютерӣ дар қиёс бо маълумоти 
оморӣ, гумрукӣ ва дигар маълумоти 
махзани барномаҳои компютерӣ 
корҳои таҳлиливу назоратиро ба 
роҳ монанд. Ҳамзамон, дар сура-
ти аз ҷониби андозсупорандагон 
доир ба амалиёти анҷомдодашуда 
пешниҳод накардани ҳисобнома-
фактураи андоз аз арзиши иловашу-
да ва ё нодуруст истифода кардани 
ҳисобнома-фактураҳои андоз аз 
арзиши иловашуда, нисбати онҳо 
ҷаримаҳои маъмурии муайяннаму-
даи қонунгузориро татбиқ намоянд.

Бо мақсади назорати сари вақт 
ва дуруст ба буҷет ворид намуда-
ни маблағи андоз аз даромад аз 
ҳисоби иҷорадиҳандагони молу 
мулк,бо Фармоиши Раиси Кумитаи 
андоз аз 28.01.2019, №36 мақомоти 
ҳудудии андоз вазифадор шудаанд, 

ки ҷиҳати дар соли 2019 таъмин 
намудани нақшаи воридоти ан-
дози даромади шахсони воқеӣ аз 
ҳисоби иҷорадиҳандагони молу мулк 
чораҷӯӣ намоянд. 

Дар соли 2019 иҷрои нақшаи 
тасдиқшуда ба андозаи 92,5 фоиз 
таъмин шуда, ба ҷойи 64,1 млн. 
сомонӣ ба буҷет 59,3 млн. сомонӣ 
андоз аз даромад ворид карда шуда-
аст, ки нисбат ба нишондиҳандаҳои 
пешбинишуда 4,8 млн. сомонӣ кам 
мебошад. Иҷрои нақша дар шаҳри 
Душанбе 96,3 фоиз, дар вилояти 
Хатлон 83,3 фоиз, дар вилояти Суғд 
91,8 фоиз ва дар Вилояти Мухтори 
Кӯҳистони Бадахшон 25,0 фоизро 
ташкил додааст.

Дар бораи корҳои  
фаҳмондадиҳӣ

Дар сатҳи дахлдор нагузарони-
дани корҳои фаҳмондадиҳӣ миёни 
шаҳрвандон ва соҳибмулкон дар 
мавриди бақайдгирии саривақтии 
иҷорадиҳандагон дар мақомоти 
андоз, пурра таъмин накарда-
ни пешниҳоди эъломияҳои ан-
доз ва ҳамзамон мавҷуд набудани 
ҳамкориҳо миёни шуъба ва гурӯҳҳои 
дахлдори  мақомоти ҳудудии андоз, 
инчунин, пурра ба буҷет руёнида 
нашудани маблағи андоз боиси 
таъмин нашудани нишондиҳандаҳои 
нақшавии андози даромад аз ҳисоби 
иҷораи молу мулк гардидааст.

Лозим ба ёдоварист, ки тибқи 
муқаррароти моддаи 156 Кодекси 
андоз шахсони воқеӣ – резидентҳое, 
ки аз манбаъҳои воқеъ дар Ҷумҳурии 
Тоҷикистон даромад мегиранд, 
уҳдадор мебошанд, ки эъломияро 
оид ба андоз аз даромад ҳар сол то 
1-уми апрели баъди соли ҳисоботӣ 
ба мақомоти андоз пешниҳод на-
моянд. 

Тибқи ҳисобот аз 14782 адад 
иҷорадиҳандаи молу мулк аз рӯи 
натиҷаи ҷамъбасти соли 2018 аз 
тарафи 13724 нафар ё 87,2 фоизи 
онҳо эъломияҳои андоз аз даромад 
ба мақомоти андоз пешниҳод гар-
дида, шумораи иҷорадиҳандагоне, 
ки эъломияҳои андоз аз даромади 
худро пешниҳод накардаанд, дар 
ин давра 1889 адад ё 12,8 фоизро 
ташкил медиҳад.

Бо мақсади дар сатҳи зарурӣ 
ба роҳ мондани маъмурикунонии 
андоз аз даромади шахсони воқеӣ аз 
ҳисоби ба иҷора додани молу мулки 
ғайриманқул, пурра ба ҳисоб гириф-
тани объектҳои молу мулки манқул 
ва ғайриманқули аз ҷониби шахсо-
ни воқеӣ ба иҷора дода шуда, дар 
Кумитаи андоз барномаи алоҳидаи 
компютерӣ таҳия ва мавриди исти-
фода қарор дода шудааст.

Бинобар ин,  ба мақомоти 
ҳудудии андоз таъкид карда меша-
вад, ки бақайдгирӣ ва азқайдбарории 
иҷорадиҳандагони пурраи молу мул-
кро тибқи барномаи компютерӣ  ба 
роҳ монда, барои таъмини пурраи 
пешниҳоди эъломияҳои шахсони 
воқеие, ки молу мулки худро ба 
иҷора додаанд, чораҳои иловагӣ ан-
дешанд, ҳамчунин, ба гузаронидани 
корҳои фаҳмондадиҳӣ ва назоратӣ  
миёни шаҳрвандон ва соҳибмулкон 
тақвият бахшида, дар ҳамкорӣ 
бо раисони маҳаллаю кӯчаҳо, 
корхонаҳои фаръии соҳибмулкони 

манзил ҷиҳати бақайдгирии пур-
раи иҷорадиҳандагони молу мулк 
чораҳои иловагӣ андешида,  иҷрои 
нақшаи пешбинишударо таъмин 
намоянд. 

Дар бораи корҳои  
назоратӣ

Таъмини риояи муқаррароти 
Кодекси андоз дар қисмати корҳои 
назоратӣ ва дар ин замина пешги-
рии ҳолатҳои қонунвайронкуниҳои 
соҳаи андоз яке аз самтҳои муҳими 
фаъолияти мақомоти андоз ба ҳисоб 
меравад. 

Дар давраи ҳисоботӣ тибқи 
муқаррароти Кодекси андоз, Нақшаи 
тасдиқшуда ва дархостҳои мақомоти 
ҳифзи ҳуқуқ, бо риояи муқаррароти 
Қонуни Ҷумҳурии Тоҷикистон “Дар 
бораи мораторий ба санҷишҳои 
фаъолияти субъектҳои соҳибкорӣ 
дар соҳаи истеҳсолӣ” дар фаъоли-
яти зиёда аз 1800 шахси ҳуқуқӣ ва 
соҳибкорони инфиродӣ санҷиши ри-
ояи қонунгузории андоз гузаронида 
шудааст, ки нисбат ба ҳамин давраи 
соли гузашта зиёда аз 70 адад кам 
мебошад. Дар натиҷаи санҷишҳо ба 
маблағи 511,0 млн. сомонӣ ҳолатҳои 
кам ҳисоб кардан ва пинҳонкунии 
андозҳо ошкор гардида, аз ин ҳисоб 
ва аз ҳисоби маблағҳои қаблан ош-
коршуда, дар маҷмӯъ, ба буҷет 500,0 
млн. сомонӣ ворид карда шуд.

С а м т и  д и г а р и  н а з о р а -
ти андоз, ки имрӯз бояд ҳолати 
қонунвайронкунии соҳаи андозро 
дар фаъолияти андозсупорандагон 
пешгирӣ намояд, санҷиши амали-
ётии андоз ба ҳисоб меравад. Дар 
соли 2019 дар натиҷаи санҷишҳои 
амалиётӣ 3030 ҳолати бидуни қайд 
дар мақомоти андоз ба фаъолияти 
соҳибкории ғайриқонунӣ машғул 
гардидани шахсони воқеӣ, 3914 
ҳолати дар ҳисобот нишон надодани 
коргарони кироя, 739 ҳолати бе исти-
фодаи мошинҳои назоратӣ-хазинавӣ 
фаъолият доштани андозсупоранда-
гон ва 706 ҳолати бе қайди мақомоти 
андоз ба иҷора додани объектҳои 
ғайриманқул ошкор гардида, дар 
рафти санҷиш камбудиҳои ошкор-
гардида бартараф карда шуда, дар 
ҳаҷми 63,7 млн. сомонӣ андозҳои 
иловагӣ ҳисоб ва воридоти 58,0 
млн. сомонии он ба буҷет таъмин 
гардидааст, ки нисбат ба ҳамин 
давраи соли 2018 мутаносибан ба 
маблағи 1,7 млн. сомонӣ зиёд ва 
нисбати маблағҳои воридшуда  5,0 
млн. сомонӣ кам  мебошад.

Зимни санҷишҳои амалиётӣ 
4338 нафар шахсони воқеии бе қайд 
ошкоршуда бо ҳуҷҷатҳои соҳибкорӣ 
таъмин ва дар фаъолияти 739 ан-
дозсупоранда мошинҳои назоратӣ 
– хазинавии дорои хотираи фискалӣ 
насб карда шуд.

Дар бораи рушди 
маъмурикунонии андоз

Таҷрибаи ҳаррӯзаи маъмури-
кунонии андоз ва муносибатҳои 
андозӣ бо андозсупорандагон гувоҳӣ 
медиҳанд, ки анҷом додани корҳои 
фаҳмондадиҳию тавзеҳотӣ бо ан-
дозсупорандагон, аз ҷумла гуза-
ронидани семинар – машваратҳо, 
вохӯриҳо, таҳияи намоишҳо, бояд 
самти афзалиятноки фаъолияти соҳа 
боқӣ монда, ба он таваҷҷуҳи бештар 

зоҳир карда шавад.
Солҳои охир мақомоти андоз 

кӯшиш карда истодаанд, ки бо 
мақсади сарфа намудани вақти 
андозсупорандагон аз техноло-
гияи иттилоотӣ ва барномаҳои 
компютерӣ бештар истифода карда, 
тамоми хизматрасониҳои худро дар 
шакли электронӣ, бе ҳозир шудани 
андозсупоранда ба мақомоти андоз, 
ба роҳ монда, корҳои тавзеҳотию 
фаҳмондадиҳиро зиёд ва сифатан 
беҳтар намоянд.

Дар соли 2019 дар шаҳру 
ноҳияҳои ҷумҳурӣ бо иштироки 
андозсупорандагон зиёда аз 3400 
семинар – машварат ва вохӯриҳо 
баргузор карда шуд, ки нисбат ба 
соли 2018 –ум  460 адад зиёд ме-
бошад. Инчунин, дар ин давра аз 
ҷониби мақомоти андоз ба воситаи 
шабакаҳои телевизиони давлатӣ, 
марказҳои иттилоотӣ, сомонаҳои 
интернетӣ, радио, рӯзномаҳо ва 
маҷаллаҳои даврӣ, дар маҷмӯъ, 
775 барнома, реклама, эълон ва 
мақолаҳо нашр ва паҳн карда шуд. 
Аз ҷумла, тавассути телевизион 369 
адад ва радио 216 адад барнома 
ва ба воситаи рӯзномаю маҷаллаҳо 
зиёда аз 190 мақола ба чоп расони-
да шуд.

Масъалаи баланд бардоштани 
сатҳ ва пайваста беҳтар намудани 
сифати хизматрасонӣ ба шаҳрвандон 
ва андозсупорандагон низ аз масъ-
алаи муҳими фаъолияти Кумитаи 
андоз ба ҳисоб меравад.

Бо ин мақсад сомона ва почтаи 
электронии Кумитаи андоз, инчу-
нин Бахши иттилоотии Кумитаи 
андоз – Маркази тамос бо исти-
фодаи рақамҳои содакардашудаи 
телефонии “151, 152” ва телефони 
боварии Раиси Кумитаи андоз ба 
роҳ монда шуда, дар соли 2019 ба 
Бахши иттилоотӣ, дар мачмӯъ, зи-
ёда аз 34700 муроҷиати телефонӣ 
ва электронӣ оид ба масъалаҳои 
хизматрасонӣ ва андозбандӣ во-
рид гардидааст, ки нисбати соли 
2018 – ум 1280 адад зиёд буда, 
890 адади он ба шахсоне, ки усу-
ли “Чат”-ро истифода намудаанд, 
рост меояд. 

Инчунин, дар ин давра 757 адад 
муроҷиат тавассути почтаи электро-
нии Кумитаи андоз ва 5830 адад 
муроҷиат ҷиҳати гирифтани маъ-
лумот оид ба рақами мушаххаси 
андозсупоранда бо рақами содакар-
дашудаи “152”  ворид гардидааст. 
Аз шумораи умумии муроҷиатҳо ба 
шаҳри Душанбе 59,7%, вилоятҳои 
Суғд 10,3%, Хатлон 14,8% ва Вилояти 
Мухтори Кӯҳистони Бадахшон 0,6% 
рост меояд.  

Д а р  и н  д а в р а  б е ш т а р и 
муроҷиатҳо ба татбиқи модули 
нави барномаи компютерии Си-
стемаи муттаҳидаи иттилоотии 
идоракунии андоз “Утоқи шахсии 
андозсупоранда” – 30,2%, тартиби 
электронии таҳияи эъломияҳои 
андоз аз арзиши иловашуда ва 
аксиз – 9,8%, тартиби истифодаба-
рии “Анбори электронӣ” ва таҳияи 
ҳисобнома-фактураҳо – 9,5%, ан-
дозбандии хоҷагиҳои деҳқонӣ –4% 
ва боқимонда муроҷиатҳо ба дуруст 
ҳисоб ва пардохт намудани андозҳо 
аз молу мулки ғайриманқул, маблағи 
патент ва бақияи қарзи он, оид ба 

тартиб додани санади муқоисавӣ 
ва тартиби дуруст ҳисоб ва пардохт 
намудани низоми содакардашудаи 
андозбандӣ рост меоянд, ки дар 
маҷмуъ 23430 адад ё 70,0 фоизи 
муроҷиатҳоро ташкил медиҳанд.

Бинобар ин, мақомоти ҳудудии 
андозро зарур аст, ки ба ин самтҳои 
фаъолият бештар аҳамият дода, 
корҳои фаҳмондадиҳиро дар бай-
ни андозсупорандагон вобаста ба 
масъалаҳои номбурда бештар ва 
сифатан беҳтар намоянд.

Дар соли 2019 тавассути рақами 
телефонии “151” ва рақами теле-
фони боварии Раиси Кумитаи андоз 
310 шикоят ворид гардидааст.Аз шу-
мораи умумии муроҷиатҳои ворид-
гардида 236 адад муроҷиат ба сари 
вақт иҷро накардани уҳдадориҳои 
мансабӣ ва дағалона рафтор наму-
дани кормандони мақомоти андоз 
ва 74 адад шикоят оиди бе қайди 
мақомоти андоз фаъолият намудани 
шаҳрвандон ва ҳангоми муомилоти 
пулӣ истифода накардани мошинҳои 
назоратӣ-хазинавӣ вобаста мебо-
шад. 

Бояд қайд намуд, ки ҳамаи 
шикоятҳои воридгардида тибқи 
дастуру супоришҳои роҳбарияти 
Кумитаи андоз мавриди баррасӣ 
қарор дода шуда,  барои дар сатҳи 
дахлдор риоя ва иҷро накардани 
уҳдадориҳои мансабӣ, дағалона 
вайрон намудани Кодексҳои одоби 
хизматчии давлатӣ ва одоби касбии 
кормандони мақомоти андоз ва ди-
гар камбудиҳо, дар асоси 183 шикоят 
ба 113 корманди мақомоти андоз 
муҷозотҳои интизомӣ татбиқ карда 
шуда, 5 корманди мақомоти андоз аз 
мансаби ишғолнамудаашон озод ва 
7 нафар ба мансаби паст гузаронида 
шуда, нисбати 101 нафар муҷозоти 
гуногуни интизомӣ татбиқ ва ба онҳо 
барои ислоҳи камбудиҳо муҳлат 
муқаррар карда шудааст.

Бинобар ин, сарраёсатҳо ва 
раёсатҳои Дастгоҳи марказӣ ва 
мақомоти ҳудудии андоз бори дигар 
таъкид ва огоҳ карда мешаванд, ки 
барои риояи муқаррароти Стандар-
ти ягонаи хизматрасонӣ, Кодекси 
одоби касбии корманди мақомоти 
андоз ва дигар санадҳои меъё-
рии ҳуқуқӣ ҳангоми хизматрасонӣ 
ба андозсупорандагон, инчунин, 
хушмуомила будан дар муносибат 
бо андозсупорандагон, чораҳои 
иловагӣ андешанд.

Дар охир қайд гардид, ки дасту-
ру роҳнамоиҳои Пешвои миллат, 
Президенти Ҷумҳурии Тоҷикистон 
муҳтарам Эмомалӣ Раҳмон, аз ҷумла 
дастуру супоришҳои Сардори давлат, 
ки аз Паёми навбатӣ ба Маҷлиси 
Олӣ ва аз мулоқот бо кормандо-
ни соҳаҳои молия, андоз, гумрук, 
сармоягузорӣ ва бонкдорӣ аз 10 
майи соли 2019 бармеоянд ва таъ-
мини иҷрои Нақшаи чорабиниҳои 
дар асоси онҳо қабулшуда кор-
мандони мақомоти андозро водор 
менамояд, ки бе халалдор намуда-
ни низоми фаъолияти субъектҳои 
хоҷагидор, аз манбаъҳо ва захираҳои 
воқеан мавҷуда  самаранок ис-
тифода намуда, ҷиҳати таъмини 
нишондиҳандаҳои қисми даромади 
Буҷети давлатӣ чораҳои иловагӣ 
андешанд.

Дар ҷаласаи васеи Мушо-
вараи Кумитаи андоз ба ғайр 
аз масъалаҳои номбаршуда, 
инчунин, масъалаҳои маъму-
рикунонии андоз аз фоида, 
андоз аз арзиши иловашуда ва 
масъалаҳои маъмурикунонии 
он, андозбандии молу мулки 
ғайриманқул баррасӣ гардид. 
Оид ба ҳамаи масъалаҳои 
баррасишуда ҷаласаи Мушо-
вара қарорҳои дахлдор қабул 
намуд.

Фаъолият дар партави 
роњнамоињои Пешвои миллат

Ҳисобот дар бораи натиҷаи фаъолияти мақомоти андоз 
дар соли 2019 ва вазифаҳо барои соли 2020

11-уми январи соли 2020 дар 
Раёсати андоз дар шаҳри 

Душанбе бо иштироки 
муовини якуми Раиси Куми-
таи андози назди Ҳукумати 

Ҷумҳурии Тоҷикистон Аюбҷон 
Солеҳзода, сардори Раёсати 
андоз дар шаҳри Душанбе 

Мизроб Асадуллозода, кор-
мандони Раёсати андоз ва сар-
дорони нозиротҳои андоз дар 
ноҳияҳои шаҳри Душанбе оид 

ба натиҷаҳои фаъолият дар 
соли 2019 ва вазифаҳо барои 
давраҳои соли 2020 ҷаласа 

баргузор гардид.

Дар ҷаласа нахуст муовини 
сардори Раёсати андоз дар шаҳри 
Душанбе Обиди Муҳаммадсаид 
оид ба натиҷаи фаъолияти Ра-
ёсати андоз дар шаҳри Душан-
бе дар соли 2019 ва вазифаҳо 
барои соли 2020 қайд кард, ки 
иҷрои нишондиҳандаи андозҳо 
ва пардохтҳо бо дарназардошти 
андози иҷтимоии ғайрибуҷетӣ дар 
шаҳри Душанбе ба андозаи 100,9 
фоиз таъмин гардид, ки нисбат ба 
соли 2018 ба маблағи 237,4 млн. 
сомонӣ ё 6,7 фоиз зиёд мебошад. 
Нақшаи андозҳо ва пардохтҳо 
дар ноҳияҳои Шоҳмансур 100,8 
фоиз, Исмоили Сомонӣ 101,0 фоиз, 
Фирдавсӣ 100,2 фоиз ва Сино 
101,1 фоиз таъмин гардидааст. Дар 
давраи ҳисоботӣ нақшаи андози 
иҷтимоии ғайрибуҷетӣ ба андозаи 
104,4 фоиз таъмин гардида, ба ҷойи 
724,7 млн. сомонии пешбинишуда, 
ба буҷет 756,3 млн. сомонӣ ворид 
гардидааст, ки нисбат ба нақша 31,6 
млн. сомонӣ зиёд мебошад.

Чуноне ки зикр шуд, тибқи 
нишондиҳандаи муқарраршуда 
дар соли 2019 нақшаи қисми да-
ромади буҷет тибқи маълумоти 
пешакӣ аз рӯи контингенти умумӣ 
(бе андози иҷтимоии ғайрибуҷетӣ) 
ба андозаи 100,0 фоиз таъмин гар-
дида, ба ҷойи 3043,0 млн. сомонии 
пешбинигардида ба буҷет 3043,8 
млн. сомонӣ ворид карда шуд, 
ки нисбат ба нақша 812,6 ҳазор 
сомонӣ ва нисбат ба маблағҳои дар 
соли 2018 ҷамъоваригардида 187,3 
млн. сомонӣ зиёд мебошад.

Қайд шуд , ки Раёсати ан-

доз дар шаҳри Душанбе аз рӯи 
нишондиҳандаи муайяншуда аз 
уҳдаи иҷрои андоз аз даромад 
(86,3 фоиз) набаромад, ки аз ин 
ҳисоб ба буҷет, дар маҷмӯъ, 120,5 
млн. сомонӣ ворид нагардидааст.

Дар ин давра дар ноҳияи 
Шоҳмансур андоз аз даромад 
ҳамагӣ 88,9 фоиз ва андоз аз исти-
фодабарандагони роҳҳои автомо-
билгард 92,2 фоиз иҷро гардидааст, 
ки аз ин ҳисоб ба буҷет 70,5 млн. 
сомонӣ ворид нашуд. Дар ноҳияи 
Исмоили Сомонӣ андоз аз даро-
мад 84,5 фоиз иҷро шуд, ки аз ин 
ҳисоб 37,3 млн. сомонӣ, дар ноҳияи 
Фирдавсӣ  андоз аз даромад 94,8 
фоиз ва андоз аз арзиши илова-
шуда 95,8 фоиз таъмин гардид ва 
аз ин ҳисоб 9,4 млн. сомонӣ, дар 
ноҳияи Сино  андоз аз даромад 
81,3 фоиз ва андоз аз арзиши ило-
вашуда 94,8 фоиз иҷро шуд, ки аз 
ин ҳисоб ба буҷет 53,6 млн. сомонӣ 
ворид нашуд. 

О. Муҳаммадсаид қайд намуд, 
ки дар давоми соли 2019 аз ҷониби 
Шуъбаи бақайдгирии давлатии 
шахсони ҳуқуқӣ ва соҳибкорони 
инфиродӣ дар шаҳри Душанбе 
13709 андозсупоранда, аз ҷумла 
399 шахси ҳуқуқӣ, 1258 соҳибкори 
инфиродии тибқи шаҳодатнома 
фаъолияткунанда, 5387 соҳибкори 
инфиродии тибқи патент фаъоли-
яткунанда ва 20 адад филиал ва 
намояндагиҳои шахсони ҳуқуқии 
хориҷӣ ба қайд гирифта шудаанд. 

Нисбат ба аввали сол шумораи 
андозсупорандагон 3559 адад, 
аз ҷумла 264 соҳибкори инфиро-
дии тибқи шаҳодатнома ва 1682 
соҳибкори инфиродии тибқи па-
тент фаъолияткунанда зиёд гар-
дидааст.

Гуфта шуд, ки дар ин давра 
бо мақсади дар сатҳи замонавӣ 
ба роҳ мондани хизматрасонӣ ба 

андозсупорандагон, яъне тариқи 
электронӣ пешниҳод намудани 
эъломияҳо 12596 андозсупоранда 
ба чунин тартиб гузаронида шуда, 
айни ҳол дар шаҳри Душанбе аз 
16978 андозсупоранда 12596 ё 74,1 
фоиз эъломияҳои худро ба тариқи 
электронӣ пешниҳод менамоянд.

Дар ҷаласа дар мавриди бақияи 
қарзи андоз низ сухан рафт. Қайд 
шуд, ки мутобиқи маълумоти 
пешакӣ бақияи қарзи андозҳо дар 
шаҳри Душанбе ба ҳолати 1 январи 
соли 2020-ум 13,3 млн. сомониро 
ташкил дода, нисбат ба аввали соли 
ҷорӣ дар ҳаҷми 3,7 млн. сомонӣ 
кам гардидааст. 

Иҷрои нақшаи ҷамъоварии 
андозҳо аз ҳисоби соҳибкороне, 
ки тибқи патент фаъолият менамо-
янд, ба андозаи 76,1 фоиз таъмин 
гардида, ба ҷойи 67,2 млн. сомонӣ 
ба буҷет 51,2 млн. сомонӣ ворид 
карда шуд, ки нисбат ба нақша 
16,0 млн. сомонӣ ва нисбат ба 
маблағҳои дар ҳамин давраи соли 
гузашта ҷамъоваригардида 876,7 
ҳазор сомонӣ кам мебошад. Иҷрои 
нақшаи ҷамъоварии маблағи па-
тент дар нозиротҳои андози ноҳияи 
Шоҳмансур 67,6 фоиз, Исмоили 
Сомонӣ 76,6 фоиз, Фирдавсӣ 77,3 
фоиз ва ноҳияи Сино 77,6  фоизро 
ташкил медиҳад.

О. Муҳаммадсаид илова на-
муд, ки дар ин давра нақшаи андоз 
барои объектҳои ғайриманқул 
дар шаҳри Душанбе 107,5 млн. 
сомонӣ тасдиқ гардида, 51,8 млн. 
сомонии он аз ҳисоби шахсони 
ҳуқуқӣ ва 55,6 млн. сомонии дигар 
аз ҳисоби шахсони воқеӣ мебо-
шад. Дар соли 2019 иҷрои нақшаи 
андоз аз объектҳои молу мулки 
ғайриманқул ба андозаи  105,6 
фоиз, аз ҷумла 112,7 фоиз аз ҳисоби 
шахсони ҳуқуқӣ ва 100,7 фоиз аз 
ҳисоби шахсони воқеӣ таъмин 

карда шуд, ки дар қиёс ба нақшаи 
тасдиқгардида 6,9 млн. сомонӣ ба 
буҷет зиёд ворид карда шудааст. 

Б а  ҳол а т и  1 - ум и  я н в а р и 
соли 2020 нисбати 148160 объ-
екти молу мулки ғайриманқул 
азнавбаҳисобгирӣ (инвентаризат-
сия) гузаронида шудааст, ки 99,3 
фоизи шумораи умумиро ташкил 
медиҳад. 

Зикр гардид, ки дар соли 2019 
аз ҷониби мақомоти андоз дар 
шаҳри Душанбе зиёда аз 4107 
адад ҳуқуқвайронкунии маъмурӣ 
ошкор ва баррасӣ гардида, нисбати 
ҳуқуқвайронкунандагон, ҷазо дар 
шакли ҷарима ба маблағи умумии 
11,1 млн. сомонӣ татбиқ ва аз  ин 
ҳисоб ба буҷет 8,1 млн. сомонӣ 
ворид карда шуд, ки мутаносибан 
нисбат ба ҳамин давраи соли гузаш-
та шумораи ҳуқуқвайронкуниҳои 
ошкоршуда 699 адад кам, маблағи 
ҷаримаҳои татбиқшуда 1,6 млн. 
сомонӣ ва маблағи ҷаримаҳои 
воридшуда 1,1 млн. сомонӣ зиёд 
мебошад.

Дар ҷаласа қайд гардид, ки 
дар ин давра аз ҷониби корман-
дони Раёсати андоз дар шаҳри 
Душанбе дар фаъолияти 1175 
андозсупоранда санҷиши риояи 
қонунгузории андоз гузаронида 
шуд. Инчунин, нисбати 12 андоз-
супоранда санҷишҳои муштарак 
гузаронида, 12 маводи санҷишӣ 
барои чораҷуӣ ирсол карда шуда-
аст, ки пинҳонкунии андозҳо бо 
дарназардошти ҷарима ва фоизҳо  
маблағи 2232,1 ҳазор сомониро 
ташкил медиҳад.

Дар ин давра нисбати 2124 ан-
дозсупоранда назорати камералӣ 
гузаронида шуда, огоҳиномаҳо ба 
маблағи 64,6 млн. сомонӣ ирсол 
ва ба маблағи 27,9 млн. сомонӣ 
эъломияҳои иловагӣ пешниҳод 
гардидааст. 

Дар давраи ҳисоботӣ дар фаъо-
лияти 1341 андозсупоранда корҳои 
назоратӣ гузаронида шудааст.

Дар соли 2019 дар фаъолияти 
380 нафар андозсупоранда муо-
инаи хронометражӣ гузаронида 
шуд, ки аз ин шумора 118  адад ба 
Раёсати андоз дар шаҳри Душанбе 
ва аз он 98 адад бо амрномаҳои 
Кумитаи андоз ва 20 адад бо амри 
сардори Раёсати андоз дар шаҳри 
Душанбе рост меояд. Даромади 
умумии андозсупорандагон то 
давраи муоинаи хронометражӣ 
2782989 сомонӣ ва баъд аз гуза-
ронидани муоинаи хронометражӣ 
5575392 сомонӣ зиёд карда шуда-
аст, ки фарқияташ 2792403 сомонӣ 
буда, ба ҳар як муоинаи хрономе-
тражии гузаронидашуда ба ҳисоби 
миёна 47250  сомонӣ рост меояд.

Аз ҷониби Раёсат ва  нозиротҳои  
андоз дар шаҳри Душанбе дар 
соли 2019 - ум 604  адад  хариди  
назоратӣ гузаронида шудааст, ки 
нисбат ба соли 2018  104 (604-500) 
адад зиёд мебошад. Дар раф-
ти хариди назоратӣ ба маблағи 
2662,1 ҳазор сомонӣ протоколҳои 
ҳуқуқвайронкунии маъмурӣ тартиб 
дода шудааст, ки нисбати соли 2018 
ба маблағи 703,7 ҳазор сомонӣ 
зиёд аст. 

Аз ҷониби  нозиротҳои  андоз 
дар шаҳри Душанбе дар соли 2019  
дар фаъолияти 1835 андозсупоран-
да МНХ-и дорои ТИЭ насб карда 
шудааст, ки  нисбат ба соли 2018 
- ум 476 адад  зиёд мебошад. 

Дар ин давра мувофиқи нақшаи 
таъмини МНХ-и дорои ТИЭ 2192 
адад ба нақша гирифта шуда, дар 
давраи ҳисоботӣ 92,8 фоиз иҷро 
гардидааст. Иҷрои таъмини МНХ 
дар ноҳияҳои Шоҳмансур 83,1 
фоиз, Исмоили Сомонӣ 99,8 фоиз, 
Фирдавсӣ 94,1 фоиз ва Сино 93,3 
фоизро ташкил медиҳад.

Дар соли 2019 тибқи нақшаи 
тасдиқшуда дар 611 маркази ка-
лони савдо, бозорҳо, корхонаву 
ташкилот бо иштироки беш аз 
10112 нафар андозсупоранда ва 
шаҳрванд вохӯриҳо гузаронида 
шудаанд.

Ҷаласа аз рӯи масъалаҳои бар-
расишуда қарор қабул намуд.

Мазҳаб ҶУМЪА

Хизматрасонї 
дар сатњи муосир

11 январи соли 2020 дар Раёсати андоз 
дар вилояти Хатлон ҷаласа барпо гардид, ки 
дар он фаъолияти  мақомоти андози вилоят 
дар соли 2019 ва вазифагузорӣ барои соли 
2020 мавриди баррасӣ қарор гирифт. Дар 
он муовини Раиси Кумитаи андози назди 
Ҳукумати Ҷумҳурии Тоҷикистон Бахтиёр 
Султон, сардори Раёсати андоз дар вилояти 
Хатлон Соҳиб Раҷабов, сардорони шуъбаю 
бахшҳои Раёсати андоз, сардор ва кор-
мандони Шуъбаи НАК дар вилояти Хатлон, 
сардорон ва кормандони нозиротҳои андози 
шаҳру навоҳии вилоят иштирок доштанд.  

Ҷаласари сардори Раёсати андоз дар 
вилояти Хатлон Соҳиб Раҷабов ифтитоҳ на-
муд.  Сипас, муовини сардори Раёсати андози 
вилоят Абдурозиқ Солеҳзода оид ба натиҷаи 
фаъолият дар соли 2019 ҳисобот дод.

Ӯ аз ҷумла қайд намуд, ки дар соли 2019 
иҷрои нақшаи андозҳо ва дигар пардохтҳои 
ҳатмӣ бо дарназардошти андози иҷтимоии 
ғайрибуҷетӣ ба андозаи 100,1% таъмин 
гардида, ба ҷойи 1 миллиарду 464 милли-
ону 905,2 ҳазор сомонии пешбинишуда, ба 
буҷет 1 миллиарду 467 миллиону 59,6 ҳазор 
сомонӣ ворид карда шуд, ки ин нисбат ба 
нишондиҳандаҳои нақшавӣ 2,2 млн сомонӣ 

зиёд буда, нисбат ба ҳамин давраи соли 2018 
ба андозаи 142,1 млн. сомонӣ ё 10,7% бештар 
мебошад. Нақшаи андози иҷтимоӣ аз ҳисоби 
ташкилоту муассисаҳои буҷетӣ  ба андозаи 
89% таъмин гардид.

Гуфта шуд, ки давоми соли 2019 ҳаҷми 
умумии амалиёти андозбандишавандаи 
андоз аз арзиши иловашуда дар миқёси ви-
лояти Хатлон ба 3313,7 млн. сомонӣ баробар 
буда, нисбат ба ҳамин давраи соли гузашта ба 
маблағи 370,3 млн. сомонӣ зиёд гардидааст. 
Дар ин давра мутаносибан ҳиссаи амалиётҳои 
аз андозбандии озод ба маблағи 66,4 млн. 
сомонӣ кам ва бо меъёри сифрӣ андозбан-
дишаванда 25,5 млн. сомонӣ зиёд шудааст. 

Яке аз проблемаҳои асосӣ дар самти 
ААИ ин ҳангоми фурӯши молу маҳсулот ба 
харидорон пешниҳод накардани ҳисобнома-
фактураи ААИ ба ҳисоб меравад. Вобаста ба 
ин, фармоиши Раиси Кумитаи андоз “Дар 
бораи татбиқ намудани ҷаримаҳои маъмурӣ 
барои пешниҳод накардани ҳисобнома-
фактураи ААИ” ба имзо расида, тибқи он 
мақомоти ҳудудии андоз вазифадор гарди-
дааст, ки нисбати андозсупорандагоне, ки 
ҳангоми фурӯш ҳисобнома-фактура пешниҳод 
намекунанд, протоколҳои маъмурӣ тар-

тиб диҳанд. Дар давоми 12 моҳи соли 
2019 аз тарафи нозиротҳои андоз дар 
шаҳру ноҳияҳои вилояти Хатлон бо моддаи 
606 Кодекси ҳуқуқвайронкунии маъмурии 
Ҷумҳурии Тоҷикистон 77 адад протоколи 
ҳуқуқвайронкунии маъмурӣ тартиб дода 
шудааст, ки маблағи он 759,4 ҳазор сомониро 
ташкил медиҳад.

- Сабабҳои асосии таъмин нагаштани 
иҷрои нақшаи андози иҷтимоӣ аз ҳисоби 
корхонаҳои ғайрибуҷетӣ ва буҷетӣ соли 2019 
дар як қатор субъектҳои хоҷагидор кам шудан 
ё афзоиш наёфтани музди меҳнат ва кам гар-
дидани шумораи коргарон ба ҳисоб рафта, аз 
ҷумла шумораи коргарон 2,1 фоиз, даромади 
дар шакли музди меҳнат ҳисобшуда ҳамагӣ 
10,3 фоиз ва музди миёнаи моҳона 8,0 фоиз 
афзоиш ёфтааст, - қайд шуд дар ҷаласа. 

Ҳамчунин зикр шуд, ки бақияи қарзи 
андозҳо ҳам яке аз масъалаҳои ташвишовари 
фаъолияти мақомоти андоз ба ҳисоб мера-
вад. Ба ҳолати 1 январи соли 2020 бақияи 
қарзи андозҳо дар сатҳи вилоят 168,9 млн. 
сомониро ташкил дода, нисбат ба аввали 
соли 2019 ба маблағи 14,1 млн. сомонӣ кам 
карда шудааст. 

Бақияи қарзи андози иҷтимоии буҷетӣ 

дар шаҳру ноҳияҳои Кушониён 2,4 млн. 
сомонӣ, Вахш 1,6 млн. сомонӣ, Хуросон 145 
ҳазор сомонӣ, Абдураҳмони Ҷомӣ 2,2 млн. 
сомонӣ, Ҷайҳун 1,2 млн. сомонӣ, Панҷ 591 
ҳазор сомонӣ, Шаҳритуз 702 ҳазор сомонӣ, 
Носири Хусрав 66 ҳазор сомонӣ, Левакант 
84 ҳазор сомонӣ, Кӯлоб 1,2 млн. сомонӣ, 
Муъминобод 794 ҳазор сомонӣ, Фархор 1,1 
млн. сомонӣ ва Балҷувон 34 ҳазор сомониро 
ташкил медиҳад. Новобаста аз зиёд будани 
шумораи андозсупорандагони аз ҳисоби 
андози иҷтимоӣ қарздор дар соли 2019 
дар нозиротҳои андози шаҳру ноҳияҳои 
вилояти Хатлон ҳамагӣ 356 адад протоколи 
ҳуқуқвайронкунии маъмурӣ бо моддаҳои 620 
ва 623 Кодекси ҳуқуқвайронкунии маъмурии 
Ҷумҳурии Тоҷикистон тартиб дода шудааст. 

Муовини Раиси Кумитаи андози назди 
Ҳукумати Ҷумҳурии Тоҷикистон Бахтиёр 
Султон зимни суханронӣ оид ба масъалаҳои 
таъмини нақшаи қисми даромади буҷет, 
бақияи қарзи андозҳо, санадҳои муқоисавӣ, 
андоз аз арзиши иловашуда, суди саҳмияҳо, 
корҳои назоратӣ, қарорҳои маҷбуран ситони-
дани қарзи андозҳо, протоколҳои маъмурӣ, 
санадҳои судӣ, пешниҳоди эъломияҳо, 
тартиби ҳисобкунии андоз аз даромад, ан-
дози иҷтимоӣ, андоз аз фоида, ҳисобнома-
фактураҳо, шумораи коргарони кироя ҳарф 
зад ва баҳри ислоҳи камбудиҳои ҷойдошта 
дастуру супоришҳои қатъӣ дод.

С.РУСТАМ, 
вилояти Хатлон

Самараи фаъолияти пурмањсул 

11 январи соли 2020 зим-
ни баргузории ҷаласаи ва-
сеъ аз фаъолияти корман-
дони мақомоти андози ви-
лояти Суғд ҷиҳати таъмини 
нишондиҳандаҳои Қонуни 
Ҷумҳурии Тоҷикистон «Дар бо-
раи Буҷети давлатии Ҷумҳурии 
Тоҷикистон барои соли 2019» 
натиҷагирӣ шуд. Дар ҷаласа 
муовини Раиси Кумитаи андо-
зи назди Ҳукумати Ҷумҳурии 
То ҷ и к и с т о н  А б д у с а л о м 
Раҳимзода, муовини Раиси 
вилояти Суғд Анвар Яъқубӣ, 
роҳбарият ва ҳамаи корман-
дони мақомоти андози вило-
яти Суғд ширкат доштанд. Дар 
ҷаласа ҳама самтҳои фаъолия-
ти Раёсати андози вилояти Суғд 
ва нозиротҳои андози шаҳру 
ноҳияҳои вилоят бобати иҷрои 
нишондиҳандаҳои қисми да-
ромади буҷети давлатӣ аз рӯи 
натиҷаҳои ҷамъбасти соли 
2019 дар алоҳидагӣ мавриди 
таҳлилу баррасии ҷиддӣ қарор 
гирифт. 

Тавре аз Раёсати андози вилоя-
ти Суғд маълумот доданд, нақшаи 
андозҳо ва дигар пардохтҳои 
ҳатмӣ дар соли сипаришуда дар 
ҳаҷми 100,0% таъмин гардида, ба 
буҷети давлатӣ 2 млрд. 913,9 млн. 
сомонӣ маблағ ворид шудааст. Аз 
18 шаҳру ноҳияҳои вилоят дар ин 
давра шаҳру ноҳияҳои  Хуҷанд 
(94,0%), Исфара (95,4%) ва Спи-
тамен (97,8%) аз уҳдаи таъмини 
иҷрои нишондиҳандаҳои буҷети 
давлатӣ набаромаданд.

- Сабабҳои асосии дар шаҳру 
ноҳияҳои номбаршуда таъмин 
нагардидани иҷрои нақшаи пеш-
бинишудаи андозҳо ва дигар 
пардохтҳои ҳатмӣ, - қайд намуд 
муовини сардори раёсати андози 
вилоят Бурҳон Маъруфзода, - пеш 
аз ҳама, ба дараҷаи кофӣ рушд на-
ёфтани иқтисодиёт дар ин шаҳру 
ноҳияҳо ва дуруст фаъолият на-
кардани корхонаҳои калон, дар 

баробари ин, дуруст таҳия нашу-
дани нишондиҳандаҳои қисми 
даромади буҷети давлатӣ, пурра 
ба инобат нагирифтани омилҳои 
ба он таъсиррасон мебошад. Дар 
натиҷа, аз ҷониби шаҳру ноҳияҳои 
зикршуда таъмин нагардидани 
нишондиҳандаҳои пешбинишуда, 
мутаносибан ба таъмини сифат-
нокии иҷрои нақша дар вилоят 
таъсири манфӣ расида, дар ин 
давра нақшаи андози даромад 
аз шахсони воқеӣ 96,5%, андози 
иҷтимоии ғайрибуҷетӣ 97,0% ва 
андоз аз истифодабарандагони 
роҳҳои автомобилгард 90,5% таъ-
мин гашт, ки аз ин ҳисоб ба буҷет 
43,4 млн. сомонӣ ворид нагардид.

Дар ин давра аз ҷониби як 
қатор нозиротҳои андоз барои 
иҷрои сифатноки қисми даромади 
буҷет чораҳои зарурӣ андешида 
нашудааст. Ин аст, ки дар соли 
2019 аз тарафи нозиротҳои андози 
шаҳру ноҳияҳои Хуҷанд ва Бӯстон 
5 намуди андоз, Гулистон ва Ис-
таравшан 4 намуди андоз, Исфа-
ра, Айнӣ, Спитамен ва Бобоҷон 
Ғафуров 3 намуди андоз, Конибо-
дом, Панҷакент, Истиқлол, Зафа-
робод, Мастчоҳ, Ҷаббор Расулов 
ва Кӯҳистони Мастчоҳ 2 намуди ан-
доз, Ашт, Деваштич ва Шаҳристон 
1 намуди андоз, инчунин аз рӯи 
ҳиссаҷудокунӣ ба буҷети вилоятӣ 
2 намуди андозҳо таъмин нагар-
диданд. Инчунин, дар ин давра 
7 шаҳру ноҳия нақшаи андози 
иҷтимоӣ аз ҳисоби корхонаҳои 
ғайрибуҷетиро таъмин накарданд. 
Аз ҷумла, шаҳри Исфара 95,3%, 
Гулистон 83,2%, Хуҷанд 91,6%, 
Бӯстон 86,7%, Истиқлол 93,2%, 
Мастчоҳ  93,7% ва ноҳияи Бобоҷон 
Ғафуров 94,7%.

Бақияи қарзи андозҳо дар 

вилоят ба ҳолати 1-уми январи 
соли 2020 маблағи умумии 105,4 
млн. сомониро ташкил дода, нис-
бат ба соли 2019 ба андозаи 2,0 
млн. сомонӣ кам шудааст. Бақияи 
қарзи андозҳо дар аксари шаҳру 
ноҳияҳо дар ҳаҷмҳои гуногун 
кам гардида бошад ҳам, мутаас-
сифона, дар нозиротҳои андози 
шаҳрҳои Хуҷанд 1,2 млн. сомонӣ, 
Истаравшан 34,1 ҳазор сомонӣ, 
дар Шуъбаи Нозироти андозсу-
порандагони миёна дар вилояти 
Суғд, бахшҳои  Бӯстон 73,4 ҳазор 
сомонӣ, Спитамен 441,6 ҳазор 
сомонӣ, Б. Ғафуров 326,4 ҳазор 
сомонӣ ва Шуъбаи Суғдии андоз-
супорандагони калон 4,5 млн. 
сомонӣ зиёд гардидааст. Шумо-
раи андозсупорандагони қарздор 
ба ҳолати 1–уми январи соли 
ҷорӣ, дар маҷмӯъ, 9636 ададро 
ташкил дода, нисбат ба аввали 
сол 1342 адад кам шудааст. Дар 
соли 2019 аз тарафи мақомоти 
андоз нисбати 1433 андозсупо-
рандаи қарздор, дар маҷмӯъ, 
дар бораи маҷбуран ситонидани 
қарзи андозҳо ба маблағи уму-
мии зиёда аз 45,4 млн. сомонӣ 
1785 адад қарор қабул шудааст. 
Аз ҷумла, 410 адад қарор дар 
бораи ситонидани қарзи андозҳо 
аз ҳисоби маблағҳои суратҳисоби 
андозсупоранда ва дебиторони 
вай ба маблағи 27,1 млн. сомонӣ, 
6 адад қарор дар бораи ситонида-
ни қарзи андозҳо бо роҳи ҳабси 
молу мулк ва маҳсулоти тайёр ба 
маблағи 1,1 млн. сомонӣ ва 1311 
адад қарор дар бораи ситони-
дани маблағи қарзи андозҳо аз 
ҳисоби пули нақди андозсупоран-
да ба маблағи 17,2 млн. сомонӣ 
қабул гардидааст. Дар ин давра 
аз ҳисоби қарорҳои мазкур ба 

буҷети давлатӣ 29,9 млн. сомонӣ 
ва аз ҳисоби қарорҳои дар соли 
2018 қабулгардида, ки иҷрои 
онҳо дар соли 2019 идома дошт 
7,7 млн. сомонӣ ворид шуд. Дар 
натиҷа, маблағи умумии ба буҷет 
воридшуда 37,6 млн. сомониро 
ташкил дод.

А н ҷ о м  д о д а н и  к о р ҳ о и 
назоратӣ яке аз самтҳои муҳим ва 
назарраси фаъолияти мақомоти 
андоз буда, ҳамеша дар мадди 
назари роҳбарияти Кумитаи ан-
доз қарор дорад. Муовини Раиси 
Кумитаи андози назди Ҳукумати 
Ҷумҳурии Тоҷикистон Абдусалом 
Раҳимзода зимни суханронии 
худ маҳз ба ин самти фаъолияти 
мақомоти андоз таваҷҷуҳ зоҳир 
намуд. Зикр гардид, ки дар соли 
2019 тибқи нақшаи тасдиқшуда ва 
дархостҳои мақомоти ҳифзи ҳуқуқ 
дар фаъолияти 1410 шахси ҳуқуқӣ 
ва соҳибкори инфиродӣ санҷиши 
риояи қонунгузории андоз гузаро-
нида шуда, дар натиҷа, ба маблағи 
49,9 млн. сомонӣ кам ҳисоб кар-
дан ва пинҳонкунии андозҳо 
ошкор ва аз он зиёда аз 41,7 млн. 
сомониаш ба буҷет таъмин шуда-
аст. Инчунин, аз ҳисоби маблағҳои 
қаблан дар солҳои 2013-2018 
барилова ошкоршуда, ки рӯёнида 
нашуда буданд, дар ин давра 
ба буҷет 1,7 млн. сомонӣ ворид 
гардид. Дар натиҷа, маблағҳои 
то санаи 1-уми январи соли 2020 
ба буҷет воридшуда аз ҳисоби 
корҳои назоратӣ, дар маҷмӯъ, 47,1 
млн. сомониро ташкил дод. Нис-
бати андозсупорандагоне, ки ба 
қонунвайронкунӣ ва пинҳонкунии 
андозҳо ба маблағҳои калон роҳ 
додаанд ва аз ҳисоби санҷишҳои 
якҷоя гузаронидашуда барои 
чораҷӯии минбаъда ва қабул 

намудани қарорҳои дахлдор 
ба мақомоти ҳифзи ҳуқуқ, дар 
маҷмӯъ, 18 маводи санҷишӣ ба 
маблағи 7,9 млн. сомонӣ ирсол 
шудааст. 

Мувофиқи маълумот  ба 
ҳолати 1-уми январи соли 2020 
дар миқёси вилояти Суғд 35499 
нафар соҳибкори инфиродии бо 
патент фаъолияткунанда ба қайд 
гирифта шуда, аз ин ҳисоб ба 
буҷети давлатӣ 77,4 млн. сомонӣ 
андозҳо ворид гардидааст. Шу-
мораи соҳибкорон нисбат ба 
ҳамин давраи соли гузашта 1561 
нафар ва ҷамъоварии андозҳо ба 
андозаи 8,8 млн. сомонӣ афзоиш 
ёфтааст. Маблағи пардохтшудаи 
андозҳо аз ҳисоби соҳибкорони 
инфиродӣ бо дарназардошти 
хоҷагиҳои деҳқонӣ 191,9 млн. 
сомониро ташкил дода, нисбат 
ба ҳамин давраи соли гузашта ба 
маблағи 24,3 млн. сомонӣ ё 14,5 
фоиз зиёд аст.

- Пайваста зиёд намудани 
шаклҳо ва беҳтар намудани сифа-
ти хизматрасонӣ ба шаҳрвандон 
ва андозсупорандагон яке аз 
самтҳои муҳими фаъолияти 
мақомоти андоз ба ҳисоб ме-
равад, - таъкид дошт сардори 
шӯъбаи хизматрасонӣ ба андоз-
супорандагони Раёсати андози 
вилояти Суғд Холис Исломид-
динов. - Солҳои охир мақомоти 
андоз кӯшиш намуда истодааст, 
ки бо мақсади сарфа намудани 
вақти андозсупорандагон тамоми 
хизматрасониҳои худро дар шак-
ли электронӣ, бе ҳозир шудани ан-
дозсупоранда ба мақомоти андоз 
ба роҳ монда, корҳои тавзеҳотию 
фаҳмондадиҳиро зиёд кунад. 

Дар хотимаи ҷаласа сардо-
ри раёсат Абдуқаюм Воҳидов 
зикр дошт, ки аз манбаъҳо ва 
захираҳои воқеан мавҷуда са-
маранок истифода карда, иҷрои 
нишондиҳандаҳои қисми даро-
мади Буҷети давлатӣ барои соли 
2020-ро таъмин намоем.

Тоҳирҷон ИСКАНДАРЗОДА, 
вилояти Суғд

Монеањо барои иљрои 
нишондињандањо

Аммо соли гузашта ба иллати иҷро на-
гардидани чанд намуди андоз, аз ҷумла 
андоз аз арзиши иловашуда, андоз аз да-
ромад, андоз аз захираҳои табиӣ ва андоз 
аз воситаҳои нақлиёт сифатнокии қисми 
даромади буҷет таъмин нагардида буд. 
Танҳо аз ҳисоби андоз аз арзиши илова-
шуда ба буҷети шаҳри Хоруғ 1837,7 ҳазор 
сомонӣ ворид нашуд. Ҳамчунин, дар ин 
давра нозиротҳои андоз дар ноҳияҳои Ванҷ 
ва Роштқалъа нақшаи ду намуди андоз, 
ноҳияҳои Рушону Шуғнон ва Мурғоб як 
намуди андозро пурра таъмин накарданд. 
Дар натиҷа, ба буҷет ба маблағи 4166,4 
ҳазор сомонӣ ворид нагардид. Дурусту 
дақиқ таҳия накардани нақшаи корӣ дар 
аввали сол, дар канор мондани манбаъҳои 

иловагии андоз, ба андозаи 30 фоиз коҳиш 
ёфтани суръати корҳои сохтмонӣ дар иншо-
оти бунёдшаванда, таҳия ва таҳлилу барра-
сии воқеии қисми даромади буҷет ва албат-
та хунукназарии кормандони нозиротҳои 
андоз нисбат ба вазифаву уҳдадариҳояшон 
ба сифатнок иҷро гардидани нақшаи андоз 
халал расонданд.

Афзоиш ёфтани бақияи қарзи андозҳо 
яке аз мушкилоти мақомоти андоз ба шу-
мор рафта, роҳбарияти мақомоти андозро 
ба ташвиш овардааст. То якуми январи соли 
равон дар миқёси вилоят бақияи қарзи 
андозҳо 2353,8 ҳазор сомониро ташкил до-
дааст. Барои кам кардан ва роҳ надодан ба 
афзоиши минбаъдаи бақияи қарзи андозҳо 
соли гузашта як қатор тадбирҳо андешида 

шуданд. Дар натиҷа, нисбат ба як соли 
пеш бақяи қарзи андозҳо ба маблағи 159,2 
ҳазор сомонӣ коҳиш ёфт ва аз ҳама муҳим, 
пеши роҳи тамоюли зиёдшавии он гирифта 
шуд. Дар давоми 12 моҳи соли гузашта 
бо мақсади баргардонидани 350,6 ҳазор 
сомонӣ  қарзи андозҳо се баҳси судӣ баргу-
зор гардида, аз ин ҳосб ба буҷет 105,4 ҳазор 
сомонӣ ворид карда шуд. Ғайр аз ин, барои 
сари вақт пардохт накардани қарзи андозҳо 
суратҳисобҳои бонкии 23 андозсупоранда, 
ки маблағи 4442,1 ҳазор сомониро дар бар 
мегирифт, аз амалиёт боздошт шуда, аз ин 
ҳисоб ба буҷет 2831,8 ҳазор сомонӣ ворид 
гардид. Барои иҷро накардани талаботи 
Кодекси андози ҷумҳурӣ нисбат ба 210 ан-
дозсупоранда ҷазои маъмурӣ татбиқ ва аз 
онҳо 276 ҳазор сомонӣ қарзи андоз ситонда 
шуда, ба буҷет ворид гардид. 

Дар вилоят корхонаҳое ҳастанд, ки 
бақияи қарзи андозҳояшон аз садҳо ҳазор 
сомонӣ гузаштааст. Ҳарчанд муҳлати бар-
гардондани бақияи қарз кайҳо гузашта 
бошад ҳам, вале ин корхонаҳо на танҳо 
қарзҳоро пурра пардохт намекунанд, 
балки дар фикри коҳиш додани он ҳам 
нестанд. Ба феҳристи қарздорони калон, 
қабл аз ҳама, ҶДММ “Хуҷаназар” (маблағи 

қарз 473,8 ҳазор сомонӣ), ҶДММ “Синд-
бод” (275.3 ҳазор сомонӣ), ҶСК “Телеком” 
(383,1 ҳазор сомонӣ),”ҶСШК “Нақлиёти 
барқсоз” (172 ҳазор сомонӣ), ИИ “Мат-
баа” (157,9 ҳазор сомонӣ), ҶСК “Агро-
инвестбонк” (138,3 ҳазор сомонӣ), ҶСК 
”Тоҷиксодиротбонк” (118,9 ҳазор сомонӣ) 
шомил мебошанд.

Чор сол пеш дар аксари нозиротҳои 
андози шаҳру ноҳияҳои вилоят ба ҷуз 
ноҳияҳои Мурғобу Ишкошим низоми 
нави коргузорӣ, яъне ба таври электронӣ 
барқарор кардани робита бо андозсупо-
рандагон роҳандозӣ гардид. Аммо то якуми 
январи соли равон аз 2 ҳазору 181 нафар 
соҳибкори инфродӣ танҳо 85 нафарашон 
ба таври электронӣ ҳисобот ва дигар 
санадҳоро ба нозиротҳои андоз пешниҳод 
мекунанд, ки ин рақам, воқеан, нигаронку-
нанда аст. Алъон ҳуҷҷату сандаҳои зарурии 
562 андозсупоранда барои пайваст шудан 
ба барномаи копютерӣ омода шудаанд ва 
дар рӯзҳои наздик ин андозсупорандагон 
низ тавассути шабакаи Интернет робитаро 
мустақиман бо нозиротҳои андоз ба роҳ 
мемонанд. 

Довари БОВАР,
ВМКБ

Баќияи ќарзњоро кам бояд кард!
Дар Вилояти Мухтори Кӯҳистони Бадахшон нақшаи андозҳо ва дигар 
пардохтҳои ҳатмӣ бо дарназардошти андози иҷтимоии ғайрибуҷетӣ ба 
андозаи 106,2% иҷро гардида, ба ҷои 127935,0 ҳазор сомонии нақшаи пеш-
бинишуда, ба буҷет 135810,9 ҳазор сомонӣ ворид гардидааст, ки нисбат ба 
нақшаи пешбинишуда 7875,8 ҳазор сомонӣ бештар мебошад. Дар муқоиса 
ба нақшаи як соли қаблӣ  маблағи ҷамъоваришуда 12088,2 ҳазор сомонӣ 
зиёд аст. Воридоти андозҳо ва пардохтҳои буҷети маҳаллиро низ нозиротҳои 
андози шаҳру ноҳияҳои вилоят ба андозаи 106% иҷро намуданд.

Пурра ба андозбандӣ қарор 
додани объектҳои ғайриманқул ва 
қитъаҳои замин яке аз манбаъҳои 
воридоти маблағи андоз ба буҷети 
давлатӣ ба ҳисоб меравад. Ба 
молу мулки ғайриманқул қитъаҳои 
замин – заминҳое, ки барои исти-
фода дода шудаанд ё амалан дар 
асоси ҳуҷҷатҳои тасдиқкунанда 
ё бе онҳо истифода мешаванд 
ва объектҳои ғайриманқул – 
биноҳо, иморатҳо ва молу мул-
ки дигари ба замин мустаҳкам 
насбгардида, яъне объектҳое, ки 
ҷойивазкуниашон бе расонидани 
зарари моддӣ ба онҳо ғайриимкон 
аст, дохил мешаванд.

Лозим ба ёдоварист, ки шурӯъ 
аз аввали соли 2014 дар мақомоти 
ҳудудии андоз бо мақсади ду-
руст ба роҳ мондани маъмури-
кунонии андозҳо аз молу мулки 
ғайриманқули шахсони воқеӣ 
ва ташкили махзани ягона оиди 
баҳисобгирии пурраи супоран-
дагони андозҳо аз молу мулк ва 
уҳдадории андозии соҳибмулкон 
барномаи алоҳидаи компютерӣ 
таҳия ва мавриди истифода қарор 
гирифтааст.

Бояд қайд намуд, ки барно-
маи мазкур имконият медиҳад 
рӯйхати соҳибмулкон бо суроғаи 
бақайдгирифташуда аз рӯи таъи-
ноти истифодабарӣ, маблағҳои 
ҳисобшуда ва пардохтшуда нисбат 
ба ҳар як соҳибмулк, аз рӯи кӯча, 
маҳалла, ноҳия ва шаҳр дар миқёси 
ҷумҳурӣ, изофапулӣ ва бақияи 
қарзи андозҳо, ҳисобкунии ҷарима 
ва фоизҳо барои сари вақт пар-
дохт накардани маблағи андозҳои 
ҳисобшуда омода гардад.

Дар Сарраёсати маъмури-
икунонии андози Кумитаи ан-
дози назди Ҳукумати Ҷумҳурии 
Тоҷикистон иттилоъ доданд, ки 
аз ҷониби мақомоти андоз бо 
мақсади баҳисобгирӣ ва пур-
ра ба андозбандӣ ҷалб наму-
дани объектҳои молу мулки 
ғайриманқул, қитъаҳои замини 
шахсони воқеӣ ва ҳуқуқӣ, ҷиҳати 
ташкили феҳристи ягонаи дав-
латии объектҳои молу мулки 
ғайриманқул, ҳуқуқҳо ба он ва 
ташкили шабакаи ягонаи электро-
нии мубодилаи маълумот миёни 
Кумитаи давлатии идораи замин 
ва геодезии Ҷумҳурии Тоҷикистон 
ва Кумитаи андози назди Ҳукумати 
Ҷумҳурии Тоҷикистон, Фармоиши 
муштарак «Оиди объектҳои молу 
мулки ғайриманқул, қитъаҳои 

замин ва воситаҳои нақлиёти 
шахсони ҳуқуқӣ ва воқеӣ» ба имзо 
расонида шудааст.

Дар натиҷаи гузаронидани аз-
навченкунии объектҳои молу мул-
ки шахсони воқеӣ фаъолияти 1,3 
млн. нафар ё 103 фоизи объектҳои 
молу мулк таҳти азнавбақайдгирӣ 
қарор дода шуда, дар ин давра 
маълумоти баҳисобгирифташудаи 
1,1 млн. нафар ё 91,0 фоиз ба мах-
зани маълумоти Кумитаи андоз 
ворид шудааст.

Чуноне ки аз натиҷаи барра-
сии фаъолияти мақомоти ҳудудии 
андоз дар ин самт бармеояд, дар 
рафти гузаронидани азнавченку-
нии объектҳои молу мулки шахсони 
воқеӣ дар 51800 ҳолат объекти дар 
қайди мақомоти андознабуда ё 
масоҳатҳои иловагӣ дар фаъолияти 
соҳибмулкон ошкор шудааст, ки 
масоҳати иловагии ошкоршуда аз 
ин ҳисоб, дар маҷмӯъ, ба маблағи 
32,4 млн. сомонӣ андозҳои иловагӣ 
ҳисоб ва дар рафти фаъолият пар-
дохти беш аз 30 млн. сомонии он 
ба буҷет таъмин гардидааст.

Тавре гуфта мешавад, мақсад 
аз гузаронидани чорабинии маз-
кур, пеш аз ҳама, бақайдгирии 
пурраи объектҳои молу мулк 
ва дарёфти манбаъҳои илова-
гии андозбандӣ ба ҳисоб раф-
та, раванди пурра ба барномаи 
компютерӣ ворид намудани 
обектҳои баҳисобгирифташуда 
идома дорад.

Бо мақсади иҷрои муқаррароти 
“Барномаи рушди маъмурикуно-
нии андоз”, ки бо қарори Ҳукумати 
Ҷумҳурии Тоҷикистон аз 3 июли 
соли 2014, №428 тасдиқ гардида-
аст, мубодилаи байниидоравии 
маълумот, ба танзим даровар-
дани Феҳристи ягонаи давлатии 
объектҳои молу мулки ғайриманқул 
ва ҳуқуқҳо ба он ва ҳамзамон, бо 
мақсади дуруст ба роҳ мондани на-
зорати ҳисоб ва пардохти андозҳо 
аз молу мулки ғайриманқул ва 
пурра ба андозбандӣ ҷалб кардани 
соҳибмулкон Кумитаи андоз бо 
Кумитаи давлатии идораи замин 
ва геодезӣ ҳамкориҳои судман-
дро ба роҳ монда, дар натиҷаи 
ин ҳамкориҳо ва мубодилаи ав-

томатикунонидашудаи маълумот, 
барномаи алоҳидаи компютерӣ 
таҳия ва мавриди истифода қарор 
дода шудааст. Барномаи мазкур 
ба мақомоти андоз имконият 
медиҳад, ки Феҳристи ягонаи дав-
латии молу мулки ғайриманқул ва 
ҳуқуқҳо ба он дар шакли электронӣ 
ташкил шуда, тамоми маълумот 
оид ба бақайдгирии молу мулки 
ғайриманқул ва ҳуқуқҳо ба он 
дар як махзан ҷамъоварӣ гардад 
ва ҳамарӯза дар реҷаи онлайн 
ба мақомоти андоз ворид карда 
шаванд.

Маълумоти воридшуда аз рӯи 
ҳар як шаҳру ноҳия дар алоҳидагӣ 
ташаккул ёфта, дар он бо мақсадҳои 
андозбандӣ оид ба рақами ка-
дастрии замин, ном ва насаби 
соҳибмулк, рақами мушаххаси ан-
дозсупоранда, суроғаи молу мулк, 
масоҳати он, аз ҷумла қитъаҳои 
замин ва заминҳои ёрирасон, 
таъиноти объекти молу мулк ва са-
наи бақайдгирӣ нишондиҳандаҳо 
ҷойгир шудаанд.

Д а р  1 1  м оҳ и  с ол и  2 0 1 9 
мақомоти ҳудудии андоз, дар 
асоси маълумоти аз КВД “Кор-
хонаи бақайдгирии молу мулки 
ғайриманқул” воридшуда, як қатор 
корҳоро ба анҷом расонидааст. Аз 
ҷумла, аз ҷониби мақомоти ҳудудии 
андоз зиёда аз 7800 адад объекти 
ғайриманқул бо масоҳати 847,7 
ҳазор метри мураббаъ, 8817 адад 

қитъаи замин бо масоҳати 710,0 
га, 622 адад объекти ғайриманқул 
аз ҳисоби бегонакунии объектҳо 
ва ба миқдори 197 адад хоҷагии 
деҳқонии инфиродӣ ба қайд ги-
рифта шуд ва мутаносибан аз ин 
ҳисоб ба маблағи 3,6 млн. сомонӣ 
андозҳо хисоб ва пардохти он ба 
буҷет тамин гардид.

Ҳамчунин, бо ҷорӣ гардидани 
хизматрасониҳо тавассути кортҳои 
пардохтии бонкӣ дар мақомоти ан-
доз ҷамъоварии маблағи андозҳо 
аз аҳолӣ дар ин самт беҳтар гардид 
ва тартиби мазкур барои сарфаи 
вақти кории андозсупорандагон 
мусоидат намуд.

Кумитаи андоз дар доираи 
чорабиниҳо оид ба вусъат бах-
шидан ба истифодаи кортҳои 
п а рд о х т и  б о н к ӣ  в а  т а ъ м и -
ни иҷрои муқаррароти қарори 
Ҳукумати Ҷумҳурии Тоҷикистон 
“Оид ба татбирҳои вусъат до-
дани ҳисоббарорбаркуниҳои 
ғайринақдӣ” аз 30 ноябри соли 
2018, №565 ҷиҳати коҳиш додани 
ҳаҷми пули нақдӣ дар муомилот 
сатҳи сифати хизматрасониҳои 
худро беҳтар карда, ҷамъоварии 
маблағи андозҳо, ҷарима, фоизҳо 
ва дигар пардохтҳои давлатиро аз 
аҳолӣ ба таври ғайринақдӣ тавас-
сути POS-терминалҳои пардохти 
бонкӣ ба роҳ мондааст.

Қобили қайд аст, ки маблағи 
андоз ва пардохтҳо аз шахсони 

воқеӣ ва ҳуқуқӣ бо истифода аз 
реҷаи онлайн аз лаҳзаи анҷом 
додани амалиёт ба ҳисобварақаи 
андозсупорандагон ворид гардида, 
барои ба мақомоти андоз ҳозир 
гардидани андозсупорандагон за-
рурат ба миён намеояд.

Ҳангоми анҷом додани амалиёт 
бо истифода аз воситаҳои пардохти 
бонкӣ, ба андозсупорандагон аз 
таҷҳизоти бонкӣ расид пешниҳод 
мешавад, ки дар он маълумот 
оид ба номи андозсупоранда, 
рақами мушаххаси андозсупоран-
да, суроғаи объекти молу мулк, 
рақами тартибии объект, намуди 
андози пардохтшаванда ва маъ-
лумот доир ба нозири андозе, ки 
мабалғи андозро қабул намудааст, 
дарҷ мешавад.

Ёдовар мешавем, ки воситаҳои 
пардохти электронӣ барои қабули 
маблағи андозҳо аз объектҳои 
молу мулк ва қитъаҳои замин 
пешбинӣ гардида, ҳамзамон маъ-
лумотро аз субъектҳои соҳибкорӣ 
доир ба қабули маблағи андозҳо 
дар шакли ғайринақдӣ бо реҷаи 
онлайн қабул мешавад ва маблағи 
ба хотираи таҷҳизот воридшуда ба 
таври автоматӣ ба ҳисобварақаи 
андозсупоранда ворид мегардад. 
Ғайр аз ин, таҷҳизоти мазкур имко-
нияти чопи нусхаи расиди пардохти 
бонкӣ, ҷустуҷӯи маълумот аз мах-
зани маълумоти Кумитаи андоз, 
муайян кардани маблағи бақияи 
қарз аз рӯи намуди андози дар як 
барномаи таҳияшавандаро дорад.

Бояд зикр намуд, ки ҳисоб 
кардани андози замин ва андоз 
аз объектҳои ғайриманқул бо 
роҳи зарб задани манбаи андоз 
ба меъёрҳои дахлдори андоз оид 
ба ҳар як объекти андозбандӣ 
алоҳида сурат мегирад. Андозсу-
порандагон метавонанд маблағи 
андоз аз объектҳои ғайриманқули 
худро ба таври сода тавассути 
ҳисобкунаки андоз дар сомонаи 
Кумитаи андоз ҳисоб намуда, бе 
ҳозир шудан ба мақомоти андоз, 
ба воситаи нуқтаҳои ваколатдори 
Бонки давлатии амонатгузории 
«Амонатбонк» онро пардохт ва 
расиди пардохтшударо, ҳамчун 
ҳуҷҷати тасдиқкунанда, бо худ 
нигоҳ доранд.

Вобаста ба ин, Кумитаи ан-
дози назди Ҳукумати Ҷумҳурии 
Тоҷикистон аз шаҳрвандон даъват 
ба амал меорад, ки дар ҳолати ба 
миён омадани нофаҳмӣ ҳангоми 
ҳисоб кардани андоз аз объектҳои 
ғайриманқул, метавонанд ба Бах-
ши иттилооти Кумитаи андоз бо 
истифода аз рақами содакарда-
шудаи телефонии “151”  муроҷиат 
намоянд.

Тоҳир ЧИЛАЕВ

табодули маълумот
ТашкилиКумитаи андози 

назди Ҳукумати 
Ҷумҳурии Тоҷикистон 
бо дастгирии 
Ҳукумати Ҷумҳурии 
Тоҷикистон дар дои-
раи “Барномаи давла-
тии рушд ва татбиқи 
технологияҳои 
иттилоотию 
коммуникатсионӣ 
дар Ҷумҳурии 
Тоҷикистон” 
хизматрасониҳои ху-
дро вусъат бахшида, 
дар ин самт як қатор 
чорабиниҳоро амалӣ 
намуда истодааст.

Forbes заявил, что санкции 
против «Северного 
потока-2» потеряли смысл

Американские санкции против 
газопровода «Северный поток-2» 
являются спорным вопросом из-за 
подписания соглашения о транзите 
газа между Россией и Украиной, 
пишет Forbes.

«Говорить европейцам не покупать российский 
газ, потому что это улучшает благосостояние Кремля, 

все равно что взять 10% украинской казны и сжечь ее 
в костре», – говорится в статье журнала.

По мнению автора статьи, подписание сделки 
является важным шагом для Киева, так как экономика 
Украины обрушилась после государственного пере-
ворота в 2014 году. Благодаря соглашению о транзите 
она многого добилась, поскольку в прошлом году 
налоги «Нафтогаза» составили 14% от бюджетных 
поступлений.

При этом, решение газового вопроса может быть 
началом решения конфликта на востоке Украины, 
что окажется победой для обеих сторон и может в 
конечном итоге отменить европейские санкции про-
тив России, добавляет издание.

Источник: https://rb.infox.sg

Акбар ҲАЛИМХОНОВ, 
сардори Маркази такмили 
ихтисоси Кумитаи андози 
назди Ҳукумати Ҷумҳурии 
Тоҷикистон:

Дар Паёми навбатии Пешвои 
миллат, Президенти Ҷумҳурии 
Тоҷикистон муҳтарам Эмомалӣ 
Р а ҳ м о н  б а  М а ҷ л и с и  Ол и и 
Ҷумҳурии Тоҷикистон ба тамоми 
самтҳои кишвар, аз ҷумла ба 
ҳолати кунунии иқтисодиёти он 
баҳои воқеӣ дода шуда, ҷиҳати 
ҳалли масъалаҳои андозӣ ва руш-
ди минбаъдаи соҳибкорӣ дастуру 
супоришҳо ироа карда шуд.

Аз ҷумла, ба масъулон да-
стур дода шуд, ки ҳангоми таҳияи 
лоиҳаи Кодекси андоз дар таҳрири 
нав барои ҳавасмандгардонии 
молистеҳсолкунандагони ватанӣ, 
содаву оммафаҳм гардонидани маъ-
мурикунонии андоз, ки он ба беҳтар 
гардидани фазои сармоягузорӣ ва  
рушду нумӯи соҳибкорӣ мусоидат 
менамояд, тадбирҳои муассиро 
роҳандозӣ намоянд. 

Хотиррасон мешавем, ки дар 
доираи барномаҳои ислоҳотии 
Ҳукумати Ҷумҳурии Тоҷикистон 
ҷиҳати ҳимояву  дастгирии 
соҳибкорӣ ва ҷалби сармоя дар 
Кодекси андози амалкунанда, 16 
маротиба тағйиру иловаҳо ворид 
карда шудааст. Инчунин, дар до-
ираи Нақша-чорабиниҳо оид ба 
иҷрои вазифаҳое, ки дар Паёми 
Президенти Ҷумҳурии Тоҷикистон 
аз 26 декабри соли 2018 зикр 
гардиданд, барои беҳтар гар-
донидани фазои соҳибкорӣ, 
сармоягузорӣ ва дастгирии 
истеҳсолкунандагони ватанӣ 
як қатор сабукиҳои андозиву 
гумрукӣ амалӣ карда шудаанд. 
Ҷиҳати ҳимоя ва дастгирии беш-
тари истеҳсолкунандагони ватанӣ 

Ҳукумати Ҷумҳурии Тоҷикистон 
аз 22 июни соли 2019 таҳти №327 
“Дар бораи Тартиби аз андоз 
аз арзиши иловашуда ва боҷи 
гумрукӣ озод намудани воридоти 
ашёи хом барои коркард ва ис-
тесоли маҳсулоти ниҳоӣ” қарори 
дахлдор қабул кард, ки он барои 
коркарди ниҳоии маҳсулот ва аф-
зоиши номгӯи истеҳсоли маҳсулот 
мусоидат намуд. 

П е ш в о и  м и л л а т  з и м н и 
ироаи Паём таъкид карданд, 
ки  “Ҳадафи мо аз такмили 
қонунгузорӣ, ки ба дастгирӣ ва 
рушди бахши хусусӣ, махсусан, 
истеҳсоли маҳсулоти ниҳоӣ 
равона гардидааст, ҷорӣ наму-
дани низоми дақиқи андозбандӣ, 
сода гардонидани расмиёти 
иҷозатдиҳиву иҷозатномадиҳӣ 
ва кам кардани шумораи онҳо, 
ба талаботи замони муосир 
мутобиқ намудани тартиби 
пешниҳоди хизматрасониҳои 
давлатӣ ва роҳандозии чораҳои 
ҳавасмандгардонӣ мебошад”.

Ҷиҳати иҷрои дастури Пре-
зиденти мамлакат аз ҷониби 
Кумитаи андози назди Ҳукумати 
Ҷумҳурии Тоҷикистон дар до-
ираи татбиқи Лоиҳаи ислоҳоти 
маъмурикунонии андоз доир ба 
талаботи замони муосир мутобиқ 
намудани тартиби пешниҳоди 
хизматрасониҳои давлатӣ танҳо 
дар давоми соли 2019 беш аз 40 
модули барномаи компютерии 
“Системаи муттаҳидаи иттилоо-
тии идоракунии андозҳо” ва 36 
номгӯи хизматрасонии электро-
ниро роҳандозӣ кардааст. 

Дар Паём қайд гардид, ки аз 
ҷониби Ҳукумати мамлакат танҳо 
дар се соли охир барои рушди 
бахшҳои афзалиятноки иқтисоди 
кишвар иловатан 30 намуди имти-
ёзу сабукиҳо ҷорӣ карда шуданд, 

ки маблағи умумии онҳо беш аз 
15 миллиард сомониро ташкил 
медиҳанд. Имтиёзҳои мазкур, 
асосан, барои тараққӣ додани 
соҳаҳои саноат, сайёҳӣ, энергети-
ка, кишоварзӣ, парандапарварӣ, 
м о ҳ и п а р в а р ӣ ,  и с т и ф о д а и 
сарватҳои зеризаминӣ, сохтмон, 
инноватсия, дорусозӣ ва ғайраҳо 
равона гардида буданд.  

Воқеан ҳам, Паёми Роҳбари 
давлат ҳамчун санади муҳими 
стратегӣ барои беҳтар намудани 
фазои сармоягузорӣ, истифодаи са-
мараноки захираҳои истеҳсолӣ, аф-
зоиши номгӯи истеҳсоли маҳсулоти 
ватанӣ, баланд бардоштани сатҳи 
рақобатпазирии истеҳсолкунандаи 
ватанӣ дар сатҳи байналмилалӣ 
ва иқтидори содиротии мамлакат 
ва ба вуҷуд овардани ҷойҳои нави 
корӣ заминаи мусоидро фароҳам 
хоҳад овард.

Собирҷон ВАЗИРОВ, 
сардори бахши рушди 
маъмурикунонии андози 
Кумитаи андози назди 
Ҳукумати Ҷумҳурии 
Тоҷикистон

Д а р  П а ём и  П р е з и де н т и 
Ҷумҳурии Тоҷикистон ба Маҷлиси 
Олии мамлакат рушди самтҳои 
асосии иқтисодию иҷтимоии 
кишвар барои ҳафт соли охир 
арзёбӣ гардида, ҷиҳати боз ҳам 
беҳтар кардани  соҳаҳои гуногуни 
кишвар, аз ҷумла фароҳам овар-
дани фазои мусоиди соҳибкорию 
сармоягузорӣ дастур дода шуд. 
Ҳамчунин таъкид шуд, ки ҳангоми 
таҳияи лоиҳаи Кодекси андоз 
дар таҳрири нав ҳавасмандсозии 
истеҳсолкунандагони ватанӣ, боз 
ҳам содаву оммафаҳм гардони-
дани маъмурикунонии андоз ва 

беҳтар кардани фазои сармоягу-
зориро пешбинӣ намоянд. 

Бо мақсади боз ҳам беҳтар 
намудани маъмурикунонии андоз 
Барномаи нави рушди маъму-
рикунонии андоз барои солҳои 
2020-2025 таҳия гардидааст, ки  
мақсади асосии он идома до-
дани ислоҳоти андоз аз ҷумла 
муқаррароти қонунгузории ан-
доз ва беҳтар кардани фазои 
сармоягузорӣ ба ҳисоб меравад.

Воқеан, имрӯз ҳар як шахси 
ватандору ватандӯст зери таас-
суроти нуктаҳои Паёми Пешвои 
миллат  қарор дорад, зеро Паёми 
имсола, мисли ҳамеша фарогири 
муҳимтарин масъалаҳои ҷомеа 
буда, дурнамои рушди кишварро 
дар тамоми самтҳо муайян месо-
зад. Бо итминони комил метавон 
гуфт, ки тамоми дастуру супоришҳо 
ва роҳнамоиҳои  Паёми Роҳбари 
давлат аз ҷониби аҳли ҷомеаи 
кишвар самимона пуштибонӣ 
ёфта, ҳамчун барномаи амали 
бунёдкорӣ татбиқ мегарданд.

Президенти кишвар дар 
интиҳои Паём бисёр сухано-
ни ҳикматомез гуфтанд, ки он 
бояд барои ҳар нафар дастура-
мали фаъолият бошад. Зимни 
хулосаи Паём Пешвои миллат 
чунин иброз доштанд: “Ман ба 
қудрати созандаву офарандаи 
мардуми сарбаланди тоҷик 
эътимод дорам ва як нуктаро 
дилпурона изҳор менамоям: мо 
ҳамаи иқтидору имкониятҳоро 
дорем, ки раванди ободкори-
ву созандагиро беш аз пеш 
густариш бахшем, барои ра-
сидан ба ҳадафҳои миллиамон 
кӯшишу ғайрати бештар намо-
ем, бо сарҷамъиву муттаҳидӣ 
камбудиҳои мавҷударо бар-
тараф кунем, рушди устувору 
босуботи кишвари азизамонро 

таъмин созем ва рӯзгори ҳар 
як хонадони Тоҷикистонро аз 
имрӯза беҳтар гардонем”.

Назира САИДОВА, 
омӯзгор:

-  Сарвари давлат  зимни 
суханронӣ дар Паём ба Маҷлиси 
Олӣ баланд бардоштани сатҳу 
сифати таълимро дар муассисаҳои  
таълимии кишвар яке аз вазифаҳои 
асосии соҳаи маориф баҳогузорӣ 
намуданд. Дар ин замина, масъ-
улони соҳаи маорифи кишвар, аз 
ҷумла роҳбарони тамоми зинаҳои 
муассисаҳои таълимиро вази-
фадор намуданд, ки ҷиҳати таъ-
мини муассисаҳои таълимӣ бо 
омӯзгорони баландихтисос ва ба-
ланд бардоштани сифати таҳсилот 
ч о р а ҳо и  з а ру р ӣ  а н де ш а н д . 
Бешубҳа, чунин масъалагузории 
Роҳбари давлат муҳтарам Эмомалӣ 
Раҳмон аз омӯзгорон масъулияти 
ҳарчи бештарро дар кори таълиму 
тарбия тақозо менамояд.

П р е з и д е н т и  м а м л а к а т 
роҳбарону кормандони соҳаи 
маорифро вазифадор карданд, 
ки дар баробари дастгириҳои 
давлат ва афроди ватандӯст сатҳу 
сифати таълимро дар ҳар як му-
ассисаи таълимӣ, сарфи назар 
аз шакли моликияти онҳо, дар 
ҳамаи зинаҳои таҳсилот баланд 
бардоранд. Инчунин, назорати 
азхудкунии донишҳои замонави-
ро пурзӯр гардонида, наврасону 
ҷавононро ба мутолиаи китобҳои 
бадеиву илмӣ ташвиқ кунанд, 
қобилияти эҷодии онҳоро тақвият 
бахшанд ва ба таълими фанҳои 
табиатшиносӣ, дақиқ ва риёзӣ 
таваҷҷуҳи бештар зоҳир намоянд.

П р е з и д е н т и  м а м л а к а т 
муҳтарам Эмомалӣ Раҳмон 
таъкид карданд, ки “таъри-
хи пурифтихори халқи тоҷик 
мактаби бузурги худшиносӣ 
мебошад ва мо вазифадорем, 
ки ба он арҷ гузорем, саҳифаҳои 
дурахшони қаҳрамониву ди-
ловарии гузаштагони худро 
омӯзем ва онро ҳамчун асоси 
ғояи ватандӯстиву садоқат ба 
Ватан ташвиқ намоем”.

Пешвои миллат муҳтарам 
Эмомалӣ Раҳмон ба Ҳукумати 
мамлакат супориш доданд, ки 
бо мақсади омӯзиши амиқи таъ-
рихи пурифтихори халқи тоҷик 
шоҳасари Бобоҷон Ғафуров кито-
би “Тоҷикон”-ро аз ҳисоби Фонди 
Президенти Ҷумҳурии Тоҷикистон 
чоп карда, то ҷашни 30 — солагии 
Истиқлолияти давлатӣ аз номи 
Роҳбари давлат ба ҳар як оилаи 
кишвар туҳфа намояд.

М. УСМОНОВА,
корманди бахши ВАО-и Кумитаи 

андози назди Ҳукумати 
 Ҷумҳурии Тоҷикистон

Мазмуну моҳияти Паёми имсолаи Президенти ҷумҳурӣ 
саршор аз дастовардҳои бузургу созанда дар самти рушду 

нумӯи давлат ва таҳкими суботу оромии ҷомеа буда, 
шаҳодати он аст, ки давлат ва миллати тамаддунсози 

тоҷик дар ҳалли масъалаҳои муҳими ҷомеаи башар ва 
таъмини амнияту оромии минтақа нақши босазо дорад.

Имрӯзҳо мардуми Тоҷикистон зери таассуроти Паёми 
Пешвои миллат қарор доранд. Инак андешаи одамони до-

рои касбу кори гуногун перомуни Паёми Президент:

Њадафњои созанда

«Генпрокурор поручил Высшей прокура-
туре госбезопасности расследовать дело по 
факту задержания главы налоговой службы 
при получении им денежных средств в каче-
стве взятки», - говорится в сообщении.

По данным египетской прокуратуры, 
следствие располагает записями телефонных 
разговоров и встреч подозреваемого, на ко-
торых шла речь о взятках.

Абдель Азым руководил 
налоговой службой Египта 
больше года. Глава Минфина 
уже поручил его заместителю 
Реде Абдель Кадеру исполнять 
обязанности руководителя на-
логовой службы.

В последнее время египетские власти пы-
таются значительно улучшить собираемость 

налогов. В частности, были 
приняты меры по ужесточе-
нию наказания за уклонение 
от уплаты налогов, а также 
проведена кампания в СМИ с 
цель стимулировать граждан 
избегать нарушения налого-

вого законодательства.
Источник: https://infox.sg

НАЛОГИ ЗА РУБЕЖОМ

В Египте задержали главу налоговой службы по подозрению в коррупции
Глава налоговой службы Егип-
та Абель Азым Хуссейн Абдель 
Азым задержан по подозрению 
в получении взяток, с ним про-
водятся следственные меропри-
ятия, говорится в сообщении ге-
неральной прокуратуры Египта.

Ҷумахон ПАЛАВОНОВ, 
мутахассиси пешбари 
бахши бақайдгирии 
Нозироти андоз дар 
ноҳияи Восеъ: 

- Кормандони Нозироти 
андоз дар ноҳияи Восеъ Па-
ёми навбатии Асосогузори 
сулҳу ваҳдати миллӣ - Пешвои 
миллат, Президенти Ҷумҳурии 
Тоҷикистон, муҳтарам Эмомалӣ 
Раҳмонро бо як руҳияи болида 
ва ҳисси ватандустӣ тамошо 
намуданд. Бояд қайд намуд, ки 
дар ин Паём самтҳои гуногуни 
хоҷагии халқ мавриди таҳлилу 
баррасӣ қарор гирифт. 

Пешвои миллат, муҳтарам 
Эмомалӣ Раҳмон соли 2019 - 
ро барои мардуми сарбаланди 
Тоҷикистон соли хотирмон 
ва воқеан ҳам таърихӣ ун-
вон карда, қайд намуданд, 
ки «Ба кор андохтани агре-
гати дуюми Неругоҳи барқи 
обии «Роғун», яъне иншооти 
тақдирсози аср ва ояндаи ду-
рахшони Тоҷикистон, ки ба ша-
рофати он орзуи чандинсолаи 
мардуми шарифу заҳматқарини 
тоҷик амалӣ гардид, ибтидои 
гардиши куллӣ дар таърихи 
Тоҷикистони соҳибистиқлол 
ва як қадами устувору бузурги 
кишвари мо дар самти раси-
дан ба ҳадафи якуми стра-
тегии миллӣ - истиқлолияти 
энергетикӣ ба ҳисоб меравад». 
Кормандони Нозироти андоз 
дар ноҳияи Восеъ Паёми Пеш-
вои миллат, муҳтарам Эмомалӣ 
Раҳмонро ҳуҷҷати рӯимизии 
худ дониста, кӯшиш ба харҷ 
медиҳанд, ки ҷамъоварӣ ва во-
риди буҷет сохтани андозҳоро 
иҷро намуда, дар ғанӣ гарди-
дани буҷетӣ мамлакат саҳми 
арзандаи худро гузоранд.  

Аҳмадхон ДӮСТОВ, 
сартабиби Беморхонаи 
марказии ноҳияи 
Шамсиддин Шоҳин: 

- Кормандони Беморхо-
наи марказии ноҳияи Шам-
сиддин Шоҳин Паёми навба-
тии Пешвои миллат, Прези-
денти Ҷумҳурии Тоҷикистон 
муҳтарам Эмомалӣ Раҳмон 
ба Маҷлиси Олии мамлакат 
хуб истиқбол карданд. Бои-
си ифтихор ва шарафмандӣ 
аст, ки дар баробари дигар 
самтҳои хоҷагии халқи мам-

лакат соҳаи тандурустӣ зери 
таваҷҷуҳи ҳамешагии давлату 
Ҳукумати кишвар қарор до-
рад. Роҳбари давлат ҳамеша 
ба соҳаи тандурустӣ таваҷҷуҳи 
хоса зоҳир мекунанд. Воба-
ста ба ин, Пешвои миллат 
чунин зикр карданд: «Мо ба 
соҳаи тандурустӣ ва ҳифзи 
иҷтимоии аҳолӣ низ диққати 
махсус дода, тайи як сол садҳо 
иншооти тандурустӣ, аз ҷумла 
беморхонаҳои замонавӣ, 
м а р к а з ҳ о и  с а л о м а т и в у 
бунгоҳҳои тиббиро бунёд ва 
мавриди истифода қарор до-
дем. Бо ин роҳ инфрасохтори 
ин соҳаи муҳими иҷтимоӣ, 
махсусан, дар деҳоти кишвар 
ва сифати хизматрасониҳо ба 
куллӣ тағйир ёфта истодааст». 

Бо итминони комил гуфта 
метавонем, ки тамоми тавсияҳо 
ва нишондодҳои Пешвои мил-
лат, муҳтарам Эмомалӣ Раҳмон 
аз тарафи аҳли ҷомеаи мамла-
кат пуштибонӣ ёфта, ҳамчун 
барномаи амали созандагӣ 
баҳри шароити зиндагии арзан-
да дар амал татбиқ мегардад. 

Алишер ИСОЕВ, 
мудири шуъбаи маорифи 
ноҳияи Мир Сайид Алии 
Ҳамадонӣ: 

-  М у с а л л а м  а с т ,  к и 
ҳамасола дар Паёми Прези-
денти Ҷумҳурии Тоҷикистон, 
муҳтарам Эмомалӣ Раҳмон 
ба Маҷлиси Олии мамлакат 
масъалаҳои вобаста ба самтҳои 
асосии сиёсати дохилӣ ва 
хориҷии Ҷумҳурии Тоҷикистон 
баррасӣ гардида, нақшаҳо 
барои солҳои оянда пешбинӣ 
мегардад.

П р е з и д е н т и  к и ш в а р , 
муҳтарам Эмомалӣ Раҳмон 
дар Паёми худ, махсусан, дар 
бораи забономӯзии хонанда-
гони муассисаҳои таълимӣ, 
донишҷӯёни муассисаҳои 
таҳсилоти олӣ ва миёнаи 
касбӣ хуб қайд намуданд: «Мо 
бояд забони шево ва шоиро-
наи тоҷикиро мисли модар 
ва Ватани худ дӯст дорем ва 
онро ҳамчун гавҳари бебаҳои 
ҳастиамон ҳифз кунем… Аз 
ин рӯ, ҳар як фарди бедордил 
бояд барои ғанӣ гардидани 
забони модарӣ ва омӯхтани 
забонҳои хориҷӣ кӯшиш кунад, 
ба мутолиаи китоб диққати 
аввалиндараҷа диҳад ва ҷиҳати 

баланд бардоштани маърифат-
нокии худ саъю талош намояд». 

Муҳимтарин ҷанбаи Паём 
барои маорифчиён, хусусан, 
мардуми сарбаланди тоҷик 
он буд, ки Пешвои миллат, 
муҳтарам Эмомалӣ Раҳмон 
иброз намуданд: «Вобаста ба 
ин, пешниҳод менамоям, ки 
ба хотири боз ҳам беҳтар ба 
роҳ мондани омӯзиши илмҳои 
табиатшиносӣ, дақиқ ва риёзӣ, 
инчунин, барои тавсеаи тафак-
кури техникии насли наврас 
соли 2020 - 2040 «Бистсолаи 
омӯзиш ва рушди фанҳои 
табиатшиносӣ, дақиқ ва риёзӣ 
дар соҳаи илму маориф» эъ-
лон карда шаванд». 

Шуъбаи маорифи ноҳия ба 
бозомӯзии омӯзгорон диққати 
зарури дода, дар ин давра 283 
нафар омӯзгорро ба кӯрсҳои 
такмили ихтисос равон наму-
данд. Ҳамчунин 21 нафар хо-
нанда аз ҷумла, 11 духтар ва 10 
писар тибқи квотаи президентӣ 
ба донишгоҳу донишкадаҳои 
олии мамлакат дохил шуданд.    

Парвиз ШАРИФОВ, 
сармутахассиси гурӯҳи 
хизматрасонӣ ба шахсони 
ҳуқуқии Нозироти андоз 
дар шаҳри Кӯлоб:

- Мо, кормандони Нози-
роти андоз дар шаҳри Кӯлоб 
дар баробари дигар ташкило-
ту муассисаҳо Паёми навба-
тии Асосгузори сулҳу ваҳдати 
миллӣ-Пешвои миллат, Пре-
зиденти Ҷумҳурии Тоҷикистон, 
муҳтарам Эмомалӣ Раҳмонро 
ба Маҷлиси Олӣ бошавқ тамо-
шо кардем. Пешвои миллат, 
муҳтарам Эмомалӣ Раҳмон 
дар оғози Паём чунин иброз 
доштанд: «Соле, ки сипарӣ 
шуда истодааст, дар таърихи 
Тоҷикистони соҳибистиқлол 
бо дастоварду пешравиҳои 
ноилшудаи халқамон ба си-
фати боз як соли бобарор сабт 
мегардад». 

Воқеан, имрӯз сатҳу сифа-
ти зиндагии мардуми тоҷик 
хубтар шуда, истодааст. Пре-
зиденти мамлакат муҳтарам 
Эмомалӣ Раҳмон дар Паёми 
имсола таъкид доштанд, ки 
ҳадафи Ҳукумат бояд барои 
беҳбуди ҳаёти сокинон равона 
карда шавад ва яке аз роҳҳои 
ҳалли ин бунёди корхонаҳои 
саноатӣ, вусъат бахшидани 
соҳибкорӣ ва фароҳам овар-
дани ҷойи кор мебошад. Итми-
нони комил дорем, ки сокни-
нони сарбаланди Тоҷикистон, 
хусусан соҳибкорон, бо ис-
тифода аз ин имкониятҳои 
фароҳамсохтаи Ҳукумат дар 
бунёди корхонаҳои саноатӣ 
саҳмгузор мешаванд. 

Исломи РАҶАБАЛӢ

Роњнамои  
мардуми кишвар

Паёми навбатии Асосгузори сулҳу ваҳдати 
миллӣ - Пешвои миллат, Президенти Ҷумҳурии 
Тоҷикистон, муҳтарам Эмомалӣ Раҳмон ба 
Маҷлиси Олии мамлакат ироа гардид, мардуми 
Тоҷикистонро хеле рӯҳбаланд намуд. Вобаста ба 
ин, андешаҳои чанд тан аз кормандони соҳаҳои 
гуногунро манзури хонандагон мегардонем:  

Кормандони Нозироти ан-
доз дар ноҳияи Фархор дар 
асоси дастуру супоришҳои 
Ҳукумати Ҷумҳурии 
Тоҷикистон ва Кумитаи 
андози назди Ҳукумати 
Ҷумҳурии Тоҷикистон 
фаъолият карда, соли 2019 
– ро бо натиҷаҳои назаррас 
ҷамъбаст намуданд. 

Тавре сардори Нозироти андо-
зи ноҳия Назирмад Раҳимзода ит-
тилоъ дод, дар ин давра нақшаро 
ба андозаи 100,1 фоиз таъмин 
карда, ба ҷойи 40 миллиону 658 
ҳазору 503 сомонӣ ба буҷети 
давлатӣ 40 миллиону 686098 
сомонӣ ворид намудаанд, ки 
нисбати нақшаи пешбинишуда 27 
ҳазору 595 сомонӣ зиёд аст. 

Дар соли 2019 кормандони 
нозироти андози ноҳия ба 1221 
нафар андозсупорандаи қарздор 
ба маблағи 11 миллиону 849,2 
ҳазор сомонӣ огоҳинома ирсол 
кардаанд, ки аз ин ҳисоб ба 
буҷети давлатӣ 8 миллиону 681,7 
ҳазор сомонӣ маблағ ворид шу-
дааст. Дар ин давра, 108 ҳолати 
ҳуқуқвайронкунии андозсупо-
рандагон ба маблағи 201,8 ҳазор 
сомонӣ аз тарафи кормандони 
андози ноҳияи Фархор ошкор ва 
аз ин маблағ 140 ҳазор сомонӣ ба 
буҷет ворид гардидааст.  

Н а з и р м а д  Р а ҳ и м з о д а , 
ҳамчунин, изҳор дошт, ки дар 
ин давра бо андозсупорандагон 
дар ҷамоатҳои деҳот, марказҳои 
савдою хизматрасониҳо 32 ма-
ротиба семинар машварат ва 
оид ба муқаррарот ва моҳияти 
Коде кс и  а н до з и  Ҷум ҳ у р и и 
Тоҷикистон ва дигар санадҳои 
меъёрии ҳуқуқии соҳаи андоз, 
хизматрасониҳои мақомоти ан-
доз, моҳияти корҳои назоратӣ, 
ма съ а л аҳои  а л оқа ма нд б а 
бақайдгирӣ ва инчунин, ди-
гар масъалаҳои алоқаманд ба 
фаъолияти мақомоти андоз 
корҳои фаҳмондадиҳӣ ба роҳ 
монда шуд. Натиҷаи ин аст, ки 
соли 2019 иҷрои нақшаи андоз 
ва дигар пардохтҳои ҳатмӣ сари 
вақт таъмин гардид.   

Зикр кардан ба маврид аст, 
ки танҳо дар соли 2019 аз тара-
фи мақомоти андоз дар ноҳияи 
Фархор дар фаъолияти 113 на-
фар андозсупоранда назорати 
камералӣ гузаронида шудааст, ки 
дар натиҷа ба маблағи 1 миллио-
ну 623,2 ҳазор сомонӣ кам ҳисоб 
кардан ва пинҳонкунии андозҳо 
ошкор шудааст. Маблағи 777,4 
ҳазор сомонӣ аз ҳисоби ҳақдорӣ 
пушонида шуда, 845,8 ҳазор со-
монии дигар ба буҷет таъмин 
гардидааст.

Исломи РАҶАБАЛӢ,
шаҳри Кӯлоб

(Аввалаш дар шумораҳои гузашта)
Ҳар бор, ки шумо дар бораи чизҳои бузург орзу кунед, ҳамон 

қадар худбаҳодиҳии шахсии худро баландтар, эҳсоси эътибори 
шахсии худро мустаҳкамтар карда, мусоидат менамоед, ки ба худ 
бештар писанд бошед ва ва худро бештар эҳтиром кунед.

Ин гуна ормонҳо тафаккури шуморо дар бораи худ беҳтар ва 
сатҳи бовари шуморо ба худ зиёдтар мекунанд ва ба афзоиши 
эҳтироми шахсӣ, инчунин, эҳсоси эътибори ботинӣ ва хушбахтӣ 
мебаранд. Дар орзуҳои бузург чизе нуҳуфтааст, ки ба мо болу пар 
бахшида, водор месозанд, ки барои амалӣ шудани онҳо кӯшиш 
намоем ва аз пештара дида беҳтару хубтар бошем.

«Он чӣ чиз аст, ки ман бояд дар хусуси он орзу кунам ва донам, 
ки ноком намегардам?». Ин саволест, ки мо бояд ҳамеша ба худ 
диҳем ва посухи аниқу мушаххасе ба он дода тавонем. Сарфи назар 
аз он ки кӯшиши шумо ба куҷо нигаронида шудааст, онро дар коғаз 
нависед ва тасаввур кунед, ки аллакай, ба ин мақсади наҷиб раси-
даед. Акнун ба он замоне ки, шумо имрӯз қарор доред, нигаред. 
Шумо бояд чӣ корҳоро анҷом диҳед, то ба он ҷое, мехоҳед бира-
сед?, Чӣ иқдомеро бояд пеша намоед?, Чиҳоро дар ҳаёти шумо 
тағйир додан зарур аст?, Аз чӣ бояд шурӯъ намоед ва аз чӣ бояд 
даст кашед?, Агар ҳаёти шумо аз ҳама ҷиҳат беҳтарин мебуд, вай 
чӣ гуна ба назар мерасид?. Сарфи назар аз камбудиҳои ҷойдошта 
худи ҳамин рӯз қадами аввалинро ба сӯи ҳадафи худ гузоред.

Дар бораи чизҳои бузург орзу намудан нуқтаи ибтидоии ра-
сидан ба мақсад, яъне мустақилияти молиявӣ мебошад. Яке аз 
сабабҳои асосии ба муваффақияти молиявӣ нарасидани баъзеҳо 
дар он аст, ки онҳо фикр намекунанд, ки қодиранд масъалаҳоеро 
ҳал намоянд ва ҳатто кӯшиш ҳам намекунанд, ки худро дар ин 
ҷодда маротибае санҷанд.

МАШҚИ АМАЛӢ
Рӯйхати ҳамаи он чиро, ки шумо мехостед анҷом диҳед ё 
кӯшиш мекардед, ки иҷро намоед, тартиб диҳед. Сипас, 
барои амали мушаххасе қарор қабул намуда, онро фавран 
ба анҷом расонед…

Таҳияи  
Ширинмоҳи МУҲАММАДӢ

Асрори муваффаќияти 
миллионерњо

Љамъбасти 
бомуваффаќият 

ЉОМЕА

КОРҲОИ НАЗОРАТӢ

Атрофи ин масъала Асосгузори сулҳу 
ваҳдати миллӣ-Пешвои миллат, Прези-
денти Ҷумҳурии Тоҷикистон, муҳтарам 
Эмомалӣ Раҳмон низ зимни мулоқот бо 
кормандони мақомоти андозу молия, 
гумрук, сармоягузорӣ ва бонкҳои киш-
вар таъкид намуда буданд: “Масъулинро 
зарур аст якҷо бо мақомоти иҷроияи 
маҳаллии ҳокимияти давлатии вилоятҳо 
ва шаҳру ноҳияҳо фаъолияти худро дар 
самти такмил додани раванди таҳлили 
имкониятҳои мавҷудаи минтақаҳо ва 
корхонаҳои фаъолияткунанда, ояндаби-
нии манбаъҳои воқеии андоз, пешгирӣ 
кардани афзоиши бақияи қарзи андозҳо, 
ҷорӣ намудани технологияҳои рақамӣ ва 
ба ин васила кам кардани таъсири омили 
инсонӣ, бештар ва беҳтар ба роҳ мондани 
корҳои тавзеҳотиву фаҳмондадиҳӣ бо 
андозсупорандагонро ба таври доимӣ 
тақвият бахшанд”.

Маҳз бо ҳамин мақсад мақомоти 
ҳудудии андоз барои беҳтар намудани 

сатҳ ва сифати корҳои назоратӣ бо исти-
фода аз маълумоти барномаҳои системаи 
иттилоотии андоз, гузаронидани корҳои 
таҳлилӣ  ва ба андозсупорандагон бо роҳи 
ирсоли огоҳинома додани имконияти 
мустақилона барои бартараф намуда-
ни камбудиҳои дар эъломияҳои андоз 
ҷойдошта ва дар ин замина давра ба дав-
ра маҳдуд намудани шумораи санҷишҳои 
андоз, сари вақт руёндани бақияпулиҳои 
андоз аз ҳисоби корҳои назоратӣ ва пеш-
гирии қонунвайронкуниҳои андоз пай-
васта корҳои назоративу фаҳмондадиҳӣ 
мегузаронанд. 

Гузаронидани назорати камералӣ 
дар фаъолияти ҶДММ “Панҷруд ком-
пания,”  воқеъ дар шаҳри Ваҳдат, 
мисоли равшани гуфтаҳои болост. 
Ин ҷамъият мутобиқи муқаррароти 
боби 43 моддаи 290 Кодекси андози 
Ҷумҳурии Тоҷикистон дар низоми 
умумии андозбандӣ фаъолият дошта, 
ҳамчун андозсупоранда дар Нозироти 

андоз дар шаҳри Ваҳдат ба қайд гирифта 
шудааст ва тибқи иқтибос ба истеҳсол 
ва фурӯши хишт машғул аст. Омӯзиш ва 
таҳлили фаъолияти корхона шубҳаи му-
тахассисони мақомоти ҳудудии андозро 
бобати зиёд будани манбаи андозбан-
дишаванда, ҳамчунин, пардохти ноки-
фояи маблағҳои андоз ва ҷой доштани 
камбудиҳо дар ҳисоботи андозӣ ба миён 
оварда, водор сохт, ки дар ин сам корҳои 
назоратиро нисбати корхонаи номбурда 
такмил диҳанд. Дар натиҷаи омӯзиш 
ва таҳлили эъломияҳои (ҳисоботи) ба 
мақомоти андоз пешниҳоднамудаи 
ширкат маълум шуд, ки корхона ҳангоми 
таҳия ва пешниҳоди эъломияҳои ан-
д о з  д а р  ҳ и с о б о т  ҳ а ҷ м и  к о р ҳ о и 
анҷомдодашударо кам нишон дода, бо 
мақсади пинҳон намудани маблағҳои 
андоз ба камбудиҳо роҳ додааст. Тибқи 
талаботи Кодекси андоз ва баррасии 
дурустии маълумоти дастрасгардида 
муайян гардид, ки ҶДММ “Панҷруд 
компания” дар шаҳри Ваҳдат дар 
давраҳои аз 1 апрели соли 2019 то 1 ок-
тябри соли 2019 мутобиқи эъломияҳои 
пешниҳоднамудааш даромади умумии 
хешро 443015 сомонӣ нишон додааст, 
ки ин ба ҳисоби миёна дар як моҳ 72169 
сомониро ташкил медиҳад. Мувофиқи 
маълумоти асл, даромади андозсу-
поранда дар як моҳ 95000 сомониро 
ташкил медиҳад, ки дар эъломияҳои 
ҳармоҳаи андоз онро ба маблағи  22831 

сомонӣ кам нишон додааст. Дар маҷмӯъ, 
ин маблағ дар давраи ҳисоботӣ 136986 
сомониро ташкил додааст, ки аз ин ан-
доз аз арзиши иловашуда 20896 сомонӣ, 
роялтӣ барои истихроҷ ба маблағи 6965 
сомонӣ, андоз аз фоида 1161 сомонӣ ва 
андоз аз истифодабарандагони роҳҳои 
автомобилгард 813 сомонӣ, дар маҷмуъ 
29835 сомонӣ андозҳо ҳисоб гардида-
аст. Ҳамин тариқ назорати камералӣ дар 
фаъолияти ҶДММ “Панҷруд компания” 
ба маблағи 29835 сомонӣ андозҳои ило-
вагиро ҳисоб намуд. Маблағи номбурда 
ба буҷа пардохт шудааст.

Таҳлил, ҳамчунин, муайян кардааст, 
ки ҶДММ “Панҷруд компания” дар 
давраи ҳисоботӣ мутобиқи эъломияҳои 
пешниҳоднамудааш андози иҷтимоиро 
ба маблағи 43422 сомонӣ ва андоз аз 
даромадро 20752 сомонӣ нишон додааст, 
ки фонди музди меҳнат 173700 сомониро 
ташкил намудааст. Маълум гардид, ки муз-
ди меҳнати миёнаи ҳар як коргари кироя 
1072 сомониро ташкил медиҳад. Тибқи 
моддаи 37 Кодекси андози Ҷумҳурии 
Тоҷикистон Нозироти андоз дар шаҳри 
Ваҳдат ҶДММ “Панҷруд компания”-ро 
уҳдадор намуд, ки барои мустақилона 
ислоҳ намудани камбудиҳои ҷойдошта 
ва таъмини ҳамаҷонибаи уҳдадориҳои 
андозӣ ба мақомоти ҳудудии андоз 
тавзеҳот ва ҳуҷҷатҳои дигари заруриро 
дар муҳлатҳои муайян пешниҳод кунад ва 
оид ба пурра пардохт намудани маблағи 
андозҳо ба буҷети давлатӣ чораҳои таъ-
хирнопазир андешад.

Дар робита ба ин, кормандони 
Нозироти андоз дар шаҳри Ваҳдатро 
зарур аст, ки баҳри аз байн бурдани 
қонунвайронкуниҳои андоз чораҳои 
таъсиррасониро бештар роҳандозӣ на-
моянд ва корҳои фаҳмондадиҳиро миёни 
андозсупорандагон ҷиддӣ ба роҳ монанд.

Муҳаммадӣ ТАБАРЗОДА

А с о с г у з о р и  с у л ҳ у 
ваҳдати миллӣ – Пеш-
вои миллат, Президенти 
Ҷумҳурии Тоҷикистон, 
муҳтарам Эмомалӣ Раҳмон 
дар Паёми навбатиашон ба 
Маҷлиси Олии Ҷумҳурии 
Тоҷикистон, ки 26 декабри 
соли 2019 ироа гардид, 
чунин таъкид намуданд: 
“Амалҳои даҳшатноки 
террористӣ, ки солҳои 
охир дар гӯшаҳои гуногуни 
олам содир гардида, боиси 
марги ҳазорон одамони 
бегуноҳ шуда истодаанд, 
возеҳ нишон медиҳанд, 
ки терроризм имрӯзҳо ба 
таҳдиди воқеиву ҷиддӣ 
ба амнияту суботи ҷаҳон 
ва пешрафти инсоният 
табдил ёфтааст”.

Воқеан, зуҳуроти даҳшатноку 
нафратовари терроризм, ки акса-
ран таҳти шиорҳои диниву мазҳабӣ 
сурат мегирад, ба дини мубини 
ислом иртиботе надорад, баръ-
акс, аз ҷониби душманони ин 
дини муқаддас роҳандозӣ шуда, 
аз ин ваҳшоният сайёра зарар 
мебинанд.

Гурӯҳҳои экстремистӣ барои 
расидан ба мақсадҳои нопоки худ 
кӯдакону занони бегуноҳро ба қатл 
мерасонанд, ҷойҳои муқаддасро 
оташ зада,  ба хок яксон мекунанд. 

Рафтори разилонаи гурӯҳҳои 
ҷиноятпеша барои бархе аз 
ҷ а в о н о н и  то ҷ и к ,  к и  б а  и н 
ҳаракату гурӯҳҳо пайвастаанду 
дар Афғонистон, Ироқ ва Сурия 
меҷанганд, бояд сабақ шавад. 
Ҷавонон бояд дарк намоянд, 
ки гурӯҳҳои манфиатҷӯ онҳоро 
ба ҳар роҳу восита ба доми фи-
реби худ дароварда, ниҳоят, ба 
вартаи ҳалокат тела медиҳанд. 
Сабабҳои шомил шудани ҷавонон 
ба гурӯҳҳои ифротгароӣ гуногу-
нанд. Аз ин рӯ, насли калонсол 
– падару модарон, омӯзгорон, 
ходимони дин, кормандони ҳифзи 
ҳуқуқ, матбуот, радиову телевизи-
он ва дигар табақаҳои аҳолии мам-
лакатро зарур аст, ки бо ҷавонон ва 
наврасон ҳамаҷониба кор баранд, 
суҳбатҳои муфид ташкил намоянд. 
Ба ҷавонон фаҳмонанд, ки барои 
ба чунин вазъи ногувор дучор на-
шудан, бояд аз илмҳои муосири 
динию дунявӣ бархурдор бошанд. 
Ба ҷои беҳудагардӣ китоб мутолиа 
намоянд, ба волидайни худ ёрӣ ра-
сонанд ва ё ба ягон кори фоиданок 
машғул шаванд.

Яке аз омилҳое, ки имрӯз 

воқеан боиси нигаронӣ гарди-
дааст, ин дуруст истифода на-
кардан аз шабакаҳои интернетӣ 
мебошад. Созмону гурӯҳҳои 
тафриқаангез низ бештар бо ис-
тифодаи шабакаҳои интернетӣ 
дар байни ҷавонон ихтилофҳои 
мазҳабӣ паҳн намуда, ба ин ва-
сила низову нофаҳмиҳо ба вуҷуд 
меоранд. 

Таҳлилҳо нишон медиҳанд, ки 
маҳз ҷавононе ки на саводи дини-
яшон мукаммал асту на дунявиа-
шон, доимо гирифтори бадбахтиҳо 
мегарданд. Онҳо бо каме ваъдаҳои 
бепоя ба ҷангҳои худкуш мераванд 
ва ҷони худро ба хатар мегузоранд. 
Ҳатто тасаввур ҳам карда наме-
тавонанд, ки дар дини мубини 
ислом худкушӣ кардан гуноҳи азим 
мебошад.

Пешвои миллат, муҳтарам 
Эмомалӣ Раҳмон дар яке аз 
суханрониҳои худ чунин таъ-
кид намуда буданд: “Мо бояд 
ҳаргиз фаромӯш накунем ва ба 
ҷавонони имрӯза талқин намо-
ем, ки аз оғози солҳои 90-ум асри 
гузашта халқи Тоҷикистон бо са-
баби поймол гардидани меъёрҳои 
ҳ у қ у қ ӣ ,  х у с у с а н  м еъ ё р ҳо и 
конститутсионӣ оқибатҳои 
даҳшатноку фоҷиабори мухо-
лифати мусаллаҳона ва ҷанги 
таҳмилии шаҳрвандиро бо чаш-

ми худ дид ва ин моҷаро давлати 
моро қариб ба вартаи нобудшавӣ 
оварда расонд”.

Омили дигаре,  ки боиси 
гаравишҳои ҷавонон ба созмонҳои 
терористию экстремистӣ шуда 
метавонад, ин касби муайян на-
доштан ва бо ҷойи корӣ таъмин 
набудани ҷавонон мебошад. Хуш-
бахтона, ин масъала сол аз сол 
роҳи ҳалли худро ёфта истодааст. 
Тайи солҳои охир шумораи ҷойҳои 
корӣ ба маротиб афзудааст. 

Дар робита ба ин Сарвари 
давлат, Эмомалӣ Раҳмон дуруст 
таъкид кардаанд: “Мо бояд барои 
ҷавонон чунин шароите муҳайё 
созем ва онҳоро тарзе тарбия 
кунем, ки фарзандони мо дар 
зиндагӣ роҳи дурустро интихоб 
намоянд, илму донишҳои муосир-
ро аз худ кунанд, касбу ҳунарҳои 
замонавиро омӯзанд ва оянда 
мақоми арзандаи худро дар 
ҷомеа соҳиб шаванд”.

Пешвои миллат дар паёми им-
солаи худ ба ин масъала диққати 
махсус дода, иброз доштанд, ки  
“Мо бояд то ҷашни 30 - солагии 
Истиқлолияти давлатӣ фаъоли-
яти худро боз ҳам беҳтар карда, 
бо истифода аз тамоми захира-
ву имкониятҳо барои сокинони 
кишвар ҳар сол на кам аз 100 
ҳазор ҷойҳои нави корӣ таъсис 

диҳем ва бо ҳамин роҳ шиддати 
муҳоҷирати меҳнатиро паст 
намоем”.

Маҳз ҳамин суханҳо маориф-
чиёнро водор месозад, ки бо ақлу 
хирад ва заковати хеш ҷавононро 
ба таълиму тарбия фаро гиранд. 
Онҳоро ба роҳи дурусти ватандо-
риву меҳанпарастӣ ва худогоҳиву 
хештаншиносӣ равона сохта, дар 
баланд бардоштани маърифат-
нокиву фарҳангшиносии онҳо  
саҳмгузор бошанд. 

Умуман, мо бояд ҷавононро аз 
дину фарҳанги хеш, таъриху тамад-
дун ва расму оинҳои миллиамон 
бохабар сохта, дар зеҳни онҳо 
ҳурмати падару модар, арҷгузорӣ 
ба арзишҳо ва муқаддасоти мил-
лиро ҷойгир намоем. Ин метаво-
над ба он сабаб гардад, ки ягон 
нохалаф натавонад бо ақидаҳои 
ифротгароёнааш ҷавонони моро 
ба ҳадафҳои ниҳоии хеш сафарбар 
намояд.

А. БОБОЗОДА,
омӯзгори Донишкадаи 

идоракунии давлатии назди 
Президенти Ҷумҳурии 

Тоҷикистон,
С. ШАРИФЗОДА, 

донишҷӯи Донишкадаи 
идоракунии давлатии назди 

Президенти Ҷумҳурии 
Тоҷикистон

Љавононро њушёрию зиракї мебояд

Дар пеш - вазифањои  
боз њам пурмасъулият

Аз натиҷаи корҳои назоратии мақомоти андоз бармеояд, ки бисёр вақт баъ-
зе субъектҳои хоҷагидор бо мақсади пинҳон намудани манбаи андоз иҷрои 
кору хизматрасониҳоро дар эъломияҳои андоз кам нишон медиҳанд ва 
музди меҳнатро ба кормандони кироя ғайрирасмӣ ё бо усули тағйирёбанда 
пардохт менамоянд. Дар ҳисоботи андозӣ бошад, манбаи андозбандиша-
вандаро нокифоя нишон дода, ҳаҷми музди меҳнатро аз андозаи ҳадди 
аққали музди меҳнат, ки ба андозаи 460 сомонӣ муқаррар гардидааст, 
камтар нишон дода, дар дигар ҳолатҳо шумораи кормандони кирояи воқеан 
истифодашавандаро дар эъломияҳои андоз пурра нишон намедиҳанд.



Боҷу хироҷ №3 (1204) 

Панҷшанбе, 16 январи соли 2020  11КОРҲОИ ФАҲМОНДАДИҲӢ

Сармутахассиси Раёсати сито-
нидани қарзи андозҳои Кумитаи 
адози назди Ҳукумати Ҷумҳурии 
Тоҷикистон С.Юсупов, ки дар асоси 
Фармоиши Раиси Кумитаи ан-
дози назди Ҳукумати Ҷумҳурии 
Тоҷикистон ба шуъбаи НАМ дар 
вилояти Суғд сафарбар гардида буд, 
мегуяд, ки бақияи қарзи андозҳои 
андозсупорандагони миёнаи вило-
яти Суғд ба ҳолати 1 октябри соли 
2019 маблағи умумии 22,3 млн. 
сомониро ташкил намуда, нисбат 
ба аввали соли 2019-ум 1,1 млн. 
сомонӣ кам гардидааст. Аз ҷумла, 
бақияи қарз дар бахшҳои Хуҷанд 
12,5 млн. сомонӣ, Бӯстон 3,1 млн. 
сомонӣ, Б.Ғафуров 2,2 млн. сомонӣ, 
Спитамен 1,7 млн. сомонӣ, Ҷ. Ра-
сулов 1,6 млн. сомонӣ ва Гулистон 
326,7 ҳазор сомониро ташкил 
медиҳад. Зиёдшавии маблағи қарзи 
андозҳо дар бахшҳои Б.Ғафуров 8,1 
ҳазор сомонӣ, Бӯстон 138,5 ҳазор 
сомонӣ ва Спитамен 487,2 ҳазор 
сомонӣ нисбат ба аввали соли 2019 
ба назар мерасад.

Бо мақсади муайян намуда-
ни омилҳои дар чунин ҳаҷм ҷой 
доштани бақияи қарзи андозҳо, 
фаъолияти шуъбаи Нозироти андоз-
супорандагони миёна дар вилояти 
Суғд мавриди таҳлил ва омӯзиш 
қарор гирифт ва муайян  шуд, ки аз 
маблағи умумии бақияпулиҳои ан-
доз, ки 22,3 млн. сомониро ташкил 
менамояд, 4,5 млн. сомонӣ ё 20,1%-
и онро қарзи андози иҷтимоӣ, 15,9 
млн. сомонӣ аз ҳисоби 18 адад 
корхона ва ташкилотҳои давлатӣ, 
корхонаҳои зертобеи КВД «Хоҷагии 
манзилию коммуналӣ»  ва КВД 
“Идораи давлатии беҳдошти замин 
ва обёрӣ” ташкил медиҳад. 

Зикр кардан бамаврид аст, 
зиёда аз 2,4 млн. сомонии бақияи 
қарзи андозҳои шуъбаи Нозиро-
ти андозсупорандагони миёна 

дар вилояти Суғд дар натиҷаи 
корҳои назоратӣ (санҷиши ҳуҷҷатии 
маҷмӯии андоз) ба вуҷуд омадаанд 
ва яке аз сабабҳои асосии пайдо-
иш ва зиёдшавии бақияи қарзи 
андозҳо ин таъмин накардани 
иҷрои талаботи Дастури методӣ 
“Дар бораи тартиби маҷбуран си-
тонидани андозҳо” дар мавриди 
пешгирии пайдоиш ва сари вақт 
ситонидани қарзи андоз, аз ҷумла, 
дар муҳлатҳои муқарраршуда надо-
дани огоҳиномаҳо ва сари вақт таш-
кил накардани санадҳои муқоисавӣ 
бо андозсупорандагони қарздор, 
ки дар натиҷа боиси ғайриимкон 
гардидани татбиқи саривақтии 
чораҳои маҷбуран ситонидани 
қарзи андозҳо ва давра ба давра 
пайдо шудани қарзҳои нави андозӣ 
ва зиёд шудани шумораи андоз-
супорандагони қарздор ба шумор 
меравад.

Танҳо дар моҳҳои октябр ва 
ноябри соли 2019 нисбати 85 
андозсупорандаи қарздор доир 
ба маҷбуран ситонидани қарзи 
андозҳо чораҳои зурурӣ андешида 
шудааст, ки дар натиҷа, 173 адад 
қарор ба маблағи умумии 9,5 млн. 
сомонӣ нисбати ин андозсупоран-
дагон қабул гардида, мавриди иҷро 
қарор дода шудаанд. Аз ҳисоби 
қарорҳои мазкур дар давраи фаъо-
лияти Гурӯҳи корӣ 5,1 млн. сомонӣ 
ва аз ҳисоби қарорҳои қаблан 
қабулгардида 3,3 млн. сомонӣ, 
ҷамъ 8,4 млн. сомонӣ ба буҷет во-
рид гардидааст. Ҳамчунин, иҷрои 
74 адад қарор, аз он ҷумла 17 адад 
қарори қаблан қабулшуда ва 57 
адад қарорҳои дар моҳҳои октябр 
ва ноябр қабулшуда пурра таъмин 
гардиданд.  

Дар 11 моҳи соли 2019 дар 
шуъбаи Нозироти андозсупоран-
дагони миёна дар вилояти Суғд 
нисбати 183 андозсупоранда доир 

ба маҷбуран ситонидани қарзи 
андозҳо ба маблағи умумии 49,1 
млн. сомонӣ 490 адад қарор қабул 
гардида, аз ин ҳисоб ба буҷет 
маблағи 31,3 млн. сомонӣ ворид 
шудааст, ки 63,8%-и маблағи уму-
мии қарорҳои қабулгардидаро таш-
кил медиҳад. Аз ҳисоби 104 адад 
қарори дар соли 2018-ум нисбати 
53 адад андозсупоранда ба маблағи 
19,0 млн. сомонӣ қабулгардида, ки 
иҷрояашон ба соли 2019 гузаро-
нида шуда буд, дар 11 моҳи сипа-
ригардидаи соли 2019 аз ҳисоби 
ин қарорҳо ва қарорҳои дар соли 
2019 қабулгардида, дар маҷмӯъ, ба 
маблағи 37,4   млн. сомонӣ ба буҷет 
ворид ва иҷрои 270 адад қарор пур-
ра таъмин гардидааст. Бояд гуфт, ки 
нисбат ба ҳамин давраи соли гузаш-

та шумораи қарорҳои иҷрошуда 109 
адад ва маблағи воридшуда 12,7 
млн. сомонӣ зиёд мебошад.

Дар ин давра, бо мақсади таъ-
мини иҷрои қарорҳои қабулгардида 
доир ба маҷбуран ситонидани 
қарзи андозҳо ва кам намудани 
бақияпулиҳои андоз, бо андозсу-
порандагони қарздоре, ки нисбати 
онҳо чораҳои маҷбуран ситонида-
ни қарзи андозҳо татбиқ шудааст, 
вале бақияпулиҳои андозии худро  
пурра пардохт накарда буданд, бо 
роҳандозии корҳои фаҳмондадиҳӣ 
ва  чораҳои таъсиррасонии иловагӣ 
маблағи қарзи андозҳояшон ба фо-
идаи буҷет ситонида шуд.

Масалан, нисбати ҶДММ “Ин-
шоотсоз”, ки ба санаи 1 ноябри соли 
2019 бақияи қарзи андозҳояш 255,5 
ҳазор сомониро ташкил медод, 
оид ба ситонидани қарзи андозҳо 
аз ҳисоби суратҳисоби бонкӣ аз 
23.10.2019 ба маблағи 255,5 ҳазор 
сомонӣ қарз қабул гардид. Бо 
мақсади рӯёнидани қарзи андозҳои 
ҷамъият ва таъмини иҷрои қарори 
қабулшуда, бо шахсони масъули 
корхона корҳои фаҳмондадиҳӣ 
гузаронида, аз ҳисоби андозсупо-

рандаи мазкур 255,5 ҳазор сомонии 
қарз ба буҷет ворид гардид.

Ҳамчунин, ба ҳолати 1 ноябри 
соли 2019 бақияи қарзи андозҳои 
ҶДММ “Куркат 2015” 279,0 ҳазор 
сомониро ташкил медод. Нисба-
ти андозсупорандаи мазкур оид 
ба ситонидани қарзи андозҳо аз 
ҳисоби суратҳисоби бонкии андоз-
супоранда ба маблағи 279,0 ҳазор 
сомонӣ қарор қабул гардида, дар 
натиҷаи ба роҳ мондани чораҳои 
таъсиррасонӣ 200 ҳазор сомонӣ ба 
буҷет ворид карда шудааст.

Бақияи қарзи андозҳои ҶДММ 
“Эко технолоҷи” ба санаи 1 ноябри 
соли 2019, 102 ҳазор сомониро таш-
кил медод ва нисбати андозсупоран-
даи мазкур ҷиҳати ситонидани қарзи 
андозҳо аз ҳисоби суратҳисоби бон-

кии андозсупоранда аз 25.10.2019 
ба маблағи 104,5 ҳазор сомонӣ 
қарор қабул шудааст. Дар натиҷаи ба 
роҳ мондани чораҳои таъсиррасонӣ 
104,5 ҳазор сомонӣ ба буҷет ворид 
шуда, иҷрои қарори мазкур пурра 
таъмин гардид.

Гурӯҳи корӣ дар якҷоягӣ бо 
кормандони шӯъбаи Нозироти 
андозсупорандагони миёна дар 
вилояти Суғд бо андозсупорадаго-
не, ки бақияи қарзи андозҳояшон 
нисбатан зиёд буд, кор бурда, аз 
ҳисоби ҶДММ “Тоҷ Роуд” маблағи 
380,0 ҳазор сомонӣ, ҶДММ “Шу-
крия А” маблағи 100 ҳазор сомонӣ, 
ҶДММ “Навзар 1” 549,9 ҳазор 
сомонӣ, ҶДММ “Папирус” 150 ҳазор 
сомонӣ, ҶДММ “Олим Авезов” 
314,1 ҳазор сомонӣ, ҶДММ «Тухми 
заррин» 60,3 ҳазор сомонӣ, ҶДММ 
“Навойл” 126,4 ҳазор сомонӣ, ҶСК 
ба номи “С.Урунхоҷаев” 197 ҳазор 
сомонӣ, ҶСК ба номи «А.Ҷумаев” 
107 ҳазор сомонӣ, КВД “Корхонаи 
фаръии обтаъминкунӣ ва канали-
затсияи шаҳру ноҳияҳои минтақаи 
1, вилояти Суғд” 162,6 ҳазор 
сомонӣ, ҶДММ “Шуҳратҷон 0777” 
40,6 ҳазор сомонӣ, ҶДММ “Со-

занда” 127,7 ҳазор сомонӣ,  Идо-
раи давлатии хоҷагии оби ноҳияи 
Ҷ.Расулов 122 ҳазор сомонӣ, КВД 
“Сарраёсати ободонӣ ва хоҷагии 
манзилию коммуналӣ”-и шаҳри 
Хуҷанд 60 ҳазор сомонӣ, ҶДММ 
“Корхонаи муштараки ВТ Силк” 
135,9 ҳазор сомонӣ, ҶДММ “Азия 
Линк” 43,7 ҳазор сомонӣ, , ҶДММ 
“Хуҷандмеҳр” 48,7 ҳазор сомонӣ, 
ҶДММ “Хонаи Дониш” 44,4 ҳазор 
сомонӣ, ҶДММ «Фарм Хим» 82 
ҳазор сомонӣ, ҶДММ «Навин и 
Ко» 293,8 ҳазор сомонӣ, ҶСП “КМ 
Баракат” 226 ҳазор сомонӣ, КВД 
«КШНМНМ1ВС» ХМК 288 ҳазор 
сомонӣ, ҶДММ “КММ 44” 70 ҳазор 
сомонӣ, ҶДММ “Ваҳдат” 95 ҳазор 
сомонӣ, ҶДММ “Тайху” 60,2 ҳазор 
сомонӣ ҶДММ “Бадҷ мобайл” 85,0 
ҳазор сомониро рӯёнида, ба буҷет 
ворид кардаанд.

Б о  м а қ с а д и  р ӯ ё н и д а н и 
бақияпулиҳои андози ҶСК ба номи 
А. Ҷумаеви ноҳияи Б. Ғафуров 
қарори Раиси Кумитаи андоз аз 
24.09.2019 №8-5-24 “Дар бораи 
ситонидани маблағи қарзи андозҳо 
бо роҳи ҳабси маҳсулоти тайёри 
андозсупоранда ва ба фурӯш баро-
вардани он” қабул гардидааст, ки 
дар асоси он 32 тонна пахтаи хоми 
ҷамъият таҳти ҳабс қарор гирифт. 
Дар натиҷа, ҷамъият 272,0 ҳазор 
сомониро ба буҷет пардохт кард.

Ҳамчунин, нисбати Ассотсият-
сияи илмии истеҳсолии ба номи 
Р. Набиев қарори Раиси Кумитаи 
андози назди Ҳукумати Ҷумҳурии 
Тоҷикистон аз 24.09.2019 №8-5-24 
“Дар бораи ситонидани маблағи 
қарзи андозҳо бо роҳи ҳабси 
маҳсулоти тайёри андозсупоранда 
ва ба фурӯш баровардани он” қабул 
шуда, дар асоси он 17 тона пахтаи 
Ассотсиатсия таҳти ҳабс қарор 
дода шуд. Дар натиҷа, аз ин ҳисоб 
150,0 ҳазор сомонӣ ба буҷет ворид 
гардид.

Аз ҷониби Гурӯҳи корӣ дар 
якҷоягӣ бо кормандони шуъбаи 
НАМ дар вилояти Суғд бо татбиқи 
самараноки чораҳои маҷбуран 
ситонидани қарзи андозҳо, гузаро-
нидани корҳои фаҳмондадиҳӣ нис-
бати андозсупорандагони қарздор 
ва андешидани тадбирҳои таъ-
сирбахш, бақияи қарзи 88 андоз-
супорандаи қарздор, ки 3,6 млн. 
сомониро дар бар мегирифтанд,  
пурра рӯёнида шудаанд. 

Ҳамин тариқ, Гурӯҳи корӣ 
дар якҷоягӣ бо кормандони шуъ-
баи Нозироти андозсупоранда-
гони миёна дар вилояти Суғд 
дар натиҷаи татбиқи самарано-
ки чораҳои маҷбуран ситонида-
ни қарзи андозҳо, гузаронидани 
корҳои фаҳмондадиҳӣ ва дигар 
шаклҳои таъсиррасонӣ, аз ҳисоби 
бақияпулиҳои андоз, (бе дарна-
зардошти маблағҳои ҳисобшудаи 
ҷорӣ), дар моҳи октябр ва ноябр, 
дар маҷмӯъ,7,9 млн. сомонӣ ба 
буҷет ворид намуданд.

Ширинмоҳи МУҲАММАДӢ

Тадбирњо

Кормандони Нозироти андозсупорандагони 
миёна бо мақсади кӯмак расонидан ба таъмини 
иҷрои нақшаи пешбинишуда, кам кардани 
бақияи қарзи андозҳо ва татбиқи чораҳои 
маҷбуран ситонидани қарзи андозҳо, инчунин, 
ба роҳ мондани корҳои фаҳмондадиҳӣ 
бо андозсупорандагон тадбирҳои зиёди 
судмандро амалӣ намуданд.

бањри коњиши ќарз

НАЛОГИ ЗА РУБЕЖОМ

Белоруссия и РФ пока не согласовали инте-
грационные дорожные карты по нефти, газу и 
налогам, сообщил в воскресенье первый вице-
премьер правительства Белоруссии Дмитрий 
Крутой. По его словам, до конца года, возможно, 
состоится контакт лидеров двух стран, чтобы 

найти решения по этим вопросам, пишет ТАСС.
«Три вопроса, которые в принципе были обо-

значены после последней встречи президентов в 
Санкт-Петербурге, они остаются на сегодняшний 
день. Это газ, нефть и определенные вопросы по 
налоговой карте. Поэтому надеемся, что до конца 

года еще будет какой-то контакт на уровне лидеров 
наших стран и они определят определенные развяз-
ки по этим темам», — подчеркнул Дмитрий Крутой.

«Аргументации сторон понятны, и нужно 
просто принятие политического решения, по 
большому счету», — отметил он.

Ранее глава Минэкономразвития Максим 
Орешкин поведал, что сторонам удалось согла-
совать 28 дорожных карт, остаются несогласован-
ными вопросы нефти, газа и налогов.

Источник: http://налоговыеновости.рф 

Минск и Москва не смогли согласовать дорожные карты по нефти, газу и налогам
До конца года, возможно, состоится контакт лидеров двух 
стран, чтобы найти решения по этим вопросам

Тавре роҳбари Гурӯҳи корӣ 
- сармутахассиси Сарраёсати 
назорати андози Кумитаи ан-
дози назди Ҳукумати Ҷумҳурии 
Тоҷикистон Анвар Шодиев ит-
тилоъ дод, онҳо  фаъолияти 271 
андозсупоранда (аз ҷумла 59 
шахси ҳуқуқӣ, 177 соҳибкори 
инфиродӣ ва 35 шахси воқеӣ) 
–ро зери санҷиши амалиётӣ  
қарор дода, муайян намуданд, 
ки на ҳамаи андозсупорандагон 
муқаррароти талаботи Кодекси 
андози Ҷумҳурии Тоҷикистон 
ва дигар санадҳои меъёрии 
ҳуқуқии ба андозбандӣ марбу-
тро пурра иҷро менамоянд.

Маълум гардидааст, ки аз 
шумораи умумии андозсу-
порандагони таҳти санҷиши 
амалиётӣ қароргирифта 32 шах-
си воқеӣ бе қайд дар мақомоти 
андоз ба фаъолияти соҳибкорӣ 
машғул шудаанд. Дар натиҷа, 
нисбати 6 нафари онҳо тибқи 
талаботи моддаи 617 Кодек-
си ҳуқуқвайронкунии маъ-
мурии Ҷумҳурии Тоҷикистон 
ба маблағи 9,9 ҳазор сомонӣ 
протоколҳои маъмурӣ тартиб 
дода шуда, маблағи он ба буҷет 
пардохт гардидааст.

Ҳамзамон, бо мусоидати 
Гурӯҳи корӣ 26 шахси воқеӣ 
ҳамчун андозсупоранда дар 
мақомоти ҳудудии андоз ба 
қайд гирифта шуда, бо ҳуҷҷати 
соҳибкорӣ – патент таъмин 
гардиданд. Аз ҷумла, муайян 
гардидааст, ки шаҳрвандон Нар-
гис Юсупова, Биомина Ҳасанова 
ва Манзураҷон Ҳотамова бе 
қайд дар мақомоти андоз дар 
бозори “Панҷшанбе” ба фаъо-
лияти соҳибкорӣ машғул гарди-
даанд. Гурӯҳи корӣ бо гузаро-
нидани корҳои фаҳмондадиҳӣ 
уҳдадории Н. Юсупова, Б. 
Ҳасанова ва М. Ҳотамоваро 
гирифта, онҳоро бо патенти 
сохибкорӣ таъмин намудааст.

Ҳ а м ч у н и н ,  ш а ҳ р в а н д 
Ҷамшед Тошхоҷаев аз 13-уми 
ноябри соли 2019 бе қайд дар 
мақомоти андоз ба омода 
ва фурӯши таоми тезтаёр бо 
ҷалби 3 коргари кироя машғул 
гардидаст. Дар натиҷа, нис-
бати шаҳрванд Ҷ. Тошхоҷаев 
бо дастрасии моддаи 617 Ко-
декси ҳуқуқвайронкунии маъ-
мурии Ҷумхурии Тоҷикистон 
ба маблағи 2,2 ҳазор сомонӣ 

протоколи ҳуҳуқвайронкунии 
маъмурӣ тартиб дода шуда, 
барои таъмин намудан бо 
хуҷҷати соҳибкорӣ корҳои 
фаҳмондадиҳӣ гузаронида шу-
дааст.

А. Шодиев зикр намуд , 
ки дар натиҷаи гузаронида-
ни корҳои фаҳмондадиҳӣ ва 
назоратӣ маълум шуд, ки ан-
дозсупорандагон дар 47 ҳолат 
манбаи андозбандишаван-
да, шумора ва фонди музди 
меҳнат ва дар маҷмӯъ, 217 
коргари кирояро дар ҳисоботи  
андоз дарҷ накардаанд. Му-
айян гардид, ки фонди музди 
меҳнати пинҳонкардашуда ба 
806,6 ҳазор сомонӣ баробар 
мебошад. Дар натиҷа, аз ҷониби 
андозсупорандагон эъломияҳои 
иловагӣ пешниҳод шудааст. 

Дар рафти гузаронидани 
корҳои назоратӣ муайян гар-
дид, ки ҶДММ «Али Мустафо» 
ҳамчун андозсупоранда дар 
қайди Нозироти андоз дар 
ноҳияи Рӯдакӣ буда, бо гириф-
тани РСБ дар шаҳри Хуҷанд ба 
сохтмони биноҳои баландо-
шёна машғул аст. Тибқи маъ-
лумоти барномаи компютерии  
СМИИА  дар фаъолияти ҶДММ 
«Али Мустафо» моҳи августи 
соли 2019 аз тарафи Нозироти 
андоз дар ноҳияи Рӯдакӣ на-
зорати камералӣ гузаронида 
шудааст. Таҳлили маълумоти 
пешниҳоднамудаи андозсупо-
ранда ва азназаргузаронии объ-
екти сохтмонии ҷамъияти маз-
кур  дар шаҳри Хуҷанд муайян 
намуд, ки ҷамъият дар ҳисоботи 
андоз манбаи андозбандиро 
аз ҳисоби корҳои сохтмонӣ 
дар шаҳри Хуҷанд ба маблағи  
3 млн. 596 ҳазор сомонӣ кам 
нишон дода, ба пинҳонкунии 

андозҳо роҳ додааст. Мувофиқи 
ҳисоботи пешниҳоднамуда 
ва ҳуҷҷатҳои дастрасшуда аз 
ҷониби ҶДММ «Али Мустафо» 
фонди музди меҳнати корман-
дон аз ҳисоби корҳои сохтмонӣ 
дар шаҳри Хуҷанд ба маблағи 
358,1 ҳазор сомонӣ кам нишон 
дода шудааст.  

Инчунин, маълум гардид, ки 
дар ҶДММ «Али Мустафо» аз 
ҳисоби иҷрои корҳои сохтмонӣ 
эҳтимолияти дар ҳисоботи ан-
доз кам нишон дода шудани 
манбаи андозбандишаванда 
ба маблағи 3 млн. 596 ҳазор 
сомонӣ ҷой дорад. ҶДММ «Али 
Мустафо» ҳамчунин, барои 
иҷрои корҳои сохтмонӣ коргари 
кирояро истифода карда, аз ин 
ҳисоб фонди музди меҳнати 
коргаронро дуруст ҳисоб ва пар-
дохт накардааст. Яъне ҷамъияти 
мазкур ба маблағи 358,1 ҳазор 
сомонӣ фонди музди меҳнати 
коргаронро дар ҳисоботи андоз 
нишон надодааст. Дар натиҷа, 
нисбати ҶДММ «Али Муста-
фо» эҳтимолияти кам ҳисоб ва 
пардохт намудани андозҳоро 
ба маблағи 449,0 ҳазор сомонӣ 
муайян намуд. Дар асоси гузо-
риш нисбати андозсупоранда 
назорати камералӣ тартиб дода 
шудааст.

Илова бар ин, Гурӯҳи корӣ 
муайян намудааст, ки дар 
маҳаллаи 19, кӯчаи Р. Ҳоҷиеви 
шаҳри Хуҷанд сохтмони бинои 
баландошёна идома дорад. 
Фармоишгари бинои мазкур 
соҳибкори инфиродӣ Абдуазиз 
Раупов буда, 16 нафар коргари 
кирояро бе бастани шартномаи 
меҳнатӣ ба кор ҷалб кардааст. 
Ҳамин тавр ӯ аз манбаи музди 
меҳнати 263,2 ҳазор сомонӣ 
ба маблағи 34,2 ҳазор сомонӣ 

андоз аз даромад ва 65,8 ҳазор 
сомонӣ андози иҷтимоӣ, ҳамагӣ 
ба маблағи 100 ҳазор сомонӣ 
эъломияи иловагии андоз ба 
Нозироти андоз дар шаҳри 
Хуҷанд пешниҳод намудааст. 
Пардохти андозҳои ошкоршуда 
қисман ба буҷет таъмин гарди-
дааст.

Ба ғайр аз ин, чуноне маълум 
шуд, ҶДММ “Роҳи Сомон Нафт” 
дар ҳисоботи андозӣ манбаи 
андозбандиро аз ҳисоби фурӯши 
сӯзишворӣ ба маблағи  575,0 
ҳазор сомонӣ кам нишон дода, ба 
пинҳонкунии андозҳо роҳ дода-
аст. Инчунин, нишондиҳандаҳои 
колонкаҳо ва эъломияҳои ан-
дозро дар давраи аз 01.01.2019 
то 01.11.2019 ба маблағи 575,0 
ҳазор сомонӣ манбаи андозбан-
дишавандаро дар эъломияҳои 
андоз нишон надодааст. Гурӯҳи 
корӣ эҳтимолияти кам ҳисоб ва 
пардохт шудани андозҳоро дар 
фаъолияти ҷамъият ба маблағи 
110,2 ҳазор сомонӣ муайян 
намуд. Дар асоси гузориш нис-
бати андозсупоранда назорати 
камералӣ гузаронида шуда, 
эъломияҳои андоз аз ҷониби 
андозсупоранда пешниҳод ва 
маблағи андозҳо пардохт гар-
дид.

Дар баробари ин, Гурӯҳи 
корӣ дар рафти санҷиш муайян 
намуд, ки дар анбори ҶДММ 
“Сеганҷ” ба ҳолати 1 –уми ноя-
бри соли 2019 ба маблағи уму-
мии  34 млн. 257 ҳазор сомонӣ 
бақияи молу маҳсулот мавҷуд 
нест. Яъне  дар ҳисоботи андоз 
фурӯши молу маҳсулот ба ин 
маблағ нишон дода нашудааст.  
Дар натиҷа, тибқи маълумоти 
дастрасгардида ва ҳисоботи 
пешниҳоднамудаи андозсупо-
ранда дар асоси гузориш нисба-
ти ҶДММ «Сеганҷ»  эҳтимолияти 
кам ҳисоб ва пардохт шудани 
андозҳоро ба маблағи 6 млн. 
800 ҳазор сомонӣ муайян ва аз 
ҷониби андозсупоранда тибқи 
огоҳиномаи назорати камералӣ 
эъломияҳои иловагӣ пешниҳод 
шудааст.

Д а р  р а ф т и  с а н ҷ и ш и 
амалиётӣ, ҳамчунин, муайян 
гардид, ки соҳибкори инфиродӣ 
Саодат Сангинова шумора ва 
фонди музди меҳнати коргаро-
ни кирояро дар ҳисботи андоз 
пурра пешниҳод накардааст. 
Тибқи маълумоти дастрасшуда 
соҳибкор дар ҳисоботи андоз 
8 нафар коргари кирояро бе 
бастани шартномаи меҳнатӣ ба 
кор ҷалб намудааст, ки бо мусо-
идати Гурӯҳи корӣ аз ҷониби ан-
дозсупоранда ба маблағи 14592 
сомонӣ эъломияҳои иловагӣ 
ба Нозироти андоз дар шаҳри 
Хуҷанд пешниҳод шуда, маблағи 
андозҳо пурра ба буҷет пар-
дохт гардидааст. Илова бар ин, 
дар асоси моддаи 614 Кодекси 
ҳуқуқвайронкунии маъмурии 
Ҷумҳурии Тоҷикистон нисбати 
шахси масъули андозсупоранда 

протоколи ҳуқуқвайронкуии 
маъмурӣ тартиб дода шудааст.

Дар рафти санҷиш бо мусо-
идати Гурӯҳи корӣ аз ҷониби 
соҳибкорони инфиродии тибқи 
шаҳодатнома фаъолиятку-
нанда Абдуҷалил Раҳимов ба 
маблағи 9039 сомонӣ, Наимҷон 
Аминҷонов 10606 сомонӣ, Пар-
виз Аброров 10500 сомонӣ, 
Умарҷон Муротов 8272 сомонӣ, 
Нӯъмонҷон Махсудов 8244 
сомонӣ ва Салимҷон Ҷумаев 
ба маблағи 8540 сомонӣ ба 
Нозироти андоз дар шаҳри 
Хуҷанд эъломияҳои иловагӣ 
пешниҳод карда шуда, маблағи 
андозҳо пурра ба буҷет пардохт 
гардидааст.

Ба гуфтаи Анвар Шодиев 
дар натиҷаи таҳлил ва омӯзиши 
маълумоти дастрасгардида 
дар рафти санҷиш муайян гар-
дид, ки шахси воқеӣ Назирҷон 
Иброҳимов дар Нозироти ан-
доз дар шаҳри Хуҷанд кӯчаи 
П . С ул а й м о н ӣ  4 А  ҳ а м ч у н 
иҷорадиҳандаи молу мулки 
ғайриманқул ба қайд гирифта 
шуда, ба ҳолати 1 –уми ноябри 
соли 2019 дар назди буҷет ба 
маблағи 43600 сомонӣ бақияи 
қарзи андоз дорад. Бо мусо-
идати Гурӯҳи корӣ аз ҷониби 
андозсупоранда ба маблағи 
32500 сомонӣ андозҳо аз молу 
мулки ғайриманқул пардохт 
карда шудааст.

Илова бар ин, дар рафти 
санҷиш маълум гардид, ки 
шахси воқеӣ Усуфхӯҷа Камолов 
ба фаъолияти иҷорадиҳии молу 
мулки ғайриманқул, воқеъ дар 
ҳудуди шаҳри Хуҷанд, кӯчаи 
Раҳмон Набиев машғул буда, 
ба мақомоти андоз сари вақт 
ҳисобот ва эъломияҳои андозро 
оид ба даромади андозбанди-
шаванда аз ҳисоби иҷораи ам-
вол пешниҳод накардааст. Нис-
бати номбурда барои сари вақт 
пешниҳод накардани ҳисобот 
протоколи ҳуқуқвайронкунии 
маъмурӣ тартиб дода шуд ва ан-
дозсупоранда ба маблағи 5340 
сомонӣ эъломияҳои иловагӣ 
пешниҳод карда,  маблағи 
андозҳоро пардохт намуд.

Аз ҷониби Гурӯҳи корӣ дар 
давраи гузаронидани санҷишҳои 
амалиётӣ ба маблағи 7 млн. 553 
ҳазор сомонӣ (бе дарназар-
дошти маблағи протоколҳои 
ҳуқуқвайронкунии  маъмурӣ) 
андозҳои иловагӣ ҳисоб ва пар-
дохти 1 млн. 84 ҳазор  сомонӣ 
ба буҷет таъмин карда шуда, 
ҳамзамон, ба маблағи 6 млн. 
469 ҳазор сомонӣ аз ҳисоби 
пешпардохтҳо ба ҳисоб гириф-
та шуд. Инчунин, нисбати  105 
андозсупоранда барои вайрон 
намудани қонунгузории андоз 
ба маблағи 306,9 ҳазор сомонӣ 
протоколҳои маъмурӣ тартиб 
дода шуда, аз ин, алҳол, 255,1 
ҳазор сомонӣ ба буҷет ворид 
шудааст. 

Мазҳаб ҶУМЪА

Назорат – омили пешрафт
Дар натиҷаи амалиёти Гурӯҳи корӣ, ки дар асоси Амрномаи Кумитаи андози наз-
ди Ҳукумати Ҷумҳурии Тоҷикистон бо мақсади назорати иҷрои талаботи Қонуни 
Ҷумҳурии Тоҷикистон “Дар бораи бақайдгирии давлатии шахсони ҳуқуқӣ ва 
соҳибкорони инфиродӣ”, назорати иҷрои талаботи қарори Ҳукумати Ҷумҳурии 
Тоҷикистон “Дар бораи тасдиқи Қоидаҳои андозбандии соҳибкорони  инфиро-
дие, ки дар асоси патент ё шаҳодатнома фаъолият менамоянд” аз 31.08.2012, 
№451 ва санҷиши дурустии ҳисоб ва пардохти андозҳо, ҳолати дуруст ва сари вақт 
пешниҳод намудани эъломияҳои андоз, муайян кардани шумораи коргарони кироя, 
баҳисобгирии бақияи мол, гузаронидани назорати камералӣ ва татбиқи ҷаримаҳои 
маъмурӣ барои риоя накардани  қонунгузориҳои андоз ба шаҳри Хуҷанд сафарбар 
гардида буд, 26 нафар бо патенти соҳибкорӣ таъмин ва дар фаъолияти 14 андозсу-
поранда мошини назоратӣ-хазинавии дорои таҷҳизоти интиқолдиҳандаи электронӣ 
(МНХ-и дорои ТИЭ) насб гардидааст.

Бино ба маълумоти Раёса-
ти андози вилояти Суғд ба 
ҳолати 1-уми январи соли 
2020 дар миқёси вилоят 35 
ҳазору 499 нафар соҳибкори 
инфиродии бо патент фаъо-
лияткунанда ба қайд гириф-
та шудаанд. Соли 2019 аз 
ҳисоби фаъолияти соҳибкорӣ 
бо патент ба буҷети давлатӣ 
77,4 млн. сомонӣ андозҳо 
ворид гардидааст. Шумораи 
соҳибкорон бошад нисбат 
ба соли 2018 дар маҷмӯъ 
1561 нафар ва ҷамъоварии 
андозҳо низ ба андозаи 8,8 
млн. сомонӣ афзоиш ёф-
тааст. Аммо ҷамъоварии 
маблағи патент дар вилоят 
ҳамагӣ 93,6 фоизро ташкил 
дод. Аз 18 шаҳру ноҳияҳои 
вилоят 16 адади он иҷрои 
маблағи патентро таъмин 
накарданд. 

Тибқи маълумоти барномаҳои 
компютерӣ андозҳои ҳисобшуда 
нисбат ба ҳамин давраи соли 2018 
ба маблағи 8,6 млн. сомонӣ ё 12,9 
фоиз ва андозҳои пардохтшуда 8,9 
млн. сомонӣ ё 13 фоиз зиёд гарди-
дааст. Андозҳои пардохтгардида 
ба ҳисоби миёна ба як соҳибкор 
дар як моҳ ба 182 сомонӣ рост 
меояд.

М у в о ф и қ и  м а ъ л у м о т и 
мақомоти андоз ба ҳолати 1 янва-
ри соли 2020 дар миқёси вилоят 
(бе дарназардошти хоҷагиҳои 
деҳқонии бе таъсиси шахси 
ҳуқуқӣ) 10 ҳазору 957 нафар 
соҳибкори инфиродии дар асоси  
шаҳодатнома фаъолияткунанда 
ба қайди давлатӣ гирифта шуда, 
аз  ин ҳисоб соли 2019 ба буҷет 
110,9 млн. сомонӣ андозҳо ворид 
гардидааст, ки нисбат ба соли 
2018 ба андозаи 3,5 млн. сомонӣ 
зиёд мебошад. Пардохти маблағи 
андозҳо аз тарафи соҳибкорони 
инфиродии тибқи шаҳодатнома 
фаъолияткунанда (бе хоҷагии 
деҳқонӣ), ба ҳар як соҳибкор 
дар як моҳ ба ҳисоби миёна ба 
маблағи 844 сомонӣ рост меояд. 
Аммо ин нишондод дар шаҳру 
ноҳияҳои Хуҷанд ба маблағи 143 
сомонӣ, Зафаробод 116 сомонӣ, 
Ашт 39 сомонӣ, Бӯстон 11 сомонӣ 
ва Панҷакент 3 сомонӣ нисбат 
ба ҳамин давраи соли 2018 кам 
шудааст. 

Маблағи ҳисобшудаи андозҳо 
аз ҳисоби соҳибкорони инфиродӣ 
бо дарназардошти хоҷагиҳои 
деҳқонӣ 182,7 млн. сомониро 
ташкил дода, нисбат ба ҳамин 
давраи соли гузашта ба маблағи 
22,6 млн. сомонӣ ё худ 14,1 фоиз 
зиёд аст. Маблағи ҳисобшудаи 
андозҳо дар шаҳру ноҳияҳои 
Зафаробод 101,4%, Ашт 106%, 
Мастчоҳ 108,6%, Конибодом 

109,5% ва Деваштич 111,3 фоиз-
ро ташкил додааст, ки аз сатҳи 
миёнаи афзоиши вилоят кам 
мебошад. Маблағи пардохтшудаи 
андозҳо аз ҳисоби соҳибкорони 
инфиродӣ бо дарназардошти 
хоҷагиҳои деҳқонӣ 191,9 млн. 
сомониро ташкил дода, нисбат 
ба ҳамин давраи соли гузашта 
ба маблағи 24,3 млн. сомонӣ ё 
14,5 фоиз зиёд аст. Вале аблағи 
пардоштшудаи андозҳо дар шаҳру 
ноҳияҳои Ашт 102,1%, Зафаробод 
105,4 %, Бобоҷон .Ғафуров 108,1%, 
Шаҳристон 108,3%, Конибодом 
110,6% ва Мастчоҳ 111,4 фоизро 
ташкил додааст, ки аз сатҳи миё-
наи афзоиши вилоят кам аст. 

Масъалаи дигар, ин гузариши 
соҳибкорон аз як низом ба низо-
ми дигари андозбандӣ ба ҳисоб 
меравад. Тибқи талаботи Кодекси 
андоз дар сурати аз 1 млн. сомонӣ 
зиёд гардидани даромади умумии 
соҳибкори инфиродии дар асоси 
шаҳодатнома фаъолияткунанда, 
чунин соҳибкори уҳдадор аст 
тибқи тартиби муқарраршуда 
фаъолияти минбаъдаи худро дар 
шакли шахси ҳуқуқӣ ба роҳ монад. 
Аз рӯи таҳлилҳо дар соли 2019 
ҳамагӣ 99 нафар аз ҷумла, дар 
шаҳру ноҳияҳои Хуҷанд 18 нафар, 
Конибодом 14 нафар, Бобоҷон 
Ғафуров 14 нафар, Исфара 12 на-
фар, Панҷакент 9 нафар, Ҷаббор 
Расулов 9 нафар, Истаравшан 5 
нафар, Ашт 4 нафар, Бӯстон 3 на-
фар, Деваштич 3 нафар, Гулистон 
2 нафар, Мастчоҳ 2 нафар, Спита-
мен 2 нафар, Шаҳристон 1 нафар 
ва Кӯҳистони Мастчоҳ 1 нафар 
соҳибкор фаъолияти худро аз рӯи 
патент қатъ намуда, ба фаъолият 
аз рӯи шаҳодатномаи соҳибкорӣ 
гузаштаанд, ки дар маҷмӯъ, 0,2 фо-
изи шумораи умумии соҳибкорони 
инфиродии дар миқёси вилоят бо 
патент фаъолияткунандаро ташкил 
медиҳад.  

Масъалаи дигари ташвишовар, 
ин гузариши соҳибкорони тибқи 
шаҳодатнома фаъолияткунанда ба 
шахси ҳуқуқӣ ба ҳисоб меравад. 

Бо дарназардошти ҳолатҳои 
хикршуда, нозиротҳои андози 
шаҳру ноҳияҳои вилоятро за-
рур аст, ки нишондиҳандаҳои 
камшавии шумора, маблағи во-
ридоти андоз ва фонди музди 
миёнаи меҳнати коргарони кирояи 
соҳибкорони инфиродиро мав-
риди таҳлили ҳамаҷониба қарор 
дода, ҳангоми қабули ҳисобот ба 
нишондиҳандаҳои мазкур диққати 
ҷиддӣ диҳанд ва бо мақсади 
бартараф намудани камбудиҳои 
ҷойдошта дар муқоиса бо маълу-
моти дастрасгардида дар фаъоли-
яти андозсупорандагон пайваста 
корҳои таҳлилию назоратӣ анҷом 
диҳанд. 

Т. ШАРИФӢ,
вилояти Суғд 

Нақшаи ин намуди андоз 
дар шаҳру ноҳияҳои 

Хуҷанд, Гулистон, Исфара, 
Конибодом, Бӯстон, Спита-
мен ва Кӯҳистони Мастчоҳ 
таъмин нашуд, ки аз ин ҳисоб 
ба буҷети давлатӣ 21,6 млн. 
сомонӣ маблағ ворид на-
гардид. Маблағи ҳисобшудаи 
андоз аз арзиши иловашуда 
нисбати  соли 2018 ба маблағи 
80,2 млн.сомонӣ зиёд ё 148 
фоизро ташкил дод, аммо 
ин нишондод дар шаҳру 
ноҳияҳои Айнӣ-378,4 ҳазор 
сомонӣ кам, Исфара-708,4 
ҳазор сомонӣ, Конибо-
дом-922,0 ҳазор сомонӣ, 
Панҷакент-518,3 ҳазор 
сомонӣ, Шуъбаи Нозироти 
андозсупорандагони миёна 
дар вилояти Суғд: бахшҳои 
Бӯстон-1,9 млн. сомонӣ, 
Гулистон-120,0 ҳазор сомонӣ, 
Спитамен-67,3 ҳазор сомонӣ 
нисбат ба ҳамин давраи соли 
2018 кам гардидааст.

- Сабаби асосии кам шудани 
маблағҳои ҳисобшудаи андоз 
аз арзиши иловашуда дар он 
аст, ки баъзе аз ширкатҳо дар 
ҳамин давра амалиётҳои ан-
дозбандишавандаро дар ҳаҷми 
калон бо даромаднокии паст, 
1% ё 2% анҷом дода, ба буҷет 
маблағи ночизи андоз аз арзиши 
иловашуда ё ин ки тамоман ин 
намуди андозро пардохт накар-
даанд, - мегӯяд сармутахассиси 
шуъбаи ташкили андозбандии 
Раёсати андози вилояти Суғд 
Ҷамолиддин Пириев. - Масалан, 
дар ноҳияи Зафаробод ҶДММ 
“Шараф 1” амалиёти андозбан-
дишаванда 73,8 млн.сомонӣ, 
ААИ-ро умуман пардохт накар-
дааст, ҶДММ “Исмоилов 2013” 
амалиёти андозбандишаванда 
20,9 млн.сомонӣ, ААИ-ро пар-
дохт накардааст, ҶДММ “Тавҳид 
ва Ком” амалиёти андозбанди-
шаванда 18,6 млн.сомонӣ, ААИ 
13,0 ҳаз.сомонӣ ё 0,06% пардохт 
шудааст, ҶДММ “Саидзода 63” 
амалиёти андозбандишаван-
да 13,1 млн.сомонӣ, ААИ пар-
дохт нашудааст, ҶДММ “Қуллаи 
Меҳр” амалиёти андозбанди-
шаванда 19,5 млн.сомонӣ, ААИ 
пардохт нагардидааст. 

Чунин ҳолат дар корхонаҳои 
дар қайди шуъбаи Нозироти ан-

дозсупорандагони миёна - бах-
ши Хуҷандбуда: ҶДММ “Сеганҷ”, 
ҶДММ “Таярон”, ҶДММ “Роҳи 
Сомон”, ҶДММ “Афшан”, ҶДММ 
“Сафар 2012”, ҶДММ “Тавфиқ”, 
ҶДММ “Навин и Ко”, ҶДММ “Ди-
ёри мо”, ҶДММ “Артел-Хуҷанд”, 
ҶДММ “Шиддати барқ”, ҶДММ 
“Хайри Хуршед”, ҶДММ КМ 
“Тарос”, ҶДММ “Новгаз”, ҶДММ 
“Мавлоно 2016” ва ҶДММ “Ал-
финур” дида мешавад.

Соли 2019 дар вилояти Суғд 
маблағи умумии амалиёти ан-
дозсупорандагон 15,2 млрд. 
сомониро ташкил додааст, ки 
ин нишондод нисбат ба соли 
2018 (14,9 млрд. сомонӣ) ба 
андозаи 307,4 млн. сомонӣ 
зиёд мебошад. Бо вуҷуди ин 
дар баъзе нозиротҳои андози 
шаҳру ноҳияҳои вилоят амали-
ёти андозбандишаванда нисбат 
ба соли 2018 кам шудааст. Аз 
амалиёти умумии андозбан-
дишаванда дар соли 2019, ки 
маблағи 15,2 млрд.сомониро 
ташкил намудааст, 163,1 млн.
сомонӣ (1,1 фоиз), амалиётҳои 
бо меъёри пасткардашудаи 5% 
андозбандишаванда, 138,6 млн.
сомонӣ (0,9 фоиз) амалиёти 
бо меъёри пасткардашудаи 7% 
андозбандишаванда, 1,0 млрд. 
сомонӣ (6,5 фоиз) амалиёт бо 
меъёри 10% андозбандишаван-
да, 8,8 млрд.сомонӣ (57,8 фоиз) 
амалиёти бо меъёри стандар-
тии 18% андозбандишаванда, 
707,8 млн.сомонӣ (4,6 фоиз) 
амалиётҳо бо меъёри сифрӣ ва 
4,3 млрд. сомонӣ (28,2 фоиз) 
ин амалиётҳои аз андозбанди 
озодро ташкил менамоянд. Қайд 
кардан зарур мебошад, ки аз 
амалиётҳои номбурда нисбат ба 
ҳамин давраи соли гузашта ама-
лиёти аз андозбанди озод, яъне 
содироти нахи пахта ва сангҳои 
қиматбаҳо ба маблағи 608,8 млн. 
сомонӣ кам шудааст.

Маблағи баҳисобгирифта-
шудаи андоз аз арзиши илова-
шуда дар эъломияҳои андоз-
супорандагон дар соли 2019 
нисбат ба соли 2018 ба маблағи 
99,2 млн. сомонӣ зиёд гарди-
да, афзоиши он 106,7 фоизро 
ташкил медиҳад. Аз маблағҳои 
баҳисобгирифташудаи ААИ, ки 

дар соли 2019 маблағи 9,5 млрд.
сомониро ташкил медиҳанд, 
ҳиссаи хариди мол, иҷрои кор 
ва хизматрасониҳо аз дохили 
ҷумҳурӣ 22,4 фоиз (2,1 млрд. 
сомонӣ), хариди гумрукии во-
ридоти молҳо 75,7 фоиз (7,2 
млрд. сомонӣ) ва амалиёти 
хариди аз андози арзиши ило-
вашуда озод 0,26 фоизро (25,4 
млн. сомонӣ) ташкил додааст. 
Маблағи изофапулиҳо аз ҳисоби 
андоз аз арзиши иловашуда дар 
миқёси вилоят ба санаи 1-уми 
январи соли 2020 маблағи 140,8 
млн. сомониро ташкил наму-
да, нисбат ба ҳамин давраи 
соли 2019 ба маблағи 13,0 млн. 
сомонӣ зиёд шудааст. 

Дар соли 2019 иҷрои нақшаи 
андоз аз фоида дар вилоят дар 
ҳаҷми 101,5 фоиз таъмин гар-
дидааст, ки нисбат ба нақша 
8,6 млн. сомонӣ зиёд буда, аф-
зоиши воридот нисбати ҳамин 
давраи соли гузашта 117,1 млн. 
сомонӣ ё ин ки 124,4 фоизро 
ташкил медиҳад. Иҷрои ин на-
муди андозро шаҳру ноҳияҳои 
Конибодом, Хуҷанд, Панҷакент, 
Истаравшан, Айнӣ, Ҷ. Расулов ва 
Б. Ғафуров таъмин накарданд, ки 
аз ин ҳисоб ба буҷет ба маблағи 
беш аз 43,0 млн. сомонӣ ворид 
нагардид.

Ёдовар бояд шуд, ки дар асо-
си фармоиши Раиси Кумитаи ан-
дози назди Ҳукумати Ҷумҳурии 
Тоҷикистон аз 27.12.2019, 
№565 “Дар бораи тартиби дар 
мақомоти андоз қабул намудани 
эъломияи андоз аз фоида” дар 
вилоят бо иштироки роҳбарияти 
Кумитаи андоз ва андозсупоран-
дагон ҷаласа баргузор гардид. 
Бояд қайд намуд, ки тартиби 
нави қабули эъломияи андоз аз 
фоида тавассути барномаи ком-
пютерии системаи муттаҳидаи 
иттилоотии идоракунии андозҳо 
имконият медиҳад, ки хароҷоти 
беасос ва ҳуҷҷати тасдиқкунанда 
кам шавад, инчунин, ҳисоб ва 
пардохти андоз аз фоида афзо-
иш ёфта, барои мақомоти андоз 
маълумот оид ба манбаҳои ило-
вагии андозбандӣ дарёфт карда 
шаванд. 

Тоҳирҷон ШАРИФӢ,
вилояти Суғд

РУШДИ СОЊИБКОРЇ

Фаъолияти 
назаррас 

Мувофиқи маълумоти Раёсати андози 
вилояти Суғд иҷрои нақшаи андоз аз 

арзиши иловашуда дар соли 2019, дар 
маҷмӯъ, 100,2 фоиз таъмин гардида, 
ба буҷети давлатӣ 328,8 млн. сомонӣ 
ворид шуд, ки 584,4 ҳазор сомонӣ аз 

нақша зиёд мебошад. 

Вазъи
љамъоварии андозњо

Нашрияи Кумитаи андози назди 
Њукумати Љумњурии Тољикистон

СУРОЃАИ МО:

ш.Душанбе, хиёбони  
Н.Қаробоев 42/3, бинои  

Раёсати андози шаҳри Душанбе
Телефон:  (2)33-08-41

ОБУНА БА РЎЗНОМАИ «БОЉУ ХИРОЉ» 
БАРОИ СОЛИ 2020 ИДОМА ДОРАД

Ба «Бољу хирољ»  
бо чашми хирад, 
чашми нек ва 
чашми дурбин 
нигаред ва 
њамрозу њамсадо 
бошед!

СУРАТҲИСОБИ РӮЗНОМАИ  
«БОҶУ ХИРОҶ»:
р/сч 20202972000266101000
кор/сч 20402972316264
МФО 350101626 БДА ҶТ 
«Амонатбонк» дар шаҳри Душанбе  
РМА 030007408

СОМОНЇ

нархи яксолаи  
обуна ба рӯзномаи  

«Боҷу хироҷ»

БАРҲАМ МЕХӮРАД
 � ҶДММ «Истеҳсоли Мармар» 

(РЯМ 0310017217) воқеъ дар ноҳияи 
Фирдавсӣ,  барҳам мехӯрад. Ҳамаи 
арзу шикоятҳо дар давоми 2 моҳ қабул 
карда мешаванд. 

 � Намояндагии ҶДММ «Саховат» дар 
шакли Маркази ташхисию табобатӣ 
(РМА 120042582) воқеъ дар ноҳияи 
Рӯдакӣ, барҳам мехӯрад. Ҳамаи арзу 
шикоятҳо дар давоми 2 моҳ қабул 
карда мешаванд. 

 � Ҷ Д М М  « С а и д т о ҷ »  ( Р Я М 
0410026100)  воқеъ дар ноҳияи 
Фирдавсӣ барҳам мехӯрад. Ҳамаи 
арзу шикоятҳо дар давоми 2 моҳ қабул 
карда мешаванд. 

 � ҶДММ «Тоҷтранс Экспресс» (РМА 
040038287) воқеъ дар ноҳияи Сино 
барҳам мехӯрад. Ҳамаи арзу шикоятҳо 
дар давоми 2 моҳ қабул карда меша-
ванд. 

ЭЪТИБОР НАДОРАД
 � Патенти соҳибкори инфиродӣ Ис-

кандари Ҷумахон  (РЯМ 0430201796) 
аз ноҳияи Сино, бинобар гум шуданаш 
беэътибор дониста шавад.

 � Патенти соҳибкори инфиродӣ 
Қодиров Назрулло  (РЯМ 0331380592) 
аз ноҳияи Фирдавсӣ, бинобар гум шу-
данаш беэътибор дониста шавад.

 � Патенти соҳибкори инфиродӣ Ибра-
гимова Дилбарҷон  (РЯМ 6330243975) 
аз ноҳияи Бобоҷон Ғафуров, бинобар 

гум шуданаш беэътибор дониста ша-
вад.

 � Патенти соҳибкори инфиродӣ 
Воҳидов Саидҷон (РЯМ 6330095219) аз 
ноҳияи Бобоҷон Ғафуров, бинобар гум 
шуданаш беэътибор дониста шавад.

 � Патенти соҳибкори инфиродӣ 
Болтабоев Неъмат (РЯМ 5730155805) 
аз шаҳри Конибодом, бинобар гум 
шуданаш беэътибор дониста шавад.

 � Патенти соҳибкори инфиродӣ 
Зокирова Қумрӣ (РЯМ 6830098367) 
аз ноҳияи Ашт, бинобар гум шуданаш 
беэътибор дониста шавад.

 � Патенти соҳибкори инфиродӣ 
Ортуқов Далер (РЯМ 5530114077) аз 
шаҳри Исфара, бинобар гум шуданаш 
беэътибор дониста шавад.

 � Ш а ҳ о д а т н о м а и  с о ҳ и б к о р и 
инфиродӣ Ғафурова Моҳидахон (РЯМ 
5530075036) аз шаҳри Исфара, бино-
бар гум шуданаш беэътибор дониста 
шавад.

 � Шаҳодатномаи бақайдгирии 
мутааллиқ ба Х/Д  «Бобои Лутфулло» 
(РЯМ 0930081635) аз шаҳри Ҳисор, 
бинобар гум шуданаш беэътибор до-
ниста шавад.

 � Шаҳодатномаи бақайдгирии 
мутааллиқ ба Х/Д  «Гиёҳ Т» (РЯМ 
1810004094)  аз шаҳри Кӯлоб, бино-
бар гум шуданаш беэътибор дониста 
шавад.

 � Ш а ҳ о д а т н о м а и  с о ҳ и б к о р и 
инфиродӣ Ғафуров Маҳмадӣ (РЯМ 
2930014423) аз ноҳияи Вахш, бино-
бар гум шуданаш беэътибор дониста 
шавад.

 � Ш а ҳ о д а т н о м а и  с о ҳ и б к о р и 
инфиродӣ Охунов Мусо  (РЯМ 
2530001751) аз ноҳияи Ш.Шоҳин, 
бинобар гум шуданаш беэътибор до-
ниста шавад.

 � Ш а ҳ о д а т н о м а и  с о ҳ и б к о р и 
инфиродӣ Шарипов Муҳаммад  (РЯМ 
0331355521) аз ноҳияи Фирдавсӣ, 
бинобар гум шуданаш беэътибор до-
ниста шавад.

 � Патенти соҳибкори инфиродӣ На-
зирова Сурайё (РЯМ 0530118325) аз 
шаҳри Ваҳдат, бинобар гум шуданаш 
беэътибор дониста шавад.

 � Патенти соҳибкори инфиродӣ Ка-
римов Ҷаҳоноро (РЯМ 0530151995) аз 
шаҳри Ваҳдат, бинобар гум шуданаш 
беэътибор дониста шавад.

Атестати №08726, ки онро соли 
1991-1992 МТМУ №1-и ноҳияи 
Совет ҳозира Темурмалик 
ба Баҳоваддинова Гулҷамол 
Умарқуловна додаст, бинобар 
гум шуданаш беэътибор до-
ниста шавад. 

ЭЪЛОН

МУҲТАРАМ ШАҲРВАНДОН ВА  
АНДОЗСУПОРАНДАГОН!

Кумитаи андози назди Ҳукумати Ҷумҳурии 
Тоҷикистон ҷиҳати сарфаи вақти корӣ ва бе ҳозир 
шудан ба нуқтаҳои хизматрасонии “Амонатбонк” 
қабули андозҳо аз молу мулки ғайриманқули шах-
сони воқеиро дар шакли ғайринақдӣ тавассути PОS 
– терминалҳо ба роҳ мондааст.

Хотиррасон мешавем, ки ҳангоми пардохт на-
мудани маблағи андозҳо шаҳрвандон ва андозсупо-
рандагон бо чиптаҳои пардохт таъмин ва ҳамзамон 
маблағҳои пардохтшуда ба таври автоматӣ дар 
ҳисобварақаи онҳо сабт мегардад.

Аз ин лиҳоз, шаҳрвандон ва андозсупорандагон бо 
истифода аз тартиби мазкур, метавонанд андозҳо аз 
молу мулки ғайриманқули худро минбаъд дар шакли 
ғайринақдӣ дар нозиротҳои андози маҳалли қайди 
худ бо истифода аз кортҳои бонкӣ пардохт намоянд.

Кумитаи андози назди 
Ҳукумати Ҷумҳурии Тоҷикистон

БА ДИҚҚАТИ ШАҲРВАНДОН ВА  
АНДОЗСУПОРАНДАГОН!

Кумитаи андози назди Ҳукумати Ҷумҳурии 
Тоҷикистон аз шаҳрвандон ва соҳибмулконе, ки 
дорои объектҳои молу мулки ғайриманқул, ба мо-
нанди хонаҳои истиқоматӣ, ҳавлӣ, гаражҳо, биноҳо, 
иморатҳо, бӯстонсароҳо, дигар биною иморатҳо 
ва қитъаҳои замин мебошанд, хоҳиш менамояд, 
ки маблағҳои ҳисобшудаи андоз аз молу мулки 
ғайриманқул ва замини наздиҳавлигии худро сари 
вақт ба буҷети давлатӣ пардохт намоянд. 

Хотиррасон менамоем, ки дар сурати пар-
дохт накардани маблағи андоз аз молу мулки 
ғайриманқул ва қитъаҳои замин рӯихати шаҳрвандон 
ва соҳибмулкони аз андоз қарздор дар матбуоти 
даврӣ ба чоп мерасад ва ҳамчунин тибқи тартиби 
муқаррарнамудаи қонунгузорӣ нисбати маблағҳои 
пардохтнашуда фоизҳо ҳисоб мегарданд.

Кумитаи андози назди
Ҳукумати Ҷумҳурии Тоҷикистон

СОҲИБКОРОНИ МУҲТАРАМ!
Кумитаи андози назди Ҳукумати Ҷумҳурии 

Тоҷикистон ба маълумоти шумо мерасонад, ки дар 
асоси қарори Ҳукумати Ҷумҳурии Тоҷикистон «Дар 
бораи тасдиқи Қоидаҳои андозбандии соҳибкорони 
инфиродие, ки дар асоси патент ё шаҳодатнома фаъо-
лият менамоянд» аз 31.08.2012, №451 шахси воқеие, 
ки ба фаъолияти соҳибкорӣ машғул мебошад, уҳдадор 
аст фаъолияти худро ҳамчун соҳибкори инфиродӣ 
дар асоси патент ва ё шаҳодатнома ба қайди давлатӣ 
гирад.

Бақайдгирӣ дар нозироти андоз имконият медиҳад, 
ки давраи фаъолияти шумо ҳамчун собиқаи корӣ ба 
ҳисоб гирифта шуда, тибқи тартиби муқарраргардида 
ҳифзи иҷтимоиатон таъмин  шавад.

Хотиррасон менамоем, ки дар асоси талаботи 
Кодекси ҳуқуқвайронкунии маъмурии Ҷумҳурии 
Тоҷикистон барои машғул шудан ба фаъолияти 
соҳибкорӣ бе бақайдгирӣ дар мақомоти андоз 
аз 30 то 40 нишондиҳанда барои ҳисобҳо, яъне 
аз 1650 сомонӣ то 2200 сомонӣ ҷарима пешбинӣ 
гардидааст.

Кумитаи андози назди
Ҳукумати Ҷумҳурии Тоҷикистон

МУЊТАРАМ ШАЊРВАНДОН 
ВА АНДОЗСУПОРАНДАГОН!

Рӯзномаи «Боҷу хироҷ» дар фазои иттилоотии 
мамлакат ягона рӯзномаи соҳавиест, ки дар он дар 
бораи масъалаҳои андозу андозбандӣ, низому 
меъёрҳои андозҳо, имтиёзот ва сабукиҳои андозӣ, 
хизматрасониҳои мақомоти андоз ба андозсупо-
рандагон, рушди фаъолияти соҳибкорӣ, андоз дар 
хориҷа ва дигар мавзӯъҳое, ки ба муносибатҳои 
андозӣ дахл доранд, нашр мешаванд.

Шумо ба рӯзномаи «Боҷу хироҷ» обуна шуда, 
метавонед аз ҷониби мутахассисони соҳибкасб ба 
ҳамаи саволҳои худ доир ба қонунгузории андоз, 
маъмурикунонии андоз ва ҳуқуқу уҳдадориҳои 
андозсупоранда ҷавоби мушаххас ва асоснок 
дарёфт намоед.

Рӯзномаи «Боҷу хироҷ» ва мутахассисони 
Кумитаи андоз кӯшиш менамоянд, ки маводи 
рӯзнома ҷолибтар ва барои такмили дониши ан-
дозию иқтисодӣ ва ҳалли мушкилоти шумо боз 
ҳам муфидтар бошанд.

Маъракаи обунаи имтиёзнок ба рӯзномаи «Боҷу хироҷ» барои соли 2020 идома  
дорад!

Рӯзномаи «Боҷу хироҷ» 

Нархи обуна  
барои соли 2020 ҳамагӣ  

65 СОМОНИРО  
ташкил дода, манфиати 

маводи он ҷиҳати пешбурди 
самараноки соҳибкории шумо 

дар давоми сол ба маротиб 
зиёд хоҳад буд.

Рассоми 
нодир

Сяонан Сун, 
рассоми ҷавони 
чинӣ, баъд аз он ки 
ҳунари ғайриодии 
худро дар шаба-
к а и   и ҷ т и м о и и 
«YouTube» гузошт, 
машҳур шуд.  Ӯ дар 
видеоролики  худ рафти 
офарида шудани портре-
ти ҳунармандони машҳури 
Ҳолливуд Морган Фримен ва 
Тима Роббинсро, ки дар филми “Гурез 
аз Шоушенк” нақши асосиро иҷро мекунанд , тасвир кардааст. 

Расмҳои кашидаи ӯ воқеӣ буда, хеле зебо ба чашм мерасанд. Ҷиҳати 
фарқкунандаи ин рассоми 20 - сола аз дигарон дар он аст, ки ӯ худомӯз 
буда, тамоми эҷодиёташро дар як вақт бо ҳар ду даст рӯи коғаз меорад.  
Сун расмҳояшро барои эҷоди як асар ҳамагӣ 2 – 3 соат сарф мекунад. 
Ин ҳам дар ҳолест, ки рассомони машҳури олам барои офаридани як 
мусаввара солҳо заҳмат мекашанд.   

АЗ ТАЪРИХИ АНДОЗ

§ 3. РИВОЉ ЁФТАНИ  
ИСЛОЊОТИ АНДОЗ ВА РУШДИ 

НИЗОМИ МИЛЛИИ АНДОЗ  
(СОЛЊОИ 1999 -- 2006)

(Аввалаш дар шумораҳои гузашта)

10. Хусусияти муҳими иқтисоди давраи гуза-
риш – ноустуворӣ ва рушди динамикии он боиси 
тағйироти доимӣ дар низоми умумии иқтисодӣ ме-
гардад ва аз ин ҷост, ки зарурати такомули доимии 
низоми амалкунандаи андоз бо дарназардошти 
тағйироти дар иқтисодиёт ва дар самтҳои сиёсати 
давлат рӯйдиҳанда ба миён меоянд. Аз ин нуқтаи 
назар, Кодекси андоз догма нест. Он такомули 
доимӣ ва рӯзмарраро мехоҳад, то ин ки муодилияти 
низоми андозро ба хусусиятҳои ҳар як давраи рушди 
иҷтимоиву иқтисодии ҷумҳурӣ ва сиёсати иқтисодии 
давлат таъмин намояд. 

11. Меъёрҳои андоз, ки дар Кодекси андо-
зи Ҷумҳурии Тоҷикистон пешбинӣ шудаанд, ба 
меъёрҳои андози маъмул дар кишварҳои пешраф-
таи рӯ ба иқтисоди бозаргонидошта мувофиқат 
мекунанд. Вале аз ҷиҳати дараҷаи рушди иҷтимоиву 
иқтисодӣ кишвари мо аз онҳо хеле дур аст. Дар 
ин гуна вазъият меъёрҳои ягонаи андоз натиҷаи 
манфӣ медиҳанд. Дар кишварҳои қафомонда ва 
кишварҳое, ки иқтисодиёташон дар давраи гузариш 
қарор дорад, бояд меъёрҳои андоз, бори андоз 
мӯътадил бошанд, барои рушди соҳибкории хусусӣ, 
баланд бардоштани сатҳи некуаҳволии халқ мусо-
идат намоянд. 

Дар ин вазъ бояд ба назар гирифт, ки ҳадди бо-
лоии андозбандӣ аз рӯи нархи имконпазири фурӯши 
молҳо ва арзиши хизматрасонӣ муайян карда меша-
вад ва он дар навбати худ ба қобили пардохт будани 
аҳолӣ вобаста аст. Ҳангоми паст будани қобилияти 
пардохти аҳолӣ истифода аз меъёрҳои баланди 
андозҳо омили маҳдудсозандаи рушди иҷтимоӣ-
иқтисодӣ мебошад. Аз ин нуқтаи назар, дараҷаи 
бори андоз дар кишвари мо ба имкониятҳои ан-
дозсупорандагон мутобиқат намекунад; афзоиши 
пай дар пайи бозмондаҳои андоз ва суръати пасти 
пешрафти иқтисодиёт гувоҳи ин ҳоланд. 

Баъзе сабабҳое мавҷуданд, ки бар  асари онҳо 
ҷамъоварии андоз дар ҷумҳурӣ паст аст. Афзо-
иши дараҷаи ҷамъоварии андозҳо дар ҷумҳурӣ 
ба мустаҳкамсозии минбаъдаи моддӣ-техникии 
мақомоти андоз, такомули омодасозӣ ва бозомӯзии 
мутахассисони соҳаи андоз, ба роҳ мондани ҳисобу 
китоб ва ҳисоботдиҳӣ дар мақомоти андоз, гузаро-
нидани чораҳои тарғиботиву ташвиқотӣ дар миёни 
андозсупорандагон вобаста аст. 

12. Гузариш ба иқтисоди бозаргонӣ маънои даст 
кашидан аз хоҷагидории аз ҷиҳати илмӣ асоснок 
кардашударо надорад. Дар соҳаи андоз ҳам аз 
нақшаҳои асоси илмидошта истифода бояд кард. 
Вале то ба имрӯз нақшаҳои ҷамъоварии андоз аз рӯи 
нишондоди бадастомада муайян карда мешавад, 
тағйирот дар заминаи андоз аз мадди назар дур 
мемонанд. Аз ин сабаб иҷрои нақшҳои ҷамъоварии 
андоз аз минтақаҳо ифодакунандаи пурра амалӣ 
шудани имкониятҳои онҳо намебошад. 

(Давом дорад)
Манбаъ: Тоҳир ИСЛОМОВ 

 «Аз таърихи молия, андоз ва ташаккулёбии 
низоми андозбандӣ дар Тоҷикистон»

Д А В Л АТ З ОД А Н. М. -  Раиси Кумитаи андози назди  
Ҳ у к у м а т и  Ҷ у м ҳ у р и и  То ҷ и к и с т о н ;  Қ А Ҳ Ҳ О Р З О Д А 
Ф.  С .  -  В а з и р и  м о л и я и  Ҷ у м ҳ у р и и  То ҷ и к и с т о н ;  
СОЛЕҲЗОДА  А. М. - муовини аввали Раиси Кумитаи ан-

дози назди Ҳукумати Ҷумҳурии Тоҷикистон; МЕЛИКЗОДА 
К.Н. - муовини Раиси Кумитаи андози назди Ҳукумати 
Ҷумҳурии Тоҷикистон; ЮСУФӢ П. С. - ёрдамчии Раиси 
Кумитаи андози назди Ҳукумати  Ҷумҳурии Тоҷикистон;  
НАБИЕВ Б. - сардори Раёсати таъмини ҳуқуқии Кумитаи андози 

назди Ҳукумати Ҷумҳурии Тоҷикистон; НУРЗОДА Ҷ. - сардори 
Раёсати хизматрасонӣ ба андозсупорандагони Кумитаи андози 
назди Ҳукумати Ҷумҳурии Тоҷикистон; ВОҲИДОВ А. - котиби 
масъули рӯзномаи «Боҷу хироҷ»; НИГМАТОВ М. - сардори 
шуъбаи иқтисод, буҷет ва андози рӯзномаи «Боҷу хироҷ». 

МУАССИС:
КУМИТАИ АНДОЗИ НАЗДИ 

ҲУКУМАТИ ҶУМҲУРИИ 
ТОҶИКИСТОН

Сармуҳаррир
Фарзона ШАРИФӢ Теъдод: 60 330

Тел:  233-08-41 (мухбирон),  
                 44-600-41-76 (шуъбаи эълон ва обуна)

Тарроҳ:  Сафаралӣ САТТОРОВ

Навбатдор: Мазҳаб ҶУМЪА

Суроға: ш. Душанбе,  х. Н. Қарабоев 42/3,  
бинои Раёсати андоз дар шаҳри Душанбе

Индекс: 68930 

Рӯзнома дар нашриёти   
«Шарқи озод» чоп шудааст.

Дар ҳафтанома ба хотири 
гуногунандешӣ матолибе низ нашр 
мешавад, ки идораи ҳафтанома 
метавонад бо муаллифон ҳамақида 
набошад ва масъулияти онро ба 
дӯш нагирад.

Ҳафтанома дар Вазорати фарҳанги ҷумҳурӣ 
таҳти рақами 597 номнавис шудааст. 

Ҳафтанома бо шаҳодатномаи №0310003650 
дар Кумитаи андози назди Ҳукумати Ҷумҳурии 
Тоҷикистон ба қайди давлатӣ гирифта шудааст.

ҲАЙАТИ ТАҲРИРИЯ ВА МУШОВАРА: очуБ -

ХИРОЧ-

АЗ ҲАР ХУСУС

Панди рўзгор
Шогирде бо эътироз аз устод пурсид, ки чаро ба ӯ  дарсу 

супоришҳои кам медиҳад? 
- Ба саволат баъди бо ҳам хӯрок хӯрдан ҷавоб медиҳам, - гуфт устод.
Ҳангоми таом хӯрдан, муаллим аз шогирд хоҳиш кард, ки ошро бо 

дастони худаш ба ӯ хӯронад. Чун шогирд розӣ шуд, устод қошуқи пур 
аз ошро ба даҳони шогирд гузошт. Онро  ҳанӯз фурӯ набурда буд, ки 
луқмаҳои дигарро ба даҳонаш пеш кардан гирифт.

- Намешавад, ки бо оҳистагӣ хӯрем ва аз мазаи хӯрок лаззат ба-
рем, - гуфт шогирд.

- Мешавад, аммо худат инро хостӣ, - ҷавоб дод устод.
- Чӣ хел? 
- Ним соат пеш гуфтӣ, ки ба ман дарсҳои наву супоришҳои бисёр 

деҳ. Дарсҳои пешинаро аз худ накарда, сабақи нав талаб намудан 
ба монанди пеш кардани луқма ба даҳони пур аз хӯрок аст, ки 

оқибат фурӯ бурданаш номумкин мегардад. 

Аз насиҳат танҳо шах-
сони боақл истифода ме-
кунанд.

х х х 
А м а л е р о ,  к и  д и л а т 

намехоҳад ичро накун, ба 
дилат гӯш кун.

х х х
Бузургтарин уқёнуси 

дунё Ором аст, пас ором 
бош, то дар зиндагӣ бузург 
шавӣ.

х х х
Як рӯз  хам зиндагӣ 

к у н и ,  а м м о  м а р д о н а 
зиндагӣ кун.

х х х
Дар ҳаёту зиндагӣ ба 

ҳеҷ кас миннат макун.

Суханони
ҳакимона

Лоран хотираи фавқулода до-
шта, коэффитсиенти дараҷаи шуур-
нокиаш (IQ -и ӯ) ба 145 баробар аст. 
Дараҷаи миёнаи IQ - и инсони одӣ 
100 – 120 балро ташкил медиҳад. 
Миқдори балҳо аз 140, ки гузашт, 
аллакай, сухан дар мавриди одамо-
ни шуурнокии майнаи сарашон хеле 
баланд меравад. Барои мисол, IQ - и 
ду физики машҳур Алберт Эйнштейн 
ва Стивен Ҳокинг 160 бал муайян 
шудааст. 

Лоран ният дорад омӯзишро аз 
рӯйи дараҷаи доктор PhD дар сам-
ти электротехника идома диҳад. 
Инчунин, духтури дил шуда, дар 
ҳалли муаммоҳои соҳа саҳм би-
гирад. 

Ҳамин тавр, Лоран ҷавонтарин 
мутахассисест, ки дар нуҳсолагӣ 
донишгоҳро ба итмом расонда, аз 
Майкл Карни, ки дар 10 - солагӣ 
Донишгоҳи Алабамаи ИМА - ро хатм 
карда буд, пеш гузашт.

Писараки 10 – солаи нидерландӣ Лоран 
Симонс аввалин наврасест, ки дар 

давоми якуним сол барномаи таълимии 
мактаби миёнаро пурра аз худ кард. Гузаш-
та аз ин, ӯ донишҷӯи Донишгоҳи техникии 
Эйндховени Нидерландия шуда, дар як сол 

барномаи таълимии донишгоҳро аз худ 
намуд ва аз рӯи дараҷаи бакалавр соҳиби 

диплом гашт.  

Писари дањсола 
донишгоњро хатм намуд 

Б о д о м и  ш и -
рин дарахте мебо-
шад, ки ба гурӯҳи 
растаниҳои олугӣ до-
хил мешавад. Меваи 
он донагӣ буда, ба 
донаи шафтолу мо-
нанд аст. Бо вуҷуди 
ин, онро ҳамчун мағз 

медонанд. Дар тибби мардумӣ бодоми ши-
ринро дар табобати диабети қанд, камхунӣ, 
астмаи роҳи нафас, рагкашӣ, бехобӣ ва сулфа 
истифода менамоянд. Бодоми ширин, асосан, 
дар субтропикаи Осиёи Хурд ва Хитой мерӯяд.

Инчунин, он дар минтақаҳое, ки иқлимаш 
ба субтропика монанд аст, мерӯяд, махсусан, 
дар минтақаҳои баҳри Миёназамин. Бодом 
дар минтақаҳои кӯҳии баландиашон то 1600 
метр рӯида метавонад. Дар хоке, ки аз калтсий 
бой аст, хуб нашъунамо менамояд. Ба намӣ на 
он қадар эҳтиёҷ дорад, зеро решаҳои он хуб 
инкишоф меёбанд.

Бодом дар моҳҳои феврал ва март гул 
карда, меваи он моҳҳои июн ва июл пухта 
мерасад. Бодом дар 4-5 солагиаш ба мевакунӣ 
сар карда, то панҷоҳсолагиаш мева меандо-
зад. Баъзан бодом то 130 сол умр мебинад. 
Дарахти бодоми ширин аз дарахти бодоми 
талх қариб, ки фарқ намекунад. Дар таркиби 
бодоми ширин равған, сафеда, ферментҳо, 
аспарагин, холин ва витамини С мавҷуд аст. 
Ҳангоми коркард аз таркиби бодоми ширин 
нисбат ба бодоми талх миқдори зиёди қанд 
ва равған ҳосил мегардад. Равғани бодоми 
ширин аз моддаҳо ва кислотаҳои гуногун бой 
аст. Дар Булғория шираи дохили ядрои бодом-
ро барои пурқувват шудани мӯйҳо истифода 
менамоянд.

ШИРИН
БОДОМИ

Дарахте, ки 100 сайёњро 
зери соя мегирад

Дар кишвари Коста-Рика таваҷҷуҳи 
сайёҳонро дарахти бузурге ба худ ҷалб карда-
аст. Бузургии он на ба қаду басташ, балки дар 
паҳноии он мебошад. Шоху барги он ки ба ду та-
раф паҳн шудаанд, 50 метр аст. Ин дар ҳолест, 
ки дарозии қадаш то 10 метр мерасад.

Ин дарахт зиёда аз сад сайёҳро зери 
сояи ғафси худ мегирад. Таҳи он шаби 

торикро мемонад, зеро аз он 
нурҳои офтоб намегуза-

ранд. 


